
ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᒫᑦᓯ 7, 2014 

 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐹᑦ ᐊᖕᓇᑲᖅ, ᐊᖓᔪᖅᑳᖅ ᒫᓂᑲ ᐃᐊᓪ, ᔫ ᐃᓄᒃ, 

ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᐊᖓᔪᖅᑳᖅ ᔪᐊᔾ 

ᖁᒃᓱᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᐹᓪ ᐅᑲᓕᖅ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ ᖁᐊᓴ, 

ᐊᖓᔪᖅᑳᖅ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᓵᓐᑐ 

ᓴᒻᒧᖅᑑᖅ, ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᔫ ᓴᕕᑲᑖᖅ, 

ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑑᓇ, ᐊᖓᔪᖅᑳᖅ 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 9:01ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᑐᒃᓯᐊᓐᓂᒃᑯᑦ, ᒥᔅᑕ ᐃᓄᒃ ᑐᒃᓯᐊᓐᓂᒃᑯᑦ 

ᐅᒃᑯᐃᕈᓐᓇᖅᐱᐅᒃ? 

 

ᐃᓄᒃ: ᑐᒃᓯᐊᓪᓗᑕ.  

 

>>ᑐᒃᓯᐊᖅᑐᑦ 

 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 

 

ᐅᖃᖅᑎ: ᐅᓪᓛᒃᑯᑦ. ᒥᓂᔅᑕᐃᑦ ᐅᖃᐅᓯᒃᓴᖏᑦ, 

ᐊᖓᔪᖅᑳᖅ ᐹᓪ ᐅᑲᓕᖅ. 

 

ᐊᖓᔪᖅᑳᑉ ᐅᖃᐅᓯᖓ 005 - 4(1): 

ᖁᕕᐊᓲᑕᐅᓂᖓ ᐅᐃᕖᒃᑯᑦ ᐃᓕᖅᑯᓯᖓᑦ 

ᐅᖃᐅᓯᖓᓪᓗ ᓄᓇᕗᒻᒥ:  ᑲᑎᑉᐸᓪᓕᐊᓂᖅ 

ᐅᐃᕖᓂᑦ 2014 (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᐃᒻᒪᖄ 2 ᒥᓕᐊᓐᖏᓃᑦᑐᑦ ᐅᐃᕖᑦ 

ᑲᓇᑕᒦᑦᑐᑦ ᑭᒡᒐᖅᑐᐃᔨᖃᖅᐳᑦ ᐱᓕᕆᐊᖃᖅᑐᑦ 

ᓴᐳᒻᒥᕆᓂᒻᒥᒃ ᐅᖃᐅᓯᒻᒥᓂᒃ ᐊᒻᒪᓗ 

ᐃᓕᖅᑯᓯᖁᑎᖏᓐᓂᒃ ᐅᐃᕖᑦ ᐃᓗᐊᓂ ᐊᒻᒪᓗ 

ᑖᓐᓇ ᑎᑎᕋᖅᓯᒪᔪᖅ ᓇᓗᓇᐃᕆᓪᓗᓂ 

ᑲᑎᓐᖓᓂᐊᓐᓂᖏᑕ ᐅᐃᕖᑦ. ᐅᓪᓗᒥ 

ᖁᕕᐊᓲᑎᖃᖅᐳᒍᑦ ᐃᓅᓯᕆᔭᑦᑎᓐᓂᒃ. 

ᑲᑎᓐᓂᖃᓐᓂᐊᖅᑐᒍᑦ ᐱᓇᓱᐊᕈᓯᐅᔪᒥᒃ ᐃᖃᓗᓐᓂᒃ 

ᐅᐃᕖᑦ ᑲᑐᔾᔨᖃᑎᒌᖏᓐᓄᑦ ᓄᓇᕘᒥᑦ 

ᐱᔾᔪᑎᖃᓪᓗᑎᒃ ᐃᓕᖅᑯᓯᖏᑕ ᐃᓗᐊᓂ ᐃᖃᓗᐃᑦ 

ᓄᓇᓕᖏᑕ ᐊᒻᒪᓗ 17. ᑖᓐᓇ ᒥᓂᔅᑑᔪᖅ 

ᐃᓕᖅᑯᓯᑐᖃᓐᓄᑦ ᐊᒻᒪᓗ ᒪᕐᕉᒃ ᐱᓕᕆᔨᖏᑦ 

ᖁᕕᐊᓲᑎᖃᓚᐅᖅᑐᑦ 17-ᓄᑦ ᐊᕐᕌᒍᓄᑦ 

ᒪᑭᒪᓕᓐᓂᖏᓐᓄᑦ ᑭᒡᒐᖅᑐᐃᓪᓗᑎᒃ ᐅᐃᕖᒥᓂᒃ 

ᑐᑭᒧᐊᕆᔭᖃᖅᖢᑎᒃ ᓯᓐᓂᒋᔭᐅᔭᕆᐊᓕᓐᓂᒃ 

ᓄᓇᕘᑉ ᐃᓗᐊᓂ ᐅᐃᕖᖁᑎᖏᓐᓄᑦ ᐃᓗᐊᓂ 

ᓄᓇᕘᑉ. 

 

ᐊᒻᒪᓗ ᑖᒃᑯᐊ ᐅᖃᐅᓯᕆᔭᒃᑲ ᐅᐃᕖᑦ 

ᐅᖃᐅᓯᖏᓐᓄᑦ ᐃᓕᓴᕆᔭᐅᓯᒪᓂᐊᓄᑦ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ, 

ᐊᖓᔪᖅᑳᖅ ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᑉ ᐅᖃᐅᓯᖓ 006 - 4(1): ᐃᐊᓗᐊᑦ 

ᔮᓐᓯᑕᓐ ᐃᓕᓐᓂᐊᕈᓯᓯᐅᕈᑦ (ᓴᒻᒧᖅᑐᖅ) 

 

ᐊᖓᔪᖅᑳᖅ ᑖᒻ ᓴᒻᒧᒃᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. (ᑐᓵᔨᒃᑰᓕᖅᑐᖅ) ᐅᖃᖅᑏ, ᒫᓐᓇ 

ᖁᕕᐊᓱᑉᐳᖓ ᐅᖃᐅᔾᔨᒍᓐᓇᕆᐊᔅᓴᖅ 

ᒪᓕᒐᓕᐅᕝᕕᒻᒥ ᑖᒃᑯᐊ ᓄᓇᕗᒻᒥ ᕼᐋᒻᓚᐃᑦ 

ᑲᑐᔾᔨᖃᑎᒌᖏᑦ NAMA-ᑯᑦ ᐊᕐᕌᒍᑕᒫᖅᓯᐅᒻᒥᑦ 

ᑲᑎᒪᓂᖃᓐᓂᕐᖓᑕ ᐅᒃᑐᐱᕆ 2013-ᖑᑎᓪᓗᒍ. 

ᑖᒃᑯᐊ ᐃᓚᒋᔭᐅᔪᐃᑦ ᕼᐋᒻᓚᐃᑦ 

ᐃᓕᓐᓂᐊᖅᑎᑦᑎᔨᖏᓐᓄᑦ ᑲᑐᔾᔨᖃᑎᒌᖏᓐᓄᑦ 

ᓂᕈᐊᓚᐅᕐᖓᑕ ᐊᑎᖏᑦᑎᐊᖅᑐᑎᒃ ᐊᖅᑮᒍᒪᓪᓗᑎᒃ 

ᑖᒃᑯᓂᖓ Albert Johnston-ᒧᑦ 

ᐃᖅᑲᐅᒪᔭᐅᔾᔪᑎᔅᓴᖏᓐᓂᒃ 

ᑮᓇᐅᔭᖅᑖᖑᖃᑦᑕᓂᐊᖅᑐᓂᒃ. 

 

(ᑐᓵᔨᒃᑰᕈᓐᓃᖅᑐᖅ) ᑖᓐᓇ Albert 

ᐃᖅᑲᓇᐃᔭᖅᑎᐅᖃᑦᑕᓚᐅᖅᓯᒪᒻᒪ ᐊᑯᓂᐋᓗᒃ 

ᓄᓇᓕᓐᓂ. ᐊᒥᓱᓂᓪᓗ ᓄᓇᓕᓐᓂᒃ ᓄᓇᕘᑉ 

ᐃᓗᐊᓂ ᕼᐋᒻᓚᒃᑯᓐᓄᑦ ᑎᑎᕋᖅᑎᐅᕙᓚᐅᖅᖢᓂ. 

ᐊᕐᕌᓂ ᐱᑕᖃᕈᓐᓃᓚᐅᒻᒪᑦ cancer ᐱᑉᔪᑎᒋᑉᓗᒍ. 

 

(ᑐᓵᔨᒃᑯᑦ) ᐋᓪᐳᑦ ᐅᖅᐱᕈᓱᑦᑎᐊᓪᓚᕆᓚᐅᖅᑐᖅ 

ᑕᒪᓐᓇ ᐃᖅᑲᓇᐃᔭᖅᑎᖃᑦᑎᐊᕋᓱᓐᓂᖅ 

ᐃᖅᑲᓇᐃᔭᖅᑎᓂᖏᓛᒃ ᐱᓕᒻᒪᒃᓴᕈᓐᓇᖅᑎᑦᑎᓂᖅ 

ᐊᒻᒪᓗ ᐃᖅᑲᓇᐃᔭᖁᓐᓇᓐᓂᖏᓐᓂ 

ᖁᕙᓯᔅᓯᕙᓪᓕᐊᓂᒻᒥᒃ ᐅᑉᐱᕈᓱᑦᑎᐊᓚᐅᖅᑐᖅ  

ᐊᖓᔪᖅᑳᖑᓪᓗᓂᓗ ᑖᒃᑯᓄᖓ NAMA-ᑯᓐᓄᑦ 

ᐊᔭᐅᕆᑦᑎᐊᖃᑦᑕᓚᐅᖅᑐᖅ ᓴᓐᖏᔪᓂᒃ ᕿᑎᖓᓂᒃ 

ᑐᓐᖓᓂᓕᒻᒥᒃ ᐱᓕᕆᓂᖃᖁᔨᓪᓗᓂ ᓄᓇᕘᒻᒥ. 

ᑕᐃᒫᓪᓗ ᐊᖅᑮᓚᕿᔾᔪᑕᐅᓚᐅᖅᑐᖅ MTO-ᑯᓐᓂᒃ 

2003-ᖑᑎᓪᓗᒍ. 

 

(ᑐᓵᒧᔨᒃᑰᕈᓐᓃᖅᑐᖅ) ᑖᓐᓇ ᑮᓇᐅᔭᖅ 

ᓴᖅᑭᑎᑕᐅᔪᒪᔪᖅ ᑖᔅᓱᒪ ᐋᓪᐳᑦ ᐊᑎᖓᓂᒃ 

ᐊᖅᑯᑎᖃᓪᓗᓂ ᑐᓂᔭᐅᖃᑦᑕᓐᓂᐊᖅᑐᖅ 

ᑕᐃᒃᑯᓄᓐᖓ ᓄᓇᓖᑦ ᒐᕙᒪᖏᓐᓄᑦ 

ᐱᓕᕆᔨᐅᔪᓄᑦ ᐅᕝᕙᓘᓐᓃᑦ ᑮᓇᐅᔭᓕᐅᓐᖏᖦᖢᑎᒃ 

ᐱᓕᕆᔪᓄᑦ ᐃᓕᑕᖅᓯᔾᔪᑕᐅᓂᐊᓪᓗᓂ. 

ᐱᐊᓂᑦᓯᐊᓐᓂᖏᓐᓂᒃ ᑖᒃᑯᓇᓐᖓᑦ 

ᐃᓕᓐᓂᐊᕈᑕᐅᕙᒃᑐᓂᒃ ᐊᐅᓪᓛᖅᑕᐅᔪᓂᒃ MTO-

ᑯᓐᓂᒃ. 

 

(ᑐᓵᔨᒃᑯᑦ) ᐅᖃᖅᑏ, ᑕᒪᒃᑯᐊ ᕼᐋᒻᓚᐃᑦ 

ᐃᖅᑲᓇᐃᔭᖅᑎᖏᑦ ᐃᓕᓐᓂᐊᖅᑎᑕᐅᖃᑦᑕᓐᓂᖏᑦ 

ᐱᓕᒻᒪᒃᓴᖅᑎᑕᐅᖃᑦᑕᓐᓂᖏᑦ ᐊᒻᒪᑦᑕᐅᖅ 

ᑮᓇᐅᔭᔅᓴᒐᑎᒃ ᐃᖅᑲᓇᐃᔭᖅᐸᑦᑐᑦ ᐱᒻᒪᕆᐅᒻᒪᑕ 

ᓄᓇᑦᑎᓐᓄ. ᖁᕕᐊᓱᓪᓚᕆᑦᑐᖓ ᐊᒻᒪᑦᑕᐅᖅ 

ᖃᐅᔨᒪᒋᐊᔅᓴᖅ ᑖᒃᑯᐊ MTO-ᑯᑦ 

ᐃᓕᓴᖅᓯᖃᑦᑕᕐᖓᑕ ᑕᐃᒃᑯᓂᖓ 

ᐱᓕᕆᖓᓱᖃᑦᑕᖅᑐᓂᒃ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᖓᔪᖅᑳᖅ ᔩᓂ ᐅᒡᔪᒃ. 

 

ᐊᖓᔪᖅᑳᑉ ᐅᖃᐅᓯᖓ 007 - 4(1): ᓯᓚᕐᔪᐊᕐᒥ 

ᐊᕐᓇᐃᑦ ᐅᓪᓗᖓᑦ - ᒫᑦᓯ 8, 2014 

(ᐅᒡᔪᒃ) 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ 

ᐅᖃᖅᑎᑦᓯᔩ. ᓯᕙᑖᕝᕕᒻᒥ ᒫᔾᔨ 8, ᓄᓇᔾᔪᐊᒻᒥ 

ᐊᓐᓇᐃᑦ ᐅᑉᓗᕆᓂᐊᖅᑕᖓ. ᑭᒡᒐᒻᑐᕝᓗᒋᑦ ᓄᓇᕗᑦ 

ᒐᕙᒪᒃᑯᖏᑦ ᐅᑉᓗᒥ ᓇᖏᖅᓯᔪᖓ 

ᐃᓕᑕᖅᕼᐃᔪᒪᓪᓗᖓ ᐊᔪᓐᖏᑦᓯᐊᒻᒪᑕ ᐊᓐᓇᐃᑦ. 

 

ᕼᐃᓚᔾᔪᐊᒻᒥ ᐊᓐᓇᐃᑦ ᐅᓪᓗᖓᓐᓂᒃ 

ᖁᕕᐊᕼᐆᑎᖃᖅᑐᒍᑦ ᐊᓐᓇᓂᒃ ᐃᓅᕼᐃᖏᓐᓂᒡᓗ 

ᐃᑲᔪᖅᕼᐃᒪᓂᖏᓐᓂᒃ. ᐃᓅᖃᑎᒥᓐᓂᒃ 

ᐊᔪᓐᖏᓂᒥᓂᒡᓗ ᖃᓄᑐᐃᓐᓇᖅ. 

ᓄᓇᕘᒻᒥ ᐊᔪᓐᖏᑦᑎᐊᖅᑐᓂ ᐊᒥᕼᐅᓂᒃ 

ᖃᐅᔨᒪᑦᓯᐊᖅᑐᓂᒃ ᐊᓐᓇᖅᑕᖃᒻᒪᑦ 

ᕼᐊᓇᐅᒐᓕᕆᓂᒻᒧᑦ, ᐋᓐᓂᐊᖃᓐᓇᖏᑦᑐᓕᕆᓂᒻᒧᑦ, 

ᕼᐊᓇᐅᒃᑲᓂᒃ ᒪᓕᒐᓕᕆᓂᒻᒧᑦ, 

ᓂᕈᐊᖅᑕᐅᕼᐃᒪᔪᓂᒃ ᐅᓚᖅᑭᔪᓂᒡᓗ ᐊᒥᕼᐅᑦ 

ᐊᔪᓐᖏᑦᑎᐊᖅᑐᑦᑕᐅᖅ ᓄᓇᕘᒻᒥ 

ᐊᓐᓇᖅᑯᐊᒃᓵᓐᓄᐃᓐ. 

 

ᐅᖃᖅᑎᑦᑎᔩ, ᑕᒡᕙᓂ ᐅᑉᓗᐊᓂ ᐊᕐᕌᒍᓕᒫᖅ 

ᒐᕙᒪᒃᑯᑦ ᕼᐊᖅᑭᖅᑎᑦᓯᖃᑦᑕᖅᑐᑦ 

ᑐᕼᐊᐅᒪᖁᓪᓗᑎᒃ ᐊᓐᓇᐃᑦ ᐱᔪᓐᓇᑦᓯᐊᖃᑦᑕᒻᒪᑕ, 

ᐃᓕᑕᕆᓗᒋᑦ ᐃᓅᓂᖏᓐᓄᑦ ᕼᐋᓚᒋᔭᐅᓐᖏᓪᓗᑎᒃ 

ᕼᐊᓇᕕᒻᒥᓂᒃ. ᐃᑲᔪᖅᕼᐃᒪᓂᖏᓪᓗ 

ᒐᕙᒪᓕᕆᓂᒻᒧᓪᓗ ᐱᕙᓪᓕᐊᑎᑦᓯᓂᒻᒧᑦ 

ᐃᓅᖃᑎᒌᓐᓄᑦ ᐃᓕᑕᕆᔭᐅᔭᕆᐊᓖᑦ 

ᑮᓇᐅᔭᓕᐅᕋᕼᐅᐊᓐᓂᒻᒧᑦ ᐃᓕᖅᑯᕼᐃᑐᖃᒻᒧᓪᓗ. 

 

ᓄᓇᕘᒻᒥ ᐃᓕᑕᖅᕼᐃᕼᐃᒪᔪᒍᑦ ᕼᐋᓚᐅᖁᖏᓪᓗᒋᑦ 

ᐊᓐᓇᐃᑦ ᐊᖑᑏᓪᓗ ᐱᓕᕆᐊᒃᕼᐊᓐᓄᓪᓗ, 

ᐱᓕᕆᐊᒃᕼᐅᒡᓗᓂ ᑕᒪᐃᓐᓄᑦ.  

 

ᐅᖃᖅᑎᑦᑎᔩ, ᕼᐊᓇᕕᑉᑎᒻᓂ ᕼᐊᓇᖃᑎᖃᖅᑐᑦ 

ᓄᓇᕘᒻᒥ ᐊᓐᓇᐃᑦ ᑲᑎᒪᔨᖏᓐᓂ 

ᐃᓪᓗᐊᖅᕼᐊᖅᑕᐅᒻᒪᑕ ᐱᕕᒃᑐᓂᒃ 

ᑐᕼᐊᐅᑎᑦᓯᓂᒻᒥᒃ ᐊᓐᓇᐃᑦ ᐱᔪᓐᓇᐅᑎᖏᓐᓂᒃ 

ᐃᓚᒋᔭᐅᓪᓗᓂ ᓄᓇᕗᑦ. ᓄᓇᕗᑦᒥ ᐅᑎᖅᑎᓪᓚᕗᑦ 

ᐅᓐᓄᒃ. ᑖᓐᓇᓗ ᑲᓇᑕᒥ ᐅᓪᓗᖓᓂ ᐃᖅᑲᐅᒪᓂᒻᒧᑦ 

ᖃᓄᐃᓕᒋᐊᕈᑎᖃᓐᓂᒻᒧᓪᓗ ᐊᓐᓇᐃᑦ 

ᓂᕕᐊᖅᕼᐃᐊᓪᓗ ᐃᓅᕼᐅᒃᑐᓐᓄᐃᑦ 

ᐋᓐᓂᑎᖅᑕᐅᖁᓴᒋᑦ. ᐱᒻᒪᕆᐅᖁᑎᒋᕙᕗᑦ 

ᐃᓚᐅᖃᑕᐅᖃᑦᑕᕐᓂᖏᑦ ᐊᕐᓇᐃᑦ ᐱᔪᓐᓇᐅᑎᖏᑦ. 

 

ᑭᖑᓪᓖᔾᔪᒥ ᐅᖃᖅᑎᑦᑎᔩ, ᐃᓇᑕᒃᑲᑦ ᓄᓇᕗᒻᒥᐅᑕᑦ 

ᓇᓗᓇᐃᖅᕼᐃᖁᓪᓗᒋᑦ ᐱᕕᑦᑐᒥᓪᓗ ᐅᓪᓗᖓ 

ᓄᓇᒥᑦᓂ, ᓄᓇᓕᖁᑎᒥᓐᓂ ᐃᖅᑲᐅᒪᓗᑎᑦ 

ᐱᒻᒪᕆᐅᓂᖓᓂ ᕼᐃᕗᒧᐊᑦᑎᐊᖁᑉᓗᒋᑦ ᐊᕐᓇᐃᑦ 

ᐃᓅᕼᐃᖏᑦ. ᖁᔭᓐᓇᒦ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᒥᓂᔅᑕ ᒪᐃᒃ. 



ᐅᓪᓗᑐᐃᓐᓇᖅ, ᒫᑦᓯ 7, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᓐᓯᓂᑦ ᐃᓚᔭᐅᓂᖏᑦ 

ᖃᓕᕋᓕᒃᑕᐅᔪᓐᓇᖅᑐᑦ 0A-ᒥ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦ ᐅᖃᖅᑎᑦᑎᔩ 

ᒫᓐᓇ ᓇᓗᓇᐃᖅᓯᔪᖓ ᖁᕕᐊᓱᑦᑐᖓ ᐃᓕᔅᓯᓐᓄᑦ 

ᑖᒃᑯᐊ ᖃᓕᒐᓱᑦᑕᐅᕙᑦᑐᐃᑦ ᑕᒫᓂ ᐅᑭᐅᑕᖅᑐᒥ 

ᐃᑭᖓᓂ. ᐊᓲᕈᕆᐊᖅᑕᐅᓂᖏᑦ ᑖᒃᑯᓄᖓ 

ᐅᑭᐅᑕᖅᑐᒥ ᖃᓕᕋᓕᓐᓂᐊᓂᕐᒧ ᑲᑐᔾᔨᖃᑎᒌᖏᑦ 

ᑕᕝᕙᓂ Baffin Bay-ᒥ. 

 

ᐊᕐᕌᓂᐅᓚᐅᖅᑐᖅ ᓅᕕᐱᕆᒥ ᐃᒪᕐᒥᐅᑕᓕᕆᔨᒃᑯᑦ 

ᒥᓂᔅᑕᖓ ᓇᓗᓇᐃᖅᓯᓚᐅᖅᓯᒪᒻᒪᑦ ᑖᓐᓇ 0A 

ᖃᓕᕋᓕᒐᔅᓴᖅ ᐅᖁᒪᐃᓐᓂᖓ ᐅᖁᒪᐃᔅᓯᒋᐊᓂᐊᖅᑐᖅ 

ᐊᖏᓪᓕᒋᐊᓂᐊᖅᑐᖅ 1,500 ᑕᓐᔅᒥᑦ. ᑖᓐᓇᓗ 

ᐃᖃᓗᒐᓱᑦᑕᐅᓂᐊᖅᑐᓂ 2014 

ᐃᖃᓗᒐᓱᓐᓇᐅᓂᐊᖅᑎᓪᓗᒍ ᐊᐅᔭᖅ. ᐊᒻᒪ ᑖᓐᓇ 

1,500 ᑕᓐᔅ ᐃᓄᐃᑦᑑᓪᓗᓂ 100 ᐳᓴᖑᓪᓗᓂ ᑖᓐᓇ 

ᐊᖏᓪᓕᒋᐊᕈᑕᐅᔪᖅ ᑰᑕ ᓄᓇᕗᒻᒥᐅᓄᑦ 

ᐃᓗᐃᑦᑑᓪᓗᓂ ᐱᔭᐅᔪᖅ. ᑖᓐᓇ ᑰᑕ 

ᐊᖏᓪᓕᒋᐊᕈᑕᐅᔪᖅ ᑕᐃᒪ ᓄᓇᕗᒻᒥᐅ 

ᑰᑕᖃᕐᓂᖏᓐᓂ 0A-ᒥ, ᐅᕗᖓ ᑎᑭᐅᒪᓕᖅᑐᖅ ᒫᓐᓇ 

8,000 ᑕᓐᔅ, ᐊᒻᒪᓗ ᑖᓐᓇ ᓄᓇᕗᒻᒥᐅᑦ 

ᐱᓕᕆᖃᑕᐅᓂᖓᓂ ᐱᖃᖃᑕᐅᓕᕐᓂᖓᓂ ᑖᒃᑯᓇᖓᑦ 

ᖃᓕᕋᓕᒐᔅᓴᐅᔪᓂᑦ ᑕᕝᕙᓐᖓᑦ ᓄᓇᕗᑦ ᑐᑭᐊᓃᑦᑐᓂ. 

ᑖᓐᓇ ᑲᑎᓕᒫᖅᑐᒍ ᑕᐃᒪ 73 

ᐳᓴᑎᒍᒥᐊᓕᕋᓗᐊᖅᑐᒍᑦ, ᑖᓐᓇ ᐱᖃᓯᐅᑎᓪᓗᒍ. 
 

ᑖᓐᓇ ᓇᓗᓇᐃᖅᑕᐅᓯᒪᔪᖅ ᐊᖏᓪᓕᒋᐊᕈᑕᐅᔪᖅ 

1,500 ᑕᓐᔅ ᑖᒃᑯᓄᖓ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓄᑦ ᒫᓐᓇᐅᔪᖅ ᐱᓕᕆᐊᖑᔪᖅ 

ᐊᒡᒍᑐᖅᑕᐅᓂᕆᓂᐊᖅᑕᖓ ᑕᒪᒃᑯᓄᖓ 

ᖃᓕᕋᓕᒐᓱᑉᐸᑦᑐᓄᑦ ᓄᓇᕘᒥ ᑖᒃᑯᓄᖓᓗ 

ᐱᓗᐊᖅᑐᒥ ᐃᖃᓗᓕᕆᓂᕐᒦᑦᑐᓄᑦ ᑎᓴᒪᓄᑦ. ᓄᓴᓄᑦ 

ᐃᑭᕐᒥ ᖃᓕᕋᓕᓐᓂᐊᖃᑦᑕᕐᓂᖓ ᐃᖃᓗᒐᓱᑦᑕᐅᕙᑉᐳᑦ 

ᑖᒃᑯᓄᖓ ᓄᓇᕗᒻᒥᐅᓄ, ᓄᓇᕗᒻᒥ 

ᓇᒻᒥᓂᖃᖅᑎᐅᔪᓄᑦ. ᐊᒻᒪᓗ ᐊᕐᕌᓂᐅᓚᐅᖅᑐᖅ ᑖᓐᓇ 

ᖃᓕᕋᓕᒃ, ᖃᓕᕋᓕᕋᔅᓴᖓ ᐃᓗᐃᑦᑑᓪᓗᓂ 

ᐊᒥᐊᒃᑯᔭᐅᒐᓂ ᖃᓕᕋᓕᖅᑦᑕᐅᓚᐅᖅᑐᑦ. ᑖᓐᓇ 1,500 

ᑕᓐᔅ ᐊᖏᓪᓕᒋᐊᕈᑎᒋᔪᖅ ᐱᕙᓪᓕᕈᑎᒻᒪᕿᐅᓂᐊᖅᑐᖅ 

ᑕᒪᔅᓱᒧᖓ ᐃᖃᓗᓕᕆᓂᕐᒥᑦ ᐱᕙᓪᓕᐊᓂᐅᔪᓂ ᐊᒻᒪᓗ 

ᐃᓚᓕᐅᑎᓂᐊᖅᑐᑦ ᑖᔅᓱᒧᖓ, ᑕᒪᓐᓇ ᑖᓐᓇ ᐊᑭᖓ 

$11 ᒥᓕᐊᓐ ᓄᓇᕘᒧ ᑕᔅᓱᒧᖓ 

ᑮᓇᐅᔭᓕᐅᕋᓱᓐᓂᐊᖃᑦᑕᖅᑐᒥ ᐃᖃᓗᓕᕆᓂᕐᒧᑦ 

ᐃᓚᓕᐅᑎᓂᐊᖅᑐᖅ. 
 

(ᑐᓵᔨᑎᒍᑦ) ᐊᕙᑎᓕᕆᔨᒃᑯᑦ ᐅᑉᐱᕈᓱᑦᑎᐊᖅᑐᑦ ᑖᓐᓇ 

ᕿᓂᖅᑕᐅᑦᑎᐊᖅᓯᒪᖃᑦᑕᖏᓐᓂᖓ ᐊᒻᒪ ᐊᔅᓱᐊᓗ 

ᐊᐅᓚᑕᐅᓂᖓ ᐃᖃᓗᓕᕆᓂᐅᑉ ᑕᐃᒫ 

ᐊᖏᓪᓕᒋᐊᕿᐊᖃᓕᖅᑎᑦᑎᓚᐅᖅᑐᖅ. ᑕᐃᒪ 

ᐃᑲᔪᖅᑐᖅᑕᐅᓯᒪᒻᒪᕆᑦᑐᖅ ᑕᒪᒃᑯᓄᖓ  

ᐱᓕᕆᖃᑦᑕᖅᑐᓄ ᐃᖃᓗᓕᕆᓂᕐᒥᑦ 

ᖃᐅᔨᓴᖅᑕᐅᓂᒥᓃᑦ ᐅᕝᕙᓘᓐᓃᑦ ᖃᓕᕋᓕᑦᑕᐅᓂᒥᓃᑦ 

ᓇᓗᓇᐃᔭᖅᓯᒪᑦᑎᐊᑎᓪᓗᒋ. ᐊᒻᒪ ᖃᐅᔨᓴᖅᑕᐅᓂᒥᓃᑦ 

ᓇᓗᓇᕈᓐᓃᖅᓯᒪᑦᑎᐊᑎᓪᓗᒋᑦ ᑕᕝᕙᓂ ᖃᓕᕋᓖᑦ 

ᐅᓄᕐᓂᖏᓐᓂ ᑕᕝᕙᓂ Baffin Bay-ᒥ. ᑖᒃᑯᐊᓗ 

ᑲᔪᓯᑎᑕᐅᒋᐊᒃᑲᓂᖅᐸᑦᑐᑎᑦ ᐃᒪᕐᒥᐅᑕᓕᕆᔨᒃᑯᑦ 

ᖃᐅᔨᓴᖅᑎᖏᓐᓄ ᐊᒻᒪᓗ ᐊᓯᖏᓐᓄᑦ ᐊᒻᒪ ᑖᓐᓇ 

ᓄᓇᕗᒻᒥᐅᑕᓄᑦ ᐱᖃᑕᐅᓪᓗᓂ ᓄᓇᕗᑦ ᒐᕙᒪᒃᑯᑦ. 

 

ᐅᖃᖅᑎᑦᑎᔩ, ᑖᔅᓱᒥᖓ ᐃᖅᑲᓇᐃᔭᖃᑎᒌᒃᑲᓂᓂᕐᒥᑦ 

ᑖᔅᓱᒥᖓ ᐊᐅᓚᑕᐅᓂᕆᔭᖓᓂ ᑖᒃᑯᓄᖓ 

ᑲᑐᔾᔨᖃᑎᒌᖑᓪᓗᑎ ᐊᐅᓚᑦᑎᔨᐅᖃᑦᑕᖅᑐᐃᑦ ᐊᒻᒪᓗ 

ᑖᒃᑯᐊ ᐃᖃᓗᒐᓱᖃᑦᑕᖅᑐᐃᑦ ᑕᒪᓐᓇ ᓄᓇᕘᒥ 

ᑮᓇᐅᔭᓕᐅᕈᑎᔅᓴᐃᑦ ᐃᖃᓗᓕᕆᓃᑦ. ᓇᓗᓇᓐᖏᒻᒪᑦ 

ᐃᖅᑲᓇᐃᔮᔅᓴᒥ ᓴᖅᑮᓂᐊᕐᖓᑕ 

ᑮᓇᐅᔾᔭᔅᓴᑎᑦᑎᔪᓐᓇᖅᑐᑎᓪᓗ ᓄᓇᕗᒻᒥᐅᓂᑦ ᐊᒻᒪᓗ 

ᓄᓇᓕᓐᓂᑦ ᐱᕚᓪᓕᖅᑎᑦᑎᔪᓐᓇᖅᑐᑎᒃ. ᖁᔭᓐᓇᒦᒃ, 

ᐅᖃᖅᑏ.  
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᑖᓐᓇ 

ᓇᓕᖅᑲᖏᓐᓂᑦ ᐱᓯᒪᓐᖏᓐᓇᑦᑕ, ᓇᓕᖅᑲᖏᓐᓂᑦ 

ᑐᓂᔭᐅᔪᓐᓇᕐᓂᐊᖅᐹᑦ ᑕᒪᒃᑯᐊ ᒪᓕᒐᓕᐅᖅᑏᓪᓗ 

ᒥᓂᔅᑕᐃᓪᓗ? ᖁᔭᓐᓇᒦᒃ. 
 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᒋᔭᐅᔪᖅ, ᒥᔅᑕ 

ᖁᐊᓴᖅ.  
 

ᐊᖓᔪᖅᑳᑉ ᐅᖃᐅᓯᖓ 009 - 4(1): ᑲᓇᑕᒥ 

ᐃᓕᓐᓂᐊᕐᕕᓐᓂ ᐊᖓᔪᖅᑳᑦᑎᐊᕙᐃᑦ 

(ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, 

ᐅᖃᖅᓯᖅᑎᑦᑎᔩ. ᐅᓪᓛᒃᑯᑦ. ᒥᓂᔅᑕᐅᑎᓪᓗᖓᐃᓛᒃ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ ᓄᓇᕗᒻᒥᓗ ᓯᓚᑦᑐᓴᕐᕕᒻᒧᑦ 

ᐅᐱᒍᓱᑦᑐᖓ ᐃᓕᓴᖅᓯᒍᓐᓇᕋᒪ ᓯᐅᕋ ᐊᔭᕈᐊᖅ 

ᓄᓇᕗᒻᒥ ᐃᓕᓐᓂᐊᖅᑎᑦᑎᔨᐅᓂᕐᒧᑦ 

ᐃᓕᓐᓂᐊᕈᑎᖓᓂ ᐱᐊᓂᒃᓯᒪᔪᖅ, 

ᓯᕗᓕᐅᖅᑎᐅᓪᓗᓂᓗ ᐃᓕᓐᓂᐊᕐᕕᑦᑎᓐᓂᑦ. 

ᐃᓕᑕᕆᔭᐅᕋᑖᓚᐅᖅᑐᖅ ᑲᓇᑕᒥ 

ᐊᔪᓐᖏᓐᓂᖅᐹᖑᓪᓗᓂ ᐃᓕᓐᓂᐊᕐᕕᓐᓂᑦ 

ᐊᖏᔪᖅᑳᕐᓄᑦ. ᓯᐅᕋ ᐊᔭᕈᐊᖅ ᐱᔭᕇᕈᑎᖃᖅᓯᒪᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ ᓯᓚᑦᑐᖅᓴᕐᕕᔾᔪᐊᕐᒥ 

ᐃᓕᓐᓂᐊᕐᕕᒻᒥ ᐊᖏᔪᖅᑳᖑᓪᓗᓂᓗ ᓕᐅ ᐅᓴᒃ 

ᐃᓕᓐᓂᐊᕐᕕᖓᓂ, ᑲᖏᖅᖠᓂᕐᒦᑦᑐᖅ. ᐃᓚᒋᔭᐅᔪᖅ 

40-ᓄᑦ ᐃᓕᓐᓂᐊᕐᕕᓐᓂᑦ ᐊᖓᔪᖅᑳᓄᑦ ᑲᓇᑕᓕᒫᒥᑦ 

ᑐᓂᔭᐅᓂᐊᖅᑐᓄᑦ 2014-ᒥ, ᑲᓇᑕᒥ ᐊᔪᓐᖏᓐᓂᖅᐹᑦ 

ᐃᓕᓐᓂᐊᕐᕕᓐᓂᑦ ᐊᖏᔪᖅᑳᑦ ᐃᓕᓴᕆᔭᐅᑎᓪᓗᒋᑦ. 
 

(ᑐᓵᔨᑎᒍᑦ) ᓯᐅᕋ ᓯᕗᓕᖅᑎᑦᑎᐊᕙᐅᒻᒪᑦ 

ᑕᐅᑐᓐᖑᐊᖅᑕᒥᓂᓪᓗ ᐱᖃᓯᐅᔾᔨᓯᒪᓪᓗᓂ 

ᐊᖏᖅᓯᒪᑦᑎᐊᖅᑐᓂᓗ ᐃᓕᓐᓂᐊᕈᑎᒃᓴᓂᑦ 

ᓴᓇᖃᑦᑕᕐᓂᕐᒥᒃ ᓕᐅ ᐅᓴᒃ ᐃᓕᓐᓂᐊᕐᕕᐊᓂ. ᑖᒃᑯᐊ  



ᐅᓪᓗᑐᐃᓐᓇᖅ, ᒫᑦᓯ 7, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᓇᓯᒪᒻᒪᑕ ᐱᓕᕆᖃᑎᒌᑦᑎᐊᕐᓂᕐᒧᑦ 

ᑐᓐᖓᕕᖃᖅᑐᑎᒃ ᓄᓇᓕᓐᓂᑦ ᑖᒃᑯᐊ 

ᐃᑲᔪᖅᑐᖅᑕᐅᖁᓪᓗᒋᑦ ᐃᓕᓐᓂᐊᖅᑏᑦ 

ᐱᓕᕆᖃᑕᐅᓂᖏᓐᓂᑦ ᑲᔪᓯᑦᑎᐊᖁᓪᓗᒋᓪᓗ 

ᐃᓕᓐᓂᐊᕐᓂᕆᖃᑦᑕᖅᑕᖏᑦ ᐃᖅᑲᓇᐃᔭᖃᑎᖃᖅᑐᑎᒃ 

ᐃᓄᒃᑎᑐᑦ ᐃᓕᓐᓂᐊᕈᑎᒃᓴᓂᒃ ᓴᓇᖃᑦᑕᖅᓯᒪᔪᖅ 

ᐊᒻᒪᓗ ᐃᓕᓴᖅᑐᓄᑦ ᐊᒃᓱᐊᓗᒃ ᑕᒪᓐᓇ 

ᐃᓕᓐᓂᐊᑦᑎᐊᕙᕈᑎᒋᔭᐅᖃᑦᑕᖅᑐᓂ. 
 

ᑲᓇᑕᒥ ᑕᐃᒃᑯᐊ ᐱᓕᕆᑦᑎᐊᕐᓂᑯᓄᑦ ᐃᓕᓐᓂᐊᕐᕕᒻᒥ 

ᐊᖏᔪᖅᑳᖑᔪᓄᑦ ᑕᐃᒃᑯᐊ ᐱᓕᕆᖃᑎᖃᖅᑐᑎᒃ 

ᐃᓕᓴᐃᖃᑦᑕᖅᑐᑦ ᒫᓐᓇ ᖁᓕᒋᓕᖅᑕᖓᓂᑦ 

ᐊᕐᕌᒍᖓᓃᒻᒪᑦ ᑖᔅᓱᒧᖓ ᐱᓕᕆᔾᔪᑕᐅᖃᑦᑕᖅᑐᖅ 

ᐃᓕᓴᖅᓯᓯᒪᔪᖅ ᓴᓐᖏᔪᒥᑦ 

ᓯᕗᒃᑲᑦᑕᖅᑎᐅᖃᑦᑕᕐᓂᖏᓐᓄᑦ ᐃᓕᓴᐃᔨᐅᓪᓗᑎᒃ. 

ᐃᓕᓂᐊᕐᕖᑦ ᐊᖓᔪᖅᑳᖏᑦ 

ᓂᕈᐊᒐᒃᓴᓐᖑᖅᑎᑕᐅᖃᑦᑕᖅᑐᑦ ᐃᓕᓴᐃᔨᐅᖃᑎᖏᓄᑦ 

ᐃᖅᑲᓇᐃᔭᖅᑎᖏᓐᓄᓪᓗ ᐃᓕᓐᓂᐊᕐᕖᑦ 

ᓄᓇᓕᓐᓂᕐᒥᐅᓄᓪᓗ.  
 

ᑕᐃᒃᑯᐊ ᑐᓂᔭᐅᓯᒪᔪᑦ ᐃᓕᓴᕆᔭᐅᔾᔪᑎᒥᒃ 

ᓯᕗᓕᖅᑎᐅᓂᕐᒧᑦ ᐃᓕᓐᓂᐊᖅᑎᑕᐅᖃᑦᑕᖅᑐᑦ 

ᓯᓚᑦᑐᓴᕐᕕᔾᔪᐊᖓᓂ ᑐᕌᓐᑑᑉ ᕌᒃᓚᓐ 

ᐃᓕᓐᓂᐊᕐᕕᖓᓐᓂᑦ ᐊᖓᔪᖅᑳᖑᓂᕐᒧᑦ.  
 

ᐅᖃᖅᑎᑦᑎᔩ, ᓯᐅᕋᐅᑉ ᑕᒪᒃᑯᐊ ᐱᑦᑎᐊᖅᓯᒪᔭᖏᑦ 

ᐱᖃᓯᐅᔾᔨᓯᒪᕗᑦ ᓲᕐᓗ ᑕᐃᒪᓐᓇ 

ᐃᓕᓐᓂᐊᑦᑎᐊᖅᓯᒪᒻᒪᑦ ᐸᐃᑉᐹᓕᕆᔨᐅᓂᖓᓂᑦ 

ᐊᒻᒪᓗᑦᑕᐅᖅ ᐱᓕᕆᕕᑦᑎᐊᕙᐅᓂᖓᓂ ᓄᓇᕗᒻᒥ 

ᐃᓕᓐᓂᐊᖅᑐᓕᕆᓂᕐᒥᑦ ᐃᓕᓴᐃᔨᒃᓴᐅᓂᕐᒧᑦ 

ᐃᓕᓐᓂᐊᖅᑎᓪᓗᒋᑦ ᑕᕝᕙᓂ ᓄᓇᕗᒻᒥ. ᑕᐃᒃᑯᐊ 

ᐃᓕᓴᐃᔨᔅᓴᓄᑦ ᐃᓕᓐᓂᐊᕐᕕᐅᖃᑦᑕᖅᑐᖅ ᓄᓇᕗᒻᒥ 

ᐱᓕᕆᔭᐅᖃᑦᑕᖅᑐᖅ ᐃᓕᓐᓂᐊᖅᑐᓕᕆᔨᒃᑯᓐᓂᑦ 

ᓄᓇᕗᒻᒥ ᐊᒻᒪᓗ ᓯᓚᑦᑐᓴᕐᕕᔾᔪᐊᖓᓂ ᕆᔭᐃᓇᒥ, 

ᑕᐃᑲᓂ ᐃᓕᓐᓂᐊᕐᕕᑦᑎᐊᕚᖃᑦᑕᕐᒪᑦ ᐃᓕᓴᐃᔨᒃᓴᓄᑦ.  
 

 (ᑐᓵᔨᑎᒍᑦ ᓄᖅᑲᖅᑐᖅ): ᐱᖃᑎᒋᔪᒪᕙᓰᓛᒃ ᑖᓐᓇ 

ᐅᐱᒋᑦᑎᐊᕐᓂᐊᕋᑦᑎᒍ ᓯᐅᕋ ᐊᔭᕈᐊᖅ ᑖᓐᓇ 

ᓴᓐᖏᔪᒻᒪᕆᐅᓪᓗᓂᓗ ᐃᓕᓐᓂᐊᕐᕕᒻᒥ 

ᐊᖏᔪᖅᑳᖑᑎᓪᓗᒋᑦ, ᓯᕗᓕᐅᖅᑎᑦᑎᐊᕙᐅᓪᓗᓂᓗ 

ᐊᒻᒪᓗ ᑖᓐᓇ ᐃᓕᓐᓂᐊᕐᕕᒃ ᓕᐅ ᐅᓴᒃ ᑕᐃᑲᓂ 

ᑲᒪᒋᔭᐅᑦᑎᐊᓪᓚᕆᒻᒪᑦ ᑖᓐᓇ ᐊᔪᓐᖏᓐᓂᖓ, 

ᐱᔾᔪᑎᒋᓪᓗ ᑖᔅᓱᒥᖓ ᐃᓕᓴᖅᓯᖃᑎᒋᔪᒪᕙᔅᓯ 

ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᖁᐊᓴᖅ. 

ᑖᒃᑯᐊᑦᑕᐅᖅ ᓇᓕᖅᑲᖏᓐᓂ ᐅᖃᐅᓯᕆᔭᕕᑦ 

ᓇᓕᖅᑲᖏᓐᓂ ᐱᓯᒪᓐᖏᒥᒻᒪᑕ ᒪᓕᒐᓕᐅᖅᑏᓪᓗ 

ᒥᓂᔅᑕᐃᓪᓗ. ᓇᓕᖅᑲᖏᓐᓂ ᐱᑎᑕᐅᔪᓐᓇᖅᑲᑦ? 

ᖁᔭᓐᓇᒦᒃ. 

ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕᐃᑦ 

ᐅᖃᐅᓯᔅᓴᖏᑦ. ᐊᑎᖃᖁᑎᖃᕈᓐᓃᕋᒪ ᑕᕝᕙᓂ. 3. 

ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 034 - 4(1): 

ᖃᒪᓂᑦᑐᐊᕐᒥᐅᓂᑦ ᐱᓇᓱᐊᕈᓯᕐᒥ 

ᐃᓱᓕᓂᖃᑦᑎᐊᖁᔨᓂᖅ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᐅᑉᓛᒃᑰᖅᖢᒋᑦ ᖃᒪᓂᑦᑐᐊᕐᒥᐅᑕᐃᑦ ᐊᒻᒪᓗ 

ᑭᖑᓪᓕᖅᐹᒥ ᐱᓕᕆᓐᓇᐅᓂᐊᓕᕐᒥᑎᓪᓗᒍ ᑕᕝᕙᓂ 

ᑕᓪᓕᒪᖓᐅᓕᕐᒪᑦ ᐅᑉᓗᖃᑦᓯᐊᖁᑉᓗᒋᑦ 

ᖃᒪᓂᑦᑐᐊᕐᒥᐅᑕᐃᑦ ᐃᓅᖃᑎᒋᔭᒃᑲ. 

ᐅᑉᓗᖃᑦᓯᐊᖁᑉᓗᒋᑦ ᒪ’ᓇᓗᐊᕕᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᓐᓄᑦ 

ᓂᐊᖁᓐᖑᑦ, ᒥᔅ ᐊᖕᓇᑲᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 035 - 4(1): 

ᐃᓕᓴᖅᓯᓂᖅ ᓂᕈᐊᖅᑎᒥᒃ ᑳᑦᑕᐃᓯ 

ᓴᓪᓗᕕᓂᖅ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦ, ᐅᖃᖅᑏ. 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐃᓕᓴᖅᓯᔪᒪᓪᓗᖓ 

ᓯᕗᒧᐊᑦᑎᐊᖅᓯᒪᒻᒪᑕ ᑳᓐᑕᔅ ᓴᓪᓗᕕᓂᖅ 

ᓯᕗᒧᐊᑦᑎᐊᖅᓯᒪᒻᒪᑦ. ᐊᕐᕌᒍᒥ ᑐᒡᓕᐊᓂ 

ᐃᓕᓐᓂᐊᕐᒪᑦ ᓯᓚᑦᑐᓴᕐᕕᒻᒥ ᐊᕙᑎᓕᕆᔨᐅᓂᕐᒧᑦ. 

ᒫᓐᓇᕋᑖᖑᓚᐅᖅᑐᖅ ᐱᔭᕇᖅᓯᓚᐅᕐᒪᑦ ᐊᒃᓱᐋᓗᒃ 

ᑕᐅᓄᖓ ᓄᓇᕐᔪᐊᑉ ᑭᒻᒥᖓᓄᐊᓚᐅᕐᒪᑦ ᑕᐅᓄᖓ.  

 

ᐅᖃᖅᑏ, ᑖᓐᓇ ᑳᓐᑕᔅ ᐊᒃᓱᐋᓗᒃ ᑕᐅᓇᓂ 

ᓯᑯᒦᑲᑕᑦᑎᓪᓗᒋᑦ ᐃᓕᓐᓂᐊᖅᑏᑦ 17-ᖑᔪᑦ 

ᐃᓕᓐᓂᐊᕐᕕᐋᓗᒻᒥ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᓄᑦ 

ᓄᓇᕐᔪᐊᒥ ᑕᐅᓄᖓᐅᔾᔭᐅᑎᑕᐅᓚᐅᕐᒪᑕ 

ᓄᓇᕐᔪᐊᕐᒥ ᐃᓕᓴᐃᔩᑦ ᓯᕗᓕᖅᑏᑦ ᐃᓱᒪᒐᔪᒃᑐᓪᓗ  



ᐅᓪᓗᑐᐃᓐᓇᖅ, ᒫᑦᓯ 7, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑎᑕᐅᓚᐅᕐᒪᑕ ᑕᑯᔭᖅᑐᖅᑎᑕᐅᓪᓗᑎᑦ 

ᖃᐅᑕᒫᑦ ᐃᓕᓐᓂᐊᖅᑎᑕᐅᖃᑦᑕᕈᑕᐅᖃᑦᑕᖅᑐᓂᒃ.  

 

ᐅᖃᖅᑏ, ᐱᒋᐊᕈᑏᑦ ᓲᕐᓗ ᐃᓕᓐᓂᐊᖅᑏᑦ 

ᓯᑯᒦᑦᑎᓪᓗᒋᑦ ᐃᓕᓐᓂᐊᕈᑎᒋᖃᑦᑕᖅᑕᖏᑦ 

ᒪᒃᑯᑦᑐᓄᑦ ᐊᑐᖅᑕᐅᔪᔅᓴᑦᑎᐊᕙᐅᒻᒪᑦ. ᓂᕆᐅᑦᑐᖓ 

ᐊᓯᖏᑦ ᒪᒃᑯᑦᑐᑦ ᐃᓕᓐᓂᐊᕐᕕᐋᓗᒻᒥ 

ᓯᓚᑦᑐᓴᕐᕕᒻᒥᓗ ᓄᓇᕗᒻᒥ ᐃᓕᓐᓂᐊᖅᑐᑦ 

ᐃᓚᐅᖃᑦᑕᖁᓪᓗᒋᑦ ᑕᐃᑲᓂ 

ᐱᓕᕆᔾᔪᑎᐅᖃᑦᑕᖅᑐᓂᒃ ᐃᓕᓐᓂᐊᖁᓪᓗᒋᑦ 

ᐊᒻᒪᓗᑦᑕᐅᖅ ᓄᓇᕐᔪᐊᕐᒥ ᐊᓯᖏᓐᓄᑦ 

ᐳᓚᕋᖃᑦᑕᖁᓪᓗᒋᑦ ᑕᑯᖃᑦᑕᓂᐊᕐᒪᑕ ᑲᒪᓇᖅᑐᓂᒃ 

ᓯᕗᓂᔅᓴᑎᓐᓂᓪᓗ ᐊᒃᓱᕈᕐᓇᖅᐸᓪᓕᐊᔪᓂᒃ ᓄᓇᕗᒻᒥ 

ᐊᕙᑎᕗᑦ ᓯᓚᕗᓪᓗ ᐊᓯᔾᔨᖅᐸᓪᓕᐊᓕᖅᑎᓪᓗᒋᑦ.  

 

ᐅᖃᖅᑏ, ᑖᒃᑯᐊ ᓄᓇᕗᒻᒥᐅᑦ ᒪᒃᑯᑦᑐᑦ ᑕᐃᒪᓐᓇ 

ᐃᓇᑉᐸᒃᑲ ᐃᓚᐅᖃᑦᑕᖁᓪᓗᒋᑦ ᑕᕝᕙᓂᓗ 

studentsonice.com ᑕᑯᒋᐊᖃᑦᑕᖁᓪᓗᒋᑦ 

ᐊᒻᒪᓗᑦᑕᐅᖅ ᑎᑎᕋᖅᑕᐅᓯᒪᔪᓂᒃ ᑕᕐᕆᔭᒐᔅᓴᓂᓪᓗ 

ᑕᑯᓇᓱᖃᑦᑕᖁᓪᓗᒋᑦ.  

 

ᐅᖃᖅᑏ, ᐅᐱᒋᔪᒪᔭᕋ ᑳᓐᑕᔅ ᐃᖅᑲᓇᐃᖅᓯᓚᐅᕐᒪᑦ 

ᒫᓐᓇ ᐊᐅᓪᓚᖃᑕᐅᓚᐅᕐᒪᑦ Students on Ice-ᒥ 

ᑎᓕᐅᕆᕙᕋᓗ ᑖᒃᑯᓂᖓ ᐃᓚᐅᑦᑎᐊᖁᓪᓗᒍ 

ᐃᓕᓐᓂᐊᑦᑎᐊᖁᓪᓗᒍᓗ ᓄᓇᕐᔪᐊᕐᒥ 

ᖃᐅᔨᓴᐃᓂᕐᒧᑦ ᑭᒡᓕᓯᓂᐊᖅᑎᐅᓂᕐᒧᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᓲᔪᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 036 - 4(1): 

ᖃᓄᐃᓕᖓᓂᖓ ᖃᐅᓱᐃᑦᑐᒥ 

ᓱᓪᓗᓕᖃᕐᕕᒃ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑏ, ᐅᓪᓗᒥ 

ᐅᖃᐅᓯᔅᓴᖃᖅᑐᖓ ᖃᐅᓱᐃᑦᑑᑉ ᐃᒪᖃᐅᑎᖓᑕ 

ᓱᓪᓗᑯᑖᖓᓂ. 

ᐅᖃᖅᑏ, ᒪᓕᒐᓕᐅᖅᑏᑦ ᖃᐅᔨᒪᔪᔅᓴᐅᕗᑦ 

ᓄᓇᕗᓕᒫᒥ ᖃᐅᓱᐃᑦᑑᑉ ᐃᒪᖃᐅᑎᖃᕐᕕᖓᓄᑦ 

ᓱᓪᓗᑯᑖᖃᖅᑐᑐᐊᖑᖃᑕᐅᓂᖏᓐᓂᒃ. 

 

ᐅᖃᖅᑏ, ᖃᐅᓱᐃᑦᑐᒥᐅᓄᑦ ᐊᑐᖅᑐᖅ ᓄᓇᓖᑦ 

ᐊᐅᓚᔾᔪᑏᑦ ᐋᖅᑭᐅᒪᔾᔪᑎᖏᑕ ᐸᕐᓇᐅᑎᖏᑦ 

ᐱᔭᕇᖅᑕᐅᓚᐅᖅᓯᒪᔪᑦ 2011-ᒥ. 

 

ᐸᕐᓇᐅᑏᑦ ᐅᖃᖅᓯᒪᔪᑦ ᖃᐅᓱᐃᑦᑐᒥᐅᑦ 

ᐃᒪᖃᐅᑎᖓᑕ ᓱᓪᓗᑯᑖᖓᑦ 

ᓴᓇᔭᐅᒃᑲᓐᓂᓚᐅᖅᓯᒪᓐᖏᑦᑐᑦ ᐊᒻᒪ 

ᐅᓪᓗᒥᐅᓕᖅᑐᖅ ᓱᕋᑦᑎᐊᒻᒪᕆᓐᓂᐊᓂᕐᒧᑦ 

ᑎᑭᓐᓂᐊᕐᓂᕋᖅᑕᐅᓯᒪᔪᖅ. ᐅᖃᖅᑏ, ᐸᕐᓇᐅᑏᑦ 

ᐅᖃᖅᓯᒪᒻᒥᔪᑦ ᐃᒪᖃᐅᑏᑦ ᓱᓪᓗᑯᑖᖓᑕ 

ᐊᓯᔾᔨᖅᑕᐅᔪᒫᕐᓂᖓ ᑕᒪᒃᑯᓂᖓ ᐊᑐᖅᐸᑦᑐᓄᑦ 

ᓯᕗᓪᓕᐅᔾᔭᐅᓚᐅᕐᓂᖓᓂᑦ ᓄᓇᓖᑦ 

ᐊᐱᖅᓱᖅᑕᐅᑎᓪᓗᒋᑦ ᑭᓱᓂᒃ ᓯᕗᓪᓕᐅᔾᔨᔪᒪᒻᒪᖔᑕ.  

 

ᐅᖃᖅᑏ, ᓄᓇᕗᑦ ᒐᕙᒪᒃᑯᑦ ᖃᕋᓴᐅᔭᖁᑎᖏᑦ 

ᕿᒥᕐᕈᓇᑦᑐᒋᑦ ᓇᓗᓇᐃᖅᓯᔪᖃᓚᐅᖅᑐᖅ $22-

ᒥᓕᐊᓂᒃ ᐊᑭᖃᓪᓗᐊᖅᑐᓂᒃ ᒐᕙᒪᒃᑯᑦ ᑳᓐᑐᕌᓂᒃ 

ᑐᓂᓯᓂᕋᖅᑕᐅᓪᓗᑎᒃ ᑕᐅᕗ ᐋᒃᑎᒃᑯᓐᓄᑦ (tower 

arctic) ᓴᓇᔪᓐᓇᕐᓂᐊᕐᒪᑕ ᐃᒪᖃᐅᑎᓄᑦ 

ᑭᓈᓗᓐᓄᓪᓗ ᐊᑐᖅᑐᔅᓴᓂᒃ 

ᓱᓪᓗᑯᑖᓕᐅᕈᓐᓇᕐᓂᐊᕐᒪᑕ ᖃᐅᓱᐃᑦᑐᒥᐅᓄᑦ 

ᐊᑐᖅᑕᐅᓂᐊᖅᑐᒥᒃ. 

 

ᐅᖃᖅᑏ, ᒐᕙᒪᒃᑯᑦ ᐱᔭᔅᓴᓂᑦᑕᐅᓯᒪᕗᑦ 

ᐊᑐᐃᓐᓇᕈᖅᓯᒪᔭᕆᐊᖃᕐᓂᖏᓐᓂᑦ 

ᐊᑦᑕᕐᓇᖏᑦᑐᓂᒃ ᓄᑖᓂᓪᓗ ᐃᒥᕐᓄᑦ ᑭᓈᓗᓐᓄᓪᓗ 

ᐊᑐᖅᑕᐅᓂᐊᖅᑐᓂᒃ ᓱᓪᓗᑯᑖᓂᒃ ᐊᒻᒪᓗ ᓈᒻᒪᓯᑉᐸᑦ 

ᑕᒪᓐᓇ ᐊᐱᖅᑯᑎᒋᓂᐊᖅᑕᕋ ᓄᓇᓖᑦ 

ᒐᕙᒪᒃᑯᓐᓂᓪᓗ ᐱᔨᑦᓯᖅᑎᓂᑦ ᒥᓂᔅᑕᖓᓐᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓲᔪᖅ. 

ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ 

ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 037 - 4(1): 

ᖁᕕᐊᓲᑕᐅᓂᖓ ᐃᓄᐃᑦ ᐃᓕᖅᑯᓯᖓᑦ 

ᐃᓐᑎᐊᒥ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ 

ᑲᑎᒪᔨᐅᖃᑎᒃᑲ, ᓄᓇᕗᒻᒥᐅᑦ ᐊᒻᒪᓗ ᓈᓚᑦᑐᓕᒫᑦ. 

ᐅᖃᖅᑎᑦᑎᔩ, ᓇᑯᕐᒦᒃ ᐅᓪᓗᒥ ᓇᖏᖅᓯᔾᔪᑎᖃᕋᒪ  



ᐅᓪᓗᑐᐃᓐᓇᖅ, ᒫᑦᓯ 7, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐱᒍᓱᒍᒪᒐᒪᐃᓛᒃ ᐊᔾᔨᐅᖏᓐᓂᖓᓂ ᐃᓕᖅᑯᓯᕗᑦ 

ᓄᓇᕗᒻᒥ. 

 

ᐅᖃᖅᑎᑦᑎᔩ, ᑐᓴᓚᐅᖅᑐᔅᓴᐅᔪᓯ ᐃᓄᓐᖑᐊᕐᒥᒃ, 

ᐃᓄᒃᓱᒻᒥᑦ ᓴᖅᑭᑦᑐᖃᓚᐅᕐᓂᖓᓂᑦ, 

ᓴᓇᔭᐅᔪᖃᓚᐅᕐᓂᖓᐃᓛᒃ ᑕᕆᐅᑉ ᐊᑭᐊᓂ ᐊᕙᓂ 

ᐃᓐᑎᐊᒥ. ᑕᐃᓐᓇᒎᖅ ᐃᓄᓐᖑᐊᖅ, ᐃᓄᒃᓱᒃ 

ᓴᓇᔭᐅᓚᐅᕐᒪᑦ ᑲᓇᑕᒥᐅᓄᑦ ᐃᓄᓐᓄᑦ. 

ᓴᓇᓐᖑᐊᖅᑏᑦ ᐱᐅᓪ ᓇᓱᒐᓗᐊᖅ, 

ᑐᑦᑐᔮᖅᑐᕐᒥᐅᑕᔅᓴᔭ, ᓄᓇᖅᓯᐊᕐᒥ ᐅᕝᕙᓘᓐᓃᑦ 

ᑐᑦᑐᔭᖅᑐᖅ. ᐊᒻᒪᓗ ᑰᔨ ᖁᒻᒧᐊᑦᑐᖅ ᑰᓕ, 

ᑭᓐᖓᕐᒥᐅᑕᔅᓴᔭᐅᓪᓗᓂ. 

 

ᐅᖃᖅᑎᑦᑎᔩ, ᑕᐃᓐᓇ ᓴᓇᓐᖑᐊᖅᑎ ᑭᓐᖓᕐᒥᐅᖅ 

ᑰᔨ ᐱᖃᑎᒋᓪᓗᒍ ᐅᐱᒋᒍᒪᑦᑎᐊᕋᒃᑯ 

ᐃᓕᑕᕆᔭᐅᕙᓪᓕᐊᓯᒪᒻᒪᑦ ᓴᓇᓐᖑᐊᕐᓂᒃᑯᑦ ᐊᒻᒪᓗ 

ᑕᐅᑐᒐᔅᓴᐅᑦᓯᐊᖅᑐᓂ ᐊᓯᒥᓄᑦ ᓄᑲᖅᑎᐅᓂᖅᓴᐃᑦ 

ᐱᓗᐊᖅᑐᒥᑦ. ᐊᒻᒪᓗ ᖃᐅᔨᒪᓪᓗᒍ ᓴᓇᓐᖑᐊᕐᓂᖅ 

ᖁᕕᐊᒋᑦᓯᐊᕐᒪᒍ ᑕᕝᕘᓇᓗ ᐱᕕᔅᓴᒥᓂᒃ 

ᐊᑑᑎᖃᑦᑎᐊᕋᓱᐊᖅᑐᓂ ᒪᓂᒪᔪᓂᒃ. 

 

ᐅᖃᖅᑎᑦᑎᔩ, ᓄᓇᕗᒻᒥᐅᖑᓪᓗᑕ ᐅᐱᒋᒍᒪᕙᕋ 

ᑕᐃᓐᓇ ᑯᐃᓐ ᑭᒡᒐᖅᑐᐃᔨᖓ ᑲᓇᑕᒧᑦ ᑕᐃᕕᑦ 

ᔮᓐᓴᓐ ᑖᔅᓱᒪᓐᖓᑦ ᐃᓄᒃᓱᒻᒥᑦ, ᐃᓄᓐᖑᐊᕐᒥᑦ 

ᓇᓗᓇᐃᒃᑯᑕᕐᒥᑦ ᐊᑐᕐᒪᑕ ᐱᖃᑎᒌᓐᓂᕐᒥᑦ, 

ᐱᓕᕆᖃᑎᒌᓐᓂᕐᒥᓪᓗ ᑲᓇᑕᐅᓪᓗ ᐃᓐᓂᐊᒃᑯᑦ 

ᓇᓗᓇᐃᒃᑯᑕᖅᑖᕆᒻᒪᒍ. 

 

ᐅᖃᖅᑎᑦᑎᔩ, ᖁᕕᐊᓱᖃᑎᒋᓚᐅᓐᖓ ᑖᒃᑯᐊ ᒥᔅᑕ 

ᓇᓱᒐᓗᐊᖅ ᐊᒻᒪᓗ ᒥᔅᑕ ᑰᓖ ᑕᒪᔅᓱᒥᖓ 

ᓴᓇᒍᓐᓇᓚᐅᕐᒪᑕ ᑲᓇᑕᐅᑉ 

ᓇᓗᓇᐃᒃᑯᑕᕆᓪᓗᓂᐅᒃ ᓄᓇᕐᔪᐊᕐᒥ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᔪᐊᓇᓯ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᒫᓂᑲ 

ᐃᐊᓪ, ᐃᖃᓗᐃᑦ ᓯᓈᓄᑦ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 038 - 4(1): 

ᒪᑐᐃᖅᑕᐅᓂᖓ ᓴᐃᒪᕕᒃ ᐱᓕᕆᕕᒃ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔩ. 

ᐅᓪᓛᒃᑯᑦ ᐃᖃᓗᐃᑦ ᒪᓂᕋᔭᒻᒦᑦᑐᐃᑦ. ᒫᓐᓇ 

ᖁᕕᐊᑉᐳᖓ ᓇᓗᓇᐃᖅᓯᔪᒪᓪᓗᖓ ᐅᕙᖓ 

ᑭᒡᒐᖅᑐᕐᕕᒋᔭᖓᓂ ᒪᑐᐃᕐᓂᐊᖅᑐᒥᒃ  

ᑖᓇᓯᕐᕕᐅᖃᑦᑕᓚᖓᔪᖅ ᐃᖃᐃᓕᓴᕐᕕᐅᓗᓂᓗ 

ᑕᐃᒃᑯᓂᖓ ᔫᒐᖑᓂᕋᖅᑕᐅᔪᓂᒃ ᐊᒻᒪᓗ 

ᐃᓅᓯᑦᓯᐊᕆᓐᓂᕐᒧᑦ ᑖᓐᓇ studio-ᖑᓂᕋᖅᑕᐅᔪᖅ 

ᓴᖅᑭᑕᐅᓚᖓᒻᒪᑦ ᑕᕝᕙᓂ ᐃᖃᓗᐃᑦ ᒪᓂᕋᔭᖓᒻᒥᑦ 

ᐊᑎᓕᒃ ᓴᐃᒪᕕᒃ ᓯᑑᑎᐅ.  

 

(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᐱᒋᐊᖅᑎᑕᐅᓯᒪᔪᖅ 

ᒪᕐᕉᓐᓄᒃ ᒪᒃᑯᑦᑑᓐᓄᒃ ᑯᕆᔅᑏᓐ ᓚᒫᑦᒧᑦ 

ᐱᒋᐊᖅᑎᑕᐅᔪᖅ ᒋᐅᕆ ᖁᐃᓇᖕᓇᐅᓪᓗ, ᑖᒃᑯᐊ 

ᐃᑲᔪᖅᑐᐃᓪᓚᕆᑦᑎᑕᐅᓯᒪᒻᒪᑕ ᐃᓚᖏᓐᓄᑦ 

ᐊᒻᒪᓗᑦᑕᐅᖅ ᑖᒃᑯᐊ ᓂᕈᐊᖅᑎᒋᓯᒪᒐᒃᑭᒃ ᐃᖃᓗᐃᑦ 

ᓯᓈᖓᓄᑦ ᑖᓐᓇ ᒪᓕᒐᓕᐅᖅᑎᐅᖃᑎᒐ ᒥᔅᑕ ᐹᓪ 

ᐅᑲᓕᖅ.  

 

ᑕᐃᓐᓇ ᖁᕆᒡᑏᓐ ᓚᒫᓐ ᓴᖅᑭᑦᑎᓚᐅᖅᑐᖅ 

ᑕᒪᑐᒥᖓ ᑕᐃᓐᓇ ᐃᖃᐃᓕᓴᐃᔨᐅᔪᖅ ᐊᒻᒪᑦᑕᐅᖅ 

ᔫᒐᓂᕐᒥ ᐃᓕᓴᐃᖃᑦᑕᖅᑐᖅ ᐅᖃᓚᐅᕐᒪᑕ ᑕᐃᒪᓐᓇ 

ᐃᓕᓐᓂᐊᖅᑎᑦᑎᔪᓐᓇᓂᐊᕐᒪᑕ 15-ᓂ 20-ᓄ 

ᐅᓄᕐᓂᖃᖅᑐᓂ ᑕᐃᑲᓂ. ᐃᔨᒋᓂᖅᓴᐅᓂᐊᖅᑐᖅ 

ᓴᐃᒪᕕᒃ ᑕᐃᓐᓇ ᐃᖃᐃᓕᓴᕐᕕᐅᓂᐊᖅᑐᖅ 

ᐱᐅᓯᒋᐊᖅᑎᑦᑎᓂᐊᖅᑐᖅ ᑕᒪᒃᑯᓂᖓ 

ᐋᓐᓂᖃᖏᓂᖅᓴᐅᖁᓪᓗᒋᑦ ᐊᔾᔨᒌᖏᑦᑐᓂ 

ᐅᑭᐅᖃᑎᒌᖏᑦᑐᑦ. 

 

ᐅᖃᖅᑏ, ᑯᕆᔅᑏᓐ ᐃᖃᓗᓐᓂᕐᒥᐅᑕᐅᓯᒪᓕᖅᑐᖅ 

2006-ᒥᓂ ᐊᒻᒪ ᐃᓚᐅᑦᑎᐊᖃᑦᑕᖅᓯᒪᓪᓗᓂ 

ᐱᓕᕿᔭᐅᕈᓘᔭᖅᑐᓂ ᖃᓄᐃᖏᑎᐊᕐᓗᑎ 

ᐃᓅᓯᖃᕋᓱᐊᖅᑎᓪᓗᒋᑦ ᒪᒃᑯᑦᑐᑦ. 

 

ᓴᐃᒪᕕᒃ ᑕᐃᓐᓇ ᒪᑐᐃᖔᕐᓂᐊᖅᑐᖅ ᓯᕙᑖᕐᕕᒻᒥ 

ᒫᑦᓯ 08-ᖑᓕᖅᐸᑦ ᐃᒡᓗᒥ 754-ᒥ ᑯᐊᓐ ᐃᐅᓪ 

ᐊᖅᑯᑎᑯᑖᖓᓂ ᑕᐃᓐᓇ ᐊᖅᑯᑎ ᑕᐃᔭᐅᓯᒪᔪᖅ 

ᐊᑎᖓ ᐊᑖᑕᕕᓂᕐᒪ ᐊᑎᖓᓂ. ᑕᐃᒪᓐᓇ 

ᐃᖃᓗᒻᒥᐅᑦ ᑎᓕᐅᖅᐸᒃᑲ ᑕᐃᑯᓐᖓᖁᓪᓗᒋᑦ 

ᑕᑯᔭᖅᑐᕐᓂᐊᕐᒪᑕ ᐱᓕᕆᔭᐅᕈᓘᔭᖃᑦᑕᓂᐊᖅᑐᓂ 

ᓯᕗᓂᔅᓴᑎᓐᓂ. 

 

ᐅᖃᖅᑎᑦᑎᔩ, ᒪᓕᒐᓕᐅᖅᑏᓪᓗ ᐋᑎ ᑯᕆᔅᑏᓐ 

ᒋᐅᕆᒃᑯ ᓯᕗᒧᐊᑦᑎᐊᖁᓪᓗᒋ ᐱᖃᑎᒋᔪᒪᕙᔅᓯ 

ᑖᔅᓱᒥᖓ ᓄᑖᒥ ᐱᓕᕆᔭᐅᑦᑎᐊᓂᐊᖅᑐᒥ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑐᓄᓂᖅ. ᒥᔅᑕ ᐃᓄᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 039 - 4(1): 

ᐱᒃᑯᒋᔭᐅᓂᖏᑦ ᕼᐋᑭᕐᓂᕐᒥ 

ᐊᔪᕈᓐᓃᖅᐸᓪᓕᐊᔪᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ 

ᒥᑦᑎᒪᑕᓕᒻᒥᐅᑦ ᓄᓇᕗᒻᒥᐅᖑᖃᑎᒃᑲᓗ. ᐅᖃᖅᑏ, 

ᑕᐃᒪ ᓄᓇᕐᔪᐊᒥᐅᖑᖃᑎᒌᑦ 

ᐱᓐᖑᕕᔾᒧᐊᕋᑖᓚᐅᕐᒪᑕ ᐊᒻᒪᓗ ᑲᓇᑕᒥᐅᑎᒍᑦ 

ᐊᔪᖏᓛᖑᖃᑕᐅᓪᓗᑖᓯᑦ. ᐊᒻᒪᓗ ᓂᕿᐅᒃᖢᑕ 

ᐱᓐᖑᐊᕆᐊᖅᑐᖃᑕᐅᓂᐊᕐᒥᒻᒪᑕ ᐅᑭᐅᑕᖅᑐᒥ 

ᐱᓐᖑᐊᕕᔾᔪᐊᖅᑐᖃᖅᑎᓪᓗᒍ. ᐅᖃᖅᑏ, ᒫᓐᓇᓕ 

ᓂᑯᕕᑦᑐᖓ ᐱᒃᑯᒍᓱᒍᒪᓪᓗᖓ 

ᒥᑦᑎᒪᑕᓕᒻᒥᐅᑖᓐᓂᒃ ᒪᕐᕉᓐᓂᒃ ᓄᑲᑉᐱᐊᓐᓂᒃ 

ᕼᐋᑭᖅᑎᒻᒪᕆᐅᔫᓂᒃ. ᑖᒃᑯᐊ 

ᐊᔪᕈᓐᓃᐸᓪᓕᐊᓪᓚᕆᒻᒪᑎᒃ ᑲᓇᑕᐅᑉ 

ᓄᓴᖃᕐᕕᖓᓂ ᐊᖏᔪᖅᑳᖃᕐᕕᖓᓂ ᐋᑐᕚᒥ. 

 

ᐅᖃᖅᑏ, ᑖᒃᑯᐊ ᒥᑦᑎᒪᑕᓕᒻᒥᐅᑕᑯᓘᒃ ᐊᑎᖅᑕᓛᖅ 

ᐊᒻᒪᓗ ᑳᓚᐃ ᐆᑦᑐᕙᒃ, ᒫᓐᓇ ᐊᓈᓇᒥᓐᓃᒃᑐᒃ, 

ᐊᓈᓇᖓ ᐃᓕᓐᓂᐊᕆᐊᖅᓯᒪᒻᒪᑦ ᐋᑐᕚᒧᑦ 

University of Ottawa ᐃᓕᓐᓂᐊᕕᒃᒧᐊᖓᓂ 

ᐃᓱᒪᓕᕆᔨᐅᓂᕐᒧᑦ ᐃᓕᓐᓂᐊᖅᑐᖅ. 

 

(ᑐᓵᔨᑎᒍᑦ) ᐅᖃᖅᑏ, ᐊᑎᖅᑕᓛᖅ 8-

ᑐᐃᓐᓇᑯᓗᓐᓂ ᐊᕐᕌᒍᓕᒃ ᑭᓯᐊᓂ 

ᐱᓕᒻᒪᔅᓯᒪᑦᑎᐊᖅᑐᖅ ᕼᐋᑭᖅᑎᓪᓚᕆᐊᓗ ᐊᒻᒪᓗ 

ᑲᒪᔨᖃᐅᑦᑎᐊᖅᖢᓂ ᖁᕝᕙᓯᓐᓂᖅᓴᓂ 

ᐊᔪᖏᓂᖅᓴᓂ ᐃᓕᓐᓂᐊᑎᑦᑎᔨᐅᖃᑦᑕᖅᑐᓂ 

ᐃᓕᓴᖅᑕᐅᔪᖅ ᐊᒻᒪᓗ ᓂᖁᐊᖅᑕᐅᓯᒪᔪᖅ ᐋᑐᕚᒥ 

ᕼᐋᑭᖅᑎᖏᓐᓄ ᐊᔪᖏᓂᖅᓴᐅᔪᓄᑦ. ᑖᓐᓇ 

ᓴᖅᑭᑕᐅᓚᐅᖅᓯᒪᔪᖅ ᐊᒻᒪᓗ ᑲᓇᑕᒥ 

ᕼᐋᑭᖅᑎᓪᓚᕆᓐᓄᑦ ᑕᐃᑲᓂ 

ᐃᓕᓐᓂᐊᖅᑎᑕᐅᔪᕕᓂᖅ ᐃᓚᔭᐅᖃᑦᑕᖅᑐᑦ. ᑖᓐᓇ 

ᓕᐊᓯ ᑮᓇᐅᔭᓂ ᐱᕈᖅᓴᐃᔪᓐᓇᖏᒃᑯᓂ ᑖᓐᓇ 

ᐃᓕᓐᓂᐊᕆᐊᒃᑲᓐᓂᕈᓐᓇᔮᖏᑦᑐᖅ ᕼᐋᑭᓂᕐᒥᑦ. 

 

ᐅᖃᖅᑏ, ᖃᐅᔨᒪᔪᖓ ᐅᓄᖅᑐᑦ 

ᐊᑭᑦᑐᕋᐅᑎᖃᑎᖃᖃᑦᑕᕐᒪᑕ 

ᑮᓇᐅᔭᐱᒃᓴᖏᑦᑎᓐᓇᑐᓗ ᑖᒃᑯᓂᖓᔅᓴᐃᓐᓇ 

ᑮᓇᐅᔭᓂ ᐱᓇᓱᖃᑦᑕᖅᑐᓂ ᖃᐅᔨᒪᔪᖓ. 

ᐃᑲᔪᖅᑐᑕᐅᑦᑎᐊᕆᐊᓖᑦ ᑕᒪᒃᑯᐊ ᐃᖃᐃᔭᖅᑏᑦ 

ᐱᓕᒻᒪᔅᓴᖃᑦᑕᑐᓪᓗ ᐊᓐᖑᑎᓂᐊᕈᑎ ᐊᓯᑦᑎᓐᓄᑦ. 

 

ᐊᔭᐅᖅᑐᐸᒃᑲ ᑖᒃᑯᐊ ᒐᕙᒪᒃᑯᑦ ᐊᒻᒪᓗ 

ᑎᒥᓐᖑᖅᑎᑕᐅᓯᒪᔪᑦ ᐊᑭᓕᖅᓱᖅᑕᐅᖏᓪᓗᑎᓪᓗ 

ᐃᑲᔪᖃᑦᑕᖅᑐᑦ. ᑕᐃᒃᑯᐊ ᐱᓕᒻᒪᓴᖅᑐᑦ 

ᐱᔪᓐᓇᕐᓂᓕᒫᒥᒍᑦ ᐱᔪᓐᓇᖃᑦᑕᓂᐊᕐᒪᑕ. 

 

ᐅᖃᖅᑏ, ᐃᓘᓐᓇᖏᓐᓄ ᐊᖏᖅᑕᐅᔪᒪᔪᖓ 

ᐅᖃᐅᓯᔅᓴᒃᑲ ᐃᓱᓕᓐᓂᐊᕋᒃᑭᑦ. 

 

ᐅᖃᖅᑎ: ᑖᓐᓇ ᒪᓕᒐᓕᐅᖅᑎ ᐃᓘᓐᓇᖏᓐᓄ 

ᐊᖏᖅᑕᐅᔪᒪᔪᖅ ᐅᖃᐅᓯᔅᓴᒥᓂ 

ᐃᓱᓕᑦᑎᔪᓐᓇᓂᐊᕐᒪᑦ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᖏᒻᒪᑦ ᐊᑏ ᑲᔪᓯᒋᑦ ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ 

ᑲᑎᒪᔨᐅᖃᑎᒃᑲ. (ᑐᓵᔨᑎᒍᑦ) ᐅᖃᖅᑏ, ᐊᑎᖅᑕᓛᖅ 

ᐊᒻᒪᓗ ᑳᓚᐃ ᑕᒪᒃᑭ ᑐᓐᖓᓱᑦᑎᑕᐅᔪ 

ᐊᑭᑦᑐᕋᐅᑎᔪᓂ ᕼᐋᑭᖅᑎᓂ ᐃᒪᐅᖁᔭᐅᓪᓗᑎ 

ᐋᑐᕚᒥ ᐅᐱᕐᖔᖅ ᐊᒻᒪᓗ ᐊᐅᔭᖅ. 

ᐊᑎᓕᐅᕆᐊᖃᕐᓂᖅ ᒪᑯᐊᓗ ᓱᓇᒃᑯᑖᖏᑦ 

ᐊᑭᑐᒐᓗᐊᖅᑎᓪᓗᒋᑦ ᐆᑦᑐᕙᒃᑯᓐᓄᑦ ᑕᒪᓐᓇ 

ᓯᕗᓪᓕᐅᔾᔭᐅᓯᒪᓪᓚᕆᑦᑐᖅ ᕼᐋᑭᓂᕐᒥ 

ᖁᕕᐊᒋᔭᖃᓪᓚᕆᒻᒪᑕ. 

 

(ᑐᓵᔨᑎᒎᕈᓐᓃᖅᑐᖅ) ᐊᓈᓇᒥᓐᓂ 

ᐃᑲᔪᖅᑎᖃᖅᖢᑎ ᑮᓇᐅᔭᓂ 

ᐱᕈᖅᑎᑦᑎᓇᓱᐊᖅᓯᒪᒻᒪᑕ ᓇᐅᒃᑯᑐᐃᓐᓇᖅ 

ᐊᔪᖏᑕᒥᒃᑯᑦ ᐃᓚᖃᖅᖢᒍ ᖃᕋᓴᐅᔭᒃᑯᑦ ᐃᒻᒪᖃ 

ᑕᑯᒋᐊᕈᓐᓇᓂᐊᖅᑕᕗᑦ ᖃᓄᖅ ᐃᑲᔪᕈᓐᓇᕐᒪᖔᑦᑕ. 

ᑭᓇᑐᐃᓐᓇᖅ ᑕᕝᕗᖓ ᐃᓕᓯᔪᒪᒍᓂ ᐃᑲᔫᑎᔅᓴᒥᒃ 

ᑐᓐᖓᓱᓪᓚᕆᑦᑐᒍᑦ ᑐᓐᖓᓱᑦᑎᑕᐅᔪᒍᑦ. ᑖᒃᑯᐊ 

ᑮᓇᐅᔭᓂᒃ ᓈᒻᒪᑦᑐᓂᒃ ᓴᖅᑭᑦᑎᔪᓐᓇᕐᓂᐊᕈᑎᒃ 

ᐃᓚᐅᖃᑦᑕᕈᓐᓇᕐᓂᐊᕐᒪᑎᒃ 

ᐊᔪᕈᕐᓃᐸᓪᓕᐊᑎᑕᐅᓇᓱᐊᖅᑎᓪᓗᒋᒃ 

ᐊᔪᓐᖏᓛᖑᖃᑕᐅᔪᓄᑦ ᕼᐋᑭᖅᑕᐅᔪᓄᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᑎᖅᑕᓛᑉ 

ᕼᐋᑭᖅᑎᖓ ᕼᐋᑭᕐᓂᕐᒥ ᐃᓕᓐᓂᐊᖅᑎᖓᑦ 

ᐊᖅᑯᑎᒋᓪᓗᓂᐅᒃ ᓇᒧᓐᖓᐅᕈᓘᔭᖃᑦᑕᖅᓯᒪᔪᖅ 

ᕼᐋᑭᕐᓂᐅᑉ ᐃᓗᐊᒍᑦ ᐊᒻᒪᓗ ᒥᑦᑎᒪᑕᓕᒻᒥ 

ᓴᖅᑭᔮᖅᑎᑎᑦᑎᐊᖅᖢᓂ ᓄᓇᕗᒻᒥᐅᓂᓪᓗ 

ᐃᓘᓐᓇᖓᓐᓂ ᓴᖅᑭᔮᖅᑎᑎᑦᑎᐊᖅᑐᖅ. ᐃᓘᓐᓇᑕ  

ᐅᐱᒋᑦᑎᐊᕆᐊᖃᖅᑕᕗᑦ ᑖᒃᑯᐊ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᓯᓈᓄᑦ, ᒥᔅᑕ ᐅᑲᓕᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 040 - 4(1): 

ᐃᓕᓴᖅᓯᓂᖅ ᐃᓄᐃᑦ ᐊᔾᔨᐅᖏᑦᑐᓂᑦ 

ᐃᓅᒍᓯᖃᖅᑐᓂᑦ (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᓐᓇᑐᖅ Montreal Canadiens-

ᑯᓐᓄᑦ ᐱᓐᖑᐊᓛᖅᑯᖅ ᐱᕈᒃᑲᓂᖅᑲᑦ.  

 

ᐅᖃᖅᑎᑦᑎᔩ, ᐅᓪᓗᒥ ᓂᓪᓕᑲᐃᓐᓇᕈᒪᓕᕐᒥᔪᖓ 

ᑕᐃᒃᑯᐊ ᐅᖃᐅᓯᐅᕙᓕᕐᒥᒻᒪᑕ ᓄᓇᖅᑲᑎᑯᓗᑉᐳᑦ 

ᐊᑲᐅᒋᔭᐅᑦᑎᐊᕋᑎᒃ. ᑕᐃᒪ ᐊᐅᓚᔨᒐᒪᓕ ᑕᒫᓂ 

ᓄᓇᕐᔪᐊᒥ ᑲᓇᑕᒥ ᐃᓅᓪᓗᖓ 

ᐅᓄᓗᐊᓐᖏᑦᑐᑯᓘᒐᑦᑕ ᑕᐃᒫᒃ ᖃᓪᓗᓈᓃᑦᑐᖓ 

ᐃᒫᒃ ᐃᓄᑑᔮᓕᖅᑎᑕᐅᕙᓚᐅᖅᓯᒪᒐᒪ ᐃᓛᓐᓂᒃᑯᑦ. 

ᐃᓛᓐᓂᒃᑯᑦ ᐊᑲᐅᒋᔭᐅᕙᓐᓇᖓ ᐃᓅᓂᕋ 

ᑕᑯᓐᓈᖅᑕᐅᓪᓗᓂ.  

 

ᑕᐃᒪᓕ ᐅᐱᒍᓱᕕᔾᔪᐊᓚᐅᖅᓯᒪᔪᖓ 

ᐃᓕᓐᓂᐊᕕᔾᔪᐊᒦᑦᑐᖓ ᑕᐃᒪᐃᓕᐅᖅᑕᐅᔮᓕᕋᒪ 

ᑕᐃᒃᑯᐊᑦᑕᐅᖅ ᑕᐃᒪᐃᓕᐅᖅᑕᐅᖃᑦᑕᖅᑐᑦ ᑕᐃᒃᑯᐊ 

ᐊᖑᑎᐅᖃᑎᒥᓂᒃ ᐃᓛᓐᓂ ᐊᕐᓇᐅᖃᑎᒥᓂᒃ 

ᐊᐃᑉᐸᖃᓲᑯᓗᐃᑦ ᐅᕙᓐᓂ ᓯᕐᓈᖃᑦᑕᓚᐅᖅᓯᒪᒻᒪᑕ 

ᖃᐅᔨᒪᓪᓗᑎᑦ ᑕᐃᒫᒃ ᐃᓅᓯᖃᕆᐊᖃᓐᖏᓇᑦᑕ. 

ᐃᒫᒃ ᓇᓪᓕᒍᓱᖃᑎᒌᒐᓱᒋᐊᖃᕋᓗᐊᕋᑦᑕ 

ᓄᓇᖅᑲᑎᒌᓪᓗᑕ. ᑕᐃᒫᒃ ᑐᓴᕐᓇᖅᐸᓕᕐᒥᒻᒪᑦ 

ᑕᐃᒫᒃ ᑖᒃᑯᐊ ᐊᑲᐅᒋᔭᐅᓐᖏᒻᒪᑕᒎᖅ.  

 

ᑕᐃᒫᒃ ᑕᕝᕙ ᐅᓪᓗᒥ ᐊᑐᖅᐳᖓ ᐊᐅᐸᕈᔪᑦᑐᒥᒃ 

ᖁᖓᓯᕈᒥ ᑕᐃᒃᑯᐊ ᖁᖓᓯᕈᖃᕐᓂᖅᑲᑕ ᐃᒫᒃ  

ᐊᔾᔨᒌᖏᑦᑐᑯᓗᓐᓂᒃ ᐊᒥᐊᓕᓐᓂ ᑕᐃᒪᐃᑦᑐᒥ 

ᐊᑐᕋᔭᖅᑐᖓ ᐅᓪᓗᒥ ᐅᐱᒋᓗᒋᑦ. 

 

ᑕᐃᒫᒃ ᖃᑦᑏᓐᓇᑯᓘᓗᑕ ᐃᑲᔪᖃᑎᒌᒋᐊᖃᕋᑦᑕ 

ᑭᒃᑯᑐᐃᓐᓇᐅᒐᑦᑕ ᐊᔾᔨᒌᓐᖏᑦᑎᐊᕋᑦᑕ ᑕᒫᓂ 

ᓄᓇᑦᑎᓐᓂ. ᑕᐃᒫᒃ ᖁᕕᐊᒋᓪᓗᒋᑦ ᐃᒻᒥᓂᒃ 

ᒪᑭᒪᒐᓱᒻᒪᑕ ᐊᒻᒪᓗ ᓴᖏᓇᓱᑦᑐᑎᑦ 

ᐅᐱᒋᕕᔾᔪᐊᖃᒃᑲ ᓄᓇᕗᒻᒥᐅᑕᐅᖃᑎᒋᒐᒃᑭᑦ. 

ᑭᒃᑯᓕᒫᑦᑎᐊᓂᒃ ᑭᒡᒐᖅᑐᕋᑦᑕ ᑕᕝᕙᓂ 

ᑲᑎᒪᕕᑦᑎᓐᓂ ᐊᒻᒪᓗ ᓴᖏᖃᑎᒋᒋᐊᖃᖅᑐᑎᒍ. 

ᖁᕕᐊᒋᕙᒃᑲ ᐊᒻᒪᓗ ᐅᐱᒋᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅᑕ 

ᒪᐃᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 041 - 4(1): 

ᐃᓕᓴᖅᓯᓂᖅ ᐃᓄᐃᑦ ᐊᔾᔨᐅᖏᑦᑐᓂᑦ 

ᐃᓅᒍᓯᖃᖅᑐᓂᑦ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒃ ᓄᓇᖅᑲᑎᒃᑲ ᐸᓐᓂᖅᑑᕐᒥᐅᑦ ᐊᒻᒪ 

ᑕᐃᒃᑯᐊ ᐊᓯᕙᖅᑏᑦ ᐱᓗᐊᖅᑐᒥ ᑕᕝᕙᓂ ᒫᓐᓇ 

ᓇᔪᖅᑕᑎᓐᓂ. 

 

ᖁᕕᐊᓱᒃᑲᒪ ᑕᑯᒐᒪ ᐊᒃᑲᔅᓴᕋᐃᓛᒃ ᐊᒃᑲᒐ ᓰᒥ 

ᐊᒻᒫᓕᒃ ᐊᒻᒪᓗ ᑑᓂ ᓇᐅᔪᖅ ᐊᑯᓂᒻᒪᕆᐋᓗᒃ 

ᐋᓐᓂᐊᕕᒻᒦᑦᑐᓂ ᑖᓐᓇ ᐊᒃᑲᒐ, ᓰᒥ, 

ᐊᓯᕙᖅᑎᐅᓪᓗᓂ ᑕᒪᐅᖓ ᐅᑎᕈᓐᓇᕐᖓᑦ. ᑖᓐᓇ 

ᖁᕕᐊᒋᓪᓚᕆᑲᒃᑯ ᓇᖏᖅᓯᒍᑎᒋᔭᕋ. 

 

ᐊᑯᓂᐋᓗᒃ ᐋᓐᓂᐊᕕᒻᒦᑦᑐᓂ ᐊᖏᕐᕋᓚᐅᖅᓯᒪᒐᓂ 

ᐊᖏᕐᕋᓕᑕᐃᓐᓇᕐᖓᑦ ᒫᓐᓇ ᐱᒍᓐᓇᖅᓯᒐᒥ 

ᑭᓯᐊᓂ. ᐊᓯᕙᖅᑎᐅᒻᒪᑦ ᐊᓯᕙᖅᑎᓕᒫᑦ ᑕᐃᒃᑯᐊ  

ᖁᕕᐊᖃᑎᒋᔪᒪᕙᒃᑲ ᐊᒻᒪ ᑕᐃᒃᑯᐊ ᐃᓚᑯᓗᑉᐳᑦ 

ᐃᓚᖏᓪᓗ ᓄᓕᐊᖓᓗ ᕿᑐᓐᖓᖏᓪᓗ. 

 

ᑖᔅᓱᒥᖓ ᖁᕕᐊᓱᓪᓚᕆᑦᑐᖓ ᓇᖏᕈᑎᖃᕋᒪ 

ᐱᔾᔪᑎᒋᓪᓗᒍ ᑖᓐᓇ ᐊᓐᓇᑦᑐᖃᑕᐅᒻᒪᑦ ᑕᒫᖓᑦ 

ᐋᓐᓂᐊᒋᓚᐅᖅᑕᒥᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ, ᒥᔅ ᐅᒡᔪᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 042 - 4(1): 

ᐃᓕᓴᖅᓯᓂᖅ ᐃᓄᐃᑦ ᐊᔾᔨᐅᖏᑦᑐᓂᑦ 

ᐃᓅᒍᓯᖃᖅᑐᓂᑦ (ᐅᒡᔪ) 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᐊᓇᖅᑐᑎᑦ, 

ᐅᖃᖅᑎᑦᑎᔩ. ᐊᕐᕌᒍ ᐊᕐᓇᓄᑦ ᕼᐃᓚᕐᔪᐊᕐᒥ 

ᐃᓕᑕᕆᔭᐅᓂᐊᕐᒪᑕ, ᐊᖃᒍ ᐊᕐᓇᐃᑦ 

ᐅᓪᓗᖃᑦᑎᐊᖁᓪᓗᒋᑦ.  

 

ᐊᕐᓇᐃᑦ ᐊᖃᒍ ᕼᐊᓐᓇᓂᖏᑦ, 

ᒥᖅᓲᒪᔭᖓᓘᒻᒥᒻᒪᑕ, ᕼᐊᓇᑐᓪᓗᑎᓪᓗ 

ᓄᓇᕗᒻᒥᒻᐅᑕᐃᑦ ᒥᖅᓲᒪᑦᑎᐊᖃᑦᑕᖅᑐᑎᒃ 

ᐊᓐᓄᕌᓕᐅᖃᑦᑕᖅᑐᑎᓪᓗ ᕿᑐᕐᖓᒥᓐᓄᑦ, 

ᐅᐃᒥᓐᓄᑦ. ᐊᓈᓇᒐᓪᓗ ᐅᕙᓐᓄᑦ ᐅᖄᓪᓚᖃᑦᑕᕐᒪᑦ 

ᐊᕐᓇᐃᓐᖒᖅ ᐅᐃᒥᓐᓂᒃ 

ᐃᓕᐊᕐᔫᓐᖏᑎᑦᑎᖃᑦᑕᕐᒪᑕ, ᑖᓐᓇᑦᑕᐅᖅ 

ᐅᑉᐱᕆᓪᓗᒍ. ᐊᖑᑏᑦ ᓄᓕᐊᒥᓐᓂᒃ 

ᑲᒪᒋᔭᐅᑦᑎᐊᕌᖓᒥᒃ ᑕᐃᒪᓐᓇᒻᒪᕆᒃ 

ᕼᐊᓇᑦᑎᐊᕈᓐᓇᕐᒪᑕ.  

 

ᐊᕐᓇᐃᑦ ᐊᖃᒍ ᐅᓪᓗᖃᑦᑎᐊᖁᔭᓇᓗᒃᑲ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ 

ᐊᐃᕕᓕᒻᒧᑦ, ᒥᔅᑕ ᒪᑉᓴᓚᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 043 - 4(1): 

ᓇᐅᔮᓂ ᕼᐋᑭᖅᑏᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒥᖃᐃ 

ᐅᓪᓛᒃᑰᖅᑕᒃᑲ ᑭᒡᒐᖅᑐᖅᑕᒃᑲ ᓇᐅᔮᕐᒥᐅᑦ ᐊᒻᒪᓗ  

ᓴᓪᓕᕐᒥᐅᑦ ᐊᒻᒪᓗ ᓴᕆᒪᒋᔪᒪᓪᓗᒋᑦ ᓇᐅᔮᕐᒥᐅᑕᑦ 

ᕼᐋᑭᖅᑎᖏᑦ ᒪᒃᑯᑦᑐᑦ ᐴᓚᐱᐊ ᐲ-ᖑᑎᓪᓗᒋᑦ. 

 

ᕼᐋᑭᖅᑎᓪᓚᕆᒋᔭᐅᒻᒪᑦ ᒪᒃᑯᑦᑐᓂᑦ, 

ᒪᒃᑯᑦᑑᓐᖏᑦᑑᒐᓗᐊᕐᓂᑦ ᓇᐅᔮᒥ 

ᒥᑭᑦᑑᒐᓗᐊᖅᑎᓪᓗᒍ, ᑭᓯᐊᓂ 

ᓯᕗᓪᓕᖅᐸᐅᑎᓚᐅᖅᓯᒪᒻᒪᑕ ᕼᐋᑭᖅᑐᑦ. 

 

>>ᐃᓪᓚᖅᑐᑦ 

 

ᖁᕕᐊᒋᓪᓚᕆᑉᐸᒃᑲ ᐊᒻᒪᑦᑕᐅᖅ ᓴᕆᒪᒋᓪᓗᒋᓪᓗ 

ᑕᐃᒪᓐᓇ ᐃᓕᓐᓂᐊᖅᑎᑕᐅᕌᓗᒍᓐᓇᖏᑦᑐᑎᒃ 

ᐃᒻᒥᓂᒃ ᐱᓇᓱᓪᓚᕆᑦᑐᑎᒃ ᑕᑉᐸᐅᖓ 

ᖁᕝᕙᖃᑦᑕᕐᒪᑕ, ᐃᑲᔪᖅᑎᖃᓗᐊᕋᑎᒃ ᐊᒻᒪᓗ 

ᑮᓇᐅᔭᑎᒍᑦ ᐃᒻᒥᓂᒃ ᐱᕈᖅᓴᐃᓪᓗᑎᒃ 

ᐊᔪᖃᑦᑕᖏᒻᒪᑕ. ᓴᕆᒪᒋᓪᓚᑦᑖᖅᐸᒃᑲ ᑖᔅᓱᒥᖓ.  

 

ᐊᒻᒪᑦᑕᐅᖅ ᐃᑉᐸᒃᓵᓂᑦᑎᐊᓵᖑᓚᐅᖅᑐᖅ ᐊᕙᑕᖅ 

ᓇᐅᔮᕐᒥᐅᑦ ᑐᒡᓕᕆᔭᐅᓚᐅᕐᒪᑕ ᐃᖃᓗᒻᒥᐅᑦ 

ᓯᕗᓪᓕᐅᑎᓚᐅᖅᑐᑦ ᐊᒻᒪᑦᑕᐅᖅ ᓴᕆᒪᒋᕙᒃᑲ. 

 

ᑖᔅᓱᒥᖓ ᓴᕆᒪᒋᔭᖃᕈᒪᓪᓗᖓ ᓇᐅᔮᕐᒥᐅᓂᒃ 

ᕼᐋᑭᕐᓂᖅ ᐊᔪᓐᖏᑦᑐᕐᔪᐊᒻᒪᕆᐊᓗᐃᑦ, 

ᓴᕆᒪᓇᓪᓚᑦᑖᖅᑐᑦ ᑕᐃᑲᓂᕐᒥᐅᑕᐅᓪᓗᖓᓗ 

ᑖᔅᓱᒥᖓ ᓴᕆᒪᓱᖃᑎᖃᕈᒪᕗᖓ ᐃᓕᔅᓯᓐᓂᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. 

ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ  

ᐊᒡᒍᕐᒧᑦ, ᒥᔅᑕ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 044 - 4(1): 

ᐃᓕᓴᖅᓯᓂᖅ ᐃᒡᓗᓕᒻᒥ ᑕᕐᕆᔭᓂᑦ 

ᓴᖅᑭᑎᑦᑎᔩᑦ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᑉᐱᑲᓂ ᑭᒡᒐᖅᑐᐃᑎᓪᓗᖓ ᐃᓪᓗᓕᒻᒥ, ᐃᓛᒃ 

ᐊᒡᒍᒥ ᐱᒃᑯᒋᑦᑎᐊᖃᑦᑕᕐᒥᒐᒃᑭᑦ ᑕᐃᒃᑯᐊ 

ᐊᑎᖃᓕᖅᑐᐃᑦ ᑭᖑᓪᓖᑦ ᑖᒃᑯᐊ ᑕᓚᕖᓴᓕᕆᔩᓪᓗ 

ᐊᒻᒪᓗ ᓈᓚᐅᑎᓂᒃ ᑲᒪᖃᑦᑕᖅᑐᐃᑦ ᐃᓪᓗᓕᒻᒥ.  

 

ᖃᐅᔨᒪᑦᑎᐊᖅᑕᔅᓴᕆᔭᓯ ᑕᑉᐱᓐᓇ ᐃᓪᓗᓕᒃ 

ᑕᕐᕆᔭᓕᐅᖅᑎᓪᓚᕆᓐᓂᒃ ᐃᓄᖁᑎᖃᕐᒪᑦ, 

ᓯᖅᑲᓕᐊᓯ ᑯᓄᒃᑯᑦ, ᒪᑯᐊ ᐊᑕᓈᕐᔪᐊᖅ ᑕᐃᓐᓇ 

ᐃᖅᑲᐅᒪᔭᒃᓴᕆᒐᔅᓯᐅᒃ ᑕᒪᔾᔭ ᐊᒻᒪᓗ ᑯᓄᑦ ᕌᔅᒪᓴᓐ 

ᑕᕐᕆᔭᓕᐅᖅᑕᐅᖃᑦᑕᖅᓯᒪᒻᒪᑦ ᐃᓪᓗᓕᒻᒥᐅᓂᑦ. 

 

ᐊᒻᒪᓗ ᑖᒃᑯᐊᖏᓛᒃ ᐱᒃᑯᓇᑦᑎᐊᖅᑐᒥᑦ 

ᓴᖅᑭᑦᑎᖃᑦᑕᕐᒪᑕ ᑕᓚᕖᓴᒃᑯᑦ ᐃᓄᑦᑎᑑᖅᑐᓂᒃ. 

ᐃᓪᓗᒻᒥᑐᐃᓐᓇᐅᔪᓐᓃᖅᑐᖅ ᓄᓇᓕᓐᓂᓪᓗ 

ᐊᓯᖏᓐᓂᑦ ᐃᖃᓗᑦᑑᑦᑎᐊᕐᒥᓗ, ᑭᓐᖓᕐᓂᓗ, 

ᐊᓯᖏᓐᓂᓪᓗ ᓄᓇᓕᓐᓂᑦ ᑕᑯᔅᓴᐅᑎᑦᑎᖃᑦᑕᓕᕐᒪᑕ 

ᐃᓄᑦᑎᑑᖅᑐᓂᒃ ᐅᓪᓗᓕᒫᖅ, ᐅᓪᓕᓗᓂᒃ 7-ᓂᒃ 

ᑕᑯᔅᓴᐅᑎᑦᑎᖃᑦᑕᕐᒪᑕ ᐃᓄᑦᑎᑑᖅᑐᓂᒃ. ᐃᓅᑉ 

ᐅᖃᐅᓯᖓ ᑖᓐᓇ ᓴᓐᖏᓕᖅᐹᓪᓕᖅᑎᔅᓯᒪᒻᒪᒍ 

ᑕᑯᔅᓴᐅᑎᑦᑎᖃᑦᑕᖅᑎᓪᓗᒋᑦ. 

 

ᑖᒃᑯᐊ ᑭᖑᓪᓖᑦ ᐊᑎᖃᖅᑐᑦ, ᓯᖅᑲᓕᐊᓯ ᑯᓄᒃᑯᑦ 

ᑖᒃᑯᐊ ᐊᐅᓚᑕᖏᑦ ᐊᒻᒪᓗ ᑖᒃᑯᐊ 

ᐱᔪᒪᓯᒪᒻᒪᑕᐃᓛᒃ ᓄᓇᕗᓕᒫᒧᑦ 

ᑕᑯᔅᓴᐅᖃᑦᑕᕈᒪᓪᓗᑎᒃ ᐃᓄᑦᑎᑑᖅᑐᓂᒃ 

ᓄᑕᐅᓐᖏᑦᑐᓂᒃ ᑕᑯᔅᓴᐅᑎᑦᑎᖃᑦᑕᕐᒪᑕ. 

 

ᐅᖃᐅᓯᖅ ᑕᒪᓐᓇ ᓴᓐᖏᕚᓪᓕᖅᑎᑦᑎᖃᑦᑕᕐᒪᑕ 

ᑕᓚᕖᓴᒃᑯᑦ ᑕᐅᑐᑦᑎᓪᓗᑕ. ᑖᒃᑯᐊ ᐃᓪᓗᓕᒻᒥ 

ᐱᓕᕆᔨᐅᖃᑦᑕᖅᑐᐃᑦ ᐃᓕᑕᕆᔪᒪᑦᑎᐊᕐᒥᔭᒃᑲ  

ᐃᑲᔫᑎᖃᑦᑎᐊᕐᒪᑕ ᐃᓄᐃᑦ ᐅᖃᐅᓯᖏᓐᓂᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. 

ᐱᑕᖃᓐᖏᒻᒪᑦ. (ᑐᓵᔨᑎᒎᓕᖅᑐᖅ) 4. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. ᐱᑕᖃᓐᖏᒻᒪᑦ. 5. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᓂᔅᑕ ᐅᑲᓕᖅ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒃᑯᐊ ᐅᐃᕖᑦ ᑲᑐᔾᔨᖃᑎᒌᖏᑦᑕ 

ᐊᖓᔪᖅᑳᖓᑦ ᐃᐊᑎ ᑯᐊᓄᑦ ᑕᒫᓃᒻᒪᑦ 

ᐃᓕᓴᕆᔪᒪᔭᕋ, ᒪᑖᒻ ᒧᐃᔪ ᓴᑖᒻ ᑕᒫᓃᒻᒥᔪᖅ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ (ᑐᓵᔨᑎᒍᑦ) ᒥᓂᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᐃᓕᑕᖅᓯᔪᒪᔪᖓ 

ᑖᓐᓇ ᓄᓇᕗᑦ ᓯᓚᑦᑐᓴᕐᕕᒻᒧᑦ ᐊᖓᔪᖅᑳᖑᔪᖅ, 

ᒥᔅᑕ ᒪᐃᒃ ᓲᑕᐃᔅ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᑕᕆᔪᒪᖅᑲᐅᔭᕋ ᐃᓕᑕᕆᔪᒪᓪᓗᒍᓗ 

ᑖᓐᓇᔅᓴᐃᓐᓇᖅ ᐊᖓᔪᖅᑳᖑᔪᖏᓛᖅ ᓄᓇᕗᒻᒥ 

ᓯᓚᑦᑐᓴᕐᕕᑦᑎᓐᓂ ᓄᓇᕗᓕᒫᒥ, ᒪᐃᑯ ᓲᑕᐃᔅ  



ᐅᓪᓗᑐᐃᓐᓇᖅ, ᒫᑦᓯ 7, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᑕᕆᒃᑲᓐᓂᕈᒪᔭᕋ ᐊᒻᒪᓗᑦᑕᐅᖅ ᑖᓐᓇ Dean-

ᒋᔭᕗᑦ ᑕᒫᓂ ᓄᓇᕗᒻᒥ ᐃᐅᕆᒃ ᑯᐊᓐᐊᐃ, ᑖᒃᑯᐊ 

ᑕᕝᕙ, ᒪᒥᐊᓇᖅ ᐅᖃᑦᑎᐊᖅᑰᖏᓐᓇᒃᑯ 

ᒪᒥᐊᓇᐅᒐᓗᐊᖅ, ᑭᓯᐊᓂ ᐃᓕᑕᕆᔪᒪᑦᑎᐊᑖᒃᑲ 

ᑖᒃᑯᐊ ᐱᓕᕆᔾᔪᐊᖃᑦᑕᖅᓯᒪᒻᒪᑕ ᐃᓐᓇᐃᑦ 

ᐃᓕᓴᕐᕕᖏᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᐅᑉ ᐃᓗᐊᓂ ᐃᓕᓴᖅᓯᓂᖅ. 

ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓛᒃ ᑕᓐᓇ ᒫᓐᓇ ᑕᕝᕙᓂ ᐳᓛᖅᑎᒋᔭᕗᑦ ᑖᒃᑯᐊ 

ᐸᓐᓂᑑᕐᒥᐅᑖᒃ ᐊᒃᑲᔅᓴᒐ ᓰᒥ ᐊᒻᒫᓕᒃ ᐊᒻᒪ ᑑᓂ 

ᓇᐅᔪᖅ. ᑖᒃᑯᐊ ᐸᓐᓂᑑᕐᒥᐅᑖᒃ ᑕᕝᕙᓂ 

ᐃᓕᓴᕆᔭᐅᖁᓪᓗᒋᒃ, ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᐅᑉ ᐃᓗᐊᓂ 

ᐃᓕᓴᖅᓯᓂᖅ. ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᑕᕆᔪᒪᖅᑲᐅᕋ ᐃᓕᑕᕆᔭᐅᕌᓂᑦᑑᒐᓗᐊᖅ. 

(ᑐᓵᔨᑎᒎᓕᖅᑐᖅ) ᐃᓕᓴᕆᔪᒪᔭᕋ ᑖᓐᓇ ᓄᓇᕗᒻᒥ 

ᓯᓚᑦᑐᓴᕐᕕᒃᑯᓐᓄᑦ ᐊᖓᔪᖅᑳᖅ, ᒥᔅᑕ ᒪᐃᒃ ᓲᑕᐃᔅ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒥ 

ᐃᓕᓴᖅᓯᓂᖅ. ᐱᑕᖃᕈᓐᓃᕐᒪᑦ. (ᑐᓵᔨᑎᒎᓕᖅᑐᖅ) 

6. ᐅᖃᐅᓯᒃᑯᑦ ᐊᐱᖅᑯᑏᑦ. (ᑐᓵᔨᑎᒎᕈᓐᓃᖅᑐᖅ) 

ᐃᓚᒋᔭᐅᔪᖅ ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 013 - 4(1): ᖃᓄᐃᓕᖓᓂᖓ 

ᒥᑦᑎᒪᑕᓕᒻᒥ ᐊᓐᓂᑭᑦᑐᕐᕕᒃ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᑯᑎᔅᓴᖃᕋᒪ ᐊᐱᕆᔪᒪᓪᓗᖓ 

ᒐᕙᒪᓕᕆᔨᒃᑯᓐᓄᑦ ᒥᓂᔅᑕᖓᓐᓄᑦ. 

 

ᐊᕐᕌᓂ ᐅᖓᓪᓕᕐᒥᐅᓕᖅᑐᖅ ᒥᑦᑎᒪᑕᓕᒻᒥᐅᑎᒍᑦ 

ᓯᐊᕐᕆᔮᕐᕕᑦᑖᓚᐅᖅᓯᒪᒐᑦᑕ ᑕᐃᔅᓱᒪᓂᓗ 

ᒥᓂᔅᑕᒋᓚᐅᖅᑕᕗᑦ ᑭᒡᒐᑐᖅᑎᖏᓪᓗ 

ᓄᓇᑦᑎᓐᓃᑦᑐᓐᓇᓚᐅᖅᓯᒪᓪᓗᑎᒃ. ᑖᓐᓇ 

ᐃᓱᒪᒋᓚᐅᖅᓯᒪᔭᕗᑦ ᓯᐊᕐᕆᔮᕐᕕᒃ ᓄᑖᖅ 

ᓴᓇᓯᒪᓂᖓᓗ ᑕᑯᓪᓗᒍ ᒪᑯᐊᓗ ᐅᖅᑰᓴᐅᑎᖏᑦ 

ᖃᓄᐃᒋᐊᖅᓯᒪᓂᖏᓪᓗ 

ᐱᐅᔪᒻᒪᕆᐋᓘᓂᐊᕋᓱᒋᓪᓗᑎᒍ ᐊᒻᒪᓗ 

ᐊᑯᓂᐅᓂᖅᓴᒃᑯᑦ ᐊᑐᖅᑕᐅᖃᑦᑕᓂᕋᓱᒋᓪᓗᒍ ᐊᕐᕌᒍ 

ᐃᓗᐊᓂ. ᑭᓯᐊᓂᓕ, ᐅᖃᖅᑏ, 

ᐃᓗᐊᓐᖏᓕᐅᕈᑎᖃᐃᓐᓇᓪᓚᑦᑖᒻᒪᕆᒃᑲᑦᑕ 

ᑕᐃᒪᓐᖓᑦ ᒪᑐᐃᓚᐅᖅᓯᒪᒻᒪᑕ, ᒫᓐᓇᐅᔪᕐᓘᓐᓃᑦ 

ᐅᑭᐅᓕᒫᖅ ᐊᑐᓚᐅᓐᖏᑕᕗᑦ, ᐅᖃᖅᑏ. 

 

ᑕᒪᓐᓇ ᐃᓱᒫᓘᑎᒋᔭᕋ ᐅᕙᓂ 

ᐅᖃᐅᓯᕆᖃᑦᑕᓕᓚᐅᖅᓯᒪᕙᕋ ᒫᔅᓯᒥ ᐊᕐᕌᓂ. 

ᒥᓂᔅᑕᖑᓕᖅᑐᖅ ᑖᔅᓱᒧᖓ ᒐᕙᒪᓕᕆᔨᒃᑯᓐᓄᑦ 

ᐅᖃᐅᑎᓚᐅᕐᓛᖓ, ᐅᖃᐅᑎᓚᐅᕐᓛᑎᒍᑦ ᐅᓪᓗᒥ 

ᖃᓄᐃᓕᐅᕋᓱᒃᑲᓗᐊᖅᐱᓯ ᑖᔅᓱᒧᖓ? ᖃᓄᖅ 

ᐋᖅᑭᑉᐸᓪᓕᐊᓇᓱᑉᐱᓯᐅᒃ ᒥᑦᑎᒪᑕᓕᒻᒥᐅᑦ 

ᒪᒃᑯᑦᑐᖏᓪᓗ ᓱᕈᓯᖏᓪᓗ 

ᓯᐊᕐᕆᔮᕐᕕᖃᒃᑲᓐᓂᓕᕈᓐᓇᖁᓪᓗᒋᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ ᓄᓇᓕᓐᓂ 

ᒐᕙᒪᓕᕆᔨᒃᑯᓐᓄᑦ ᐱᔨᑦᑎᕋᖅᑎᑯᓐᓄᓪᓗ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒥ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑖᓐᓇ ᐊᖓᔪᖅᑳᑉ ᐅᖃᐅᓯᕆᔭᖓ 

ᒫᓐᓇ ᖃᐅᔨᓴᖅᑕᐅᓪᓗᓂᓗ ᐱᓕᕆᐊᖑᕙᓪᓕᐊᔪᖅ. 

ᑕᐃᓐᓇ ᐱᔾᔪᑖ, ᐱᔾᔪᑕᐅᓗᐊᖅᓯᒪᔪᖅ ᑕᐃᒃᑯᐊ 

ᐃᑭᑦᑕᖅᑐᒥᓐᖒᖅ ᓈᒻᒪᒍᓐᓃᖅᓯᒪᓚᐅᕐᒪᑕ, ᐃᓛᒃ 

ᓈᒻᒪᒍᓐᓃᖅᓯᒪᒻᒪᑕ ᐊᒻᒪᓗ ᒫᓐᓇ ᑕᐃᒪ 

ᓄᖅᑳᓕᕆᔨᓂᒃ, ᓴᓇᒐᐅᔪᓕᕆᔨᓂᒃ ᑕᑉᐱᑲᓂ 

ᐱᓕᕆᔪᖃᕐᒪᑦ ᒫᓐᓇ ᖃᐅᔨᓴᑦᑎᐊᖅᑐᓂᒃ, 

ᖃᐅᔨᓴᑦᑎᐊᕋᓱᑦᑐᓂᒃ ᑕᒪᓐᓇ ᓱᓇᒧᑦ ᐱᔾᔪᑕᐅᒻᒪᖔᑦ 

ᑐᑭᓯᑦᑎᐊᕆᐊᕐᓂᐊᕋᑦᑕ, ᑐᑭᓯᒍᑦᑕ ᐋᖅᑭᕕᔅᓴᖓᓂᑦ 

ᐋᖅᑮᔪᓐᓇᕆᐊᕐᓂᐊᕋᑦᑕ. ᖁᔭᓐᓇᒦᒃ, ᐅᖃᖅᑏ.  



ᐅᓪᓗᑐᐃᓐᓇᖅ, ᒫᑦᓯ 7, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓴᒻᒧᖅᑐᖅ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᓯᕗᓪᓕᖅᐹᒥᑦ 

ᐃᓗᐊᓐᖏᓕᐅᕈᑦ ᐅᖃᐅᓯᕆᖃᑦᑕᓕᓚᐅᕋᒃᑯ ᒫᔅᓯᒥ 

ᐊᕐᕌᓂ, ᒫᔅᓯᐅᑎᓪᓗᒍ ᑕᐃᔅᓱᒪᓂᓗ 

ᐅᖃᐅᔾᔭᐅᓚᐅᖅᓯᒪᓪᓗᖓ ᑕᒪᒃᑯᐊᒎᖅ 

ᐃᓗᐊᓐᖏᓕᐅᕈᑕᐅᔪᑦ 

ᐊᑦᑕᓐᓇᖅᑐᒦᑎᑦᑎᑦᑕᐃᓕᔾᔪᑎᖏᓪᓗ 

ᐋᖅᑭᓱᖅᑕᐅᕙᒌᓚᐅᖅᑐᑦ ᑖᓐᓇ ᐃᓪᓗ 

ᑐᓂᔭᐅᓚᐅᓐᖏᓐᓂᖓᓂ ᓄᓇᓕᑦᑎᓐᓂᑦ 

ᒐᕙᒪᒋᔭᑦᑎᓐᓄᑦ. ᒥᓂᔅᑕ ᐅᓪᓗᒥ 

ᐅᖃᐅᑎᔪᓐᓇᖅᐱᓐᖔ ᑕᒪᒃᑯᐊ 

ᐊᑭᓕᖅᓲᑕᐅᒃᑲᓐᓂᕆᐊᖃᕐᓂᐊᖅᑐᑦ 

ᓴᓇᔭᐅᔾᔪᑎᒌᓐᓇᖅᑖᓗᒋᔭᕆᐊᖃᖅᑕᖏᓐᓄᑦ 

ᓄᓇᓕᑦᑎᓐᓂ ᒐᕙᒪᒋᔭᑦᑎᓐᓄᑦ 

ᐊᑭᓖᔭᔅᓴᕈᖅᑎᑕᐅᓂᐊᓐᖏᒃᑲᓗᐊᖅᐹᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᑲᑎᒪᔨᐅᔪᖅ ᒐᕙᒪᓕᕆᔨᒃᑯᓐᓄᑦ ᐱᔨᑦᓯᕋᖅᑎᒃᑯᓐᓄᓪᓗ, 

ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒥ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᔅᓱᒪ ᓯᐊᕐᕆᔮᕐᕕᐅᑉ ᐋᖅᑭᓱᖅᑕᐅᓂᖓ 

ᒐᕙᒪᒃᑯᓐᓂᑦ. ᐋᖅᑭᓱᖅᑕᐅᓂᖓᑕ ᐊᑭᓗᑦᑖᖓ 

ᒐᕙᒪᒃᑯᓐᓂᑦ ᑲᒪᒋᔭᐅᓂᐊᖅᑐᖅ. ᓄᓇᓕᓐᓄᑦ 

ᐊᑭᖃᔾᔮᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓴᒻᒧᖅᑐᖅ. ᑐᒡᓕᐊ 

ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᒃᑰᕈᓐᓃᖅᑐᖅ) ᐅᓇ 

ᐃᓗᐊᓐᖏᔾᔪᑎᒋᖃᓯᐅᑎᒐᑦᑎᒍ ᑖᔅᓱᒧᖓ 

ᓯᐊᕐᕆᔮᕐᕕᐅᑉ ᒥᔅᓵᓄᑦ ᐊᔾᔨᒌᓐᖏᑦᑐᒻᒪᕆᐊᓗᒻᒥᑦ 

ᐅᖃᐅᔾᔭᐅᖃᑦᑕᕋᑦᑕ ᐃᓗᐊᓐᖏᔾᔪᑎᖏᓐᓂᑦ. 

ᒥᑦᑎᒪᑕᓕᒻᒥᐅᑎᒍᑦ ᐅᓂᒃᑳᕐᕕᐅᖃᑦᑕᕋᑦᑕ 

ᐊᔾᔨᒌᓐᖏᑦᑐᓂᒃ. ᐃᒪᐃᑦᑑᓂᕋᖅᑕᐅᓕᖅᐸᑦᑐᓂ, 

ᐊᓯᒋᓂᕋᖅᑕᐅᓕᖅᐸᑦᑐᓂᐅᓪᓗ. ᒥᑦᑎᒪᑕᓕᒻᒥᐅᓄᑦ 

ᑕᒪᓐᓇ ᖁᕕᐊᓇᓐᖏᓪᓚᕆᑦᑐᖅ, ᑐᑭᓯᓇᖅᑐᒥᓪᓘᓐᓃᑦ 

ᐅᖃᐅᔾᔭᐅᖑᔭᕈᓗᒍᓐᓇᖏᓐᓇᑦᑕ. ᐱᓇᓱᐊᕈᓯᖅ ᐅᕙᓂ 

ᐅᐊᔭᖏᒡᒎᖅ, ᐱᓇᓱᐊᕈᓯᐅᓕᕐᒥᒻᒪᑦ ᐃᑭᑦᑕᐅᑎᖏᒡᒎᖅ, 

ᐱᓇᓱᐊᕈᓯᐅᓕᕐᒥᒻᒪᑦ ᓯᑯᐊᒎᖅ ᐊᒻᒪᓗᒎᖅ ᑕᒪᒃᑯᐊ 

ᐃᓚᖏᑦ ᑐᓴᐅᒪᓕᕆᓪᓗᑕ ᑲᓇᑕᒥᓪᓘᓐᓃᒡᒎᖅ 

ᐃᓚᔅᓴᐃᑦ ᐱᔭᔅᓴᐅᓐᖏᒻᒪᑕ, ᐊᒥᐊᓕᑲᓂᒡᒎᖅ 

ᑭᓯᐊᓂ ᑎᑭᑎᑕᐅᓗᑎᒃ.  

ᒥᓂᔅᑕ, ᐅᖃᐅᑎᓚᐅᓐᖓᑐᖅ ᒥᑦᑎᒪᑕᓕᒻᒥᐅᑦ 

ᓱᓕᑦᑎᐊᖅᑐᒥᒃ, ᑐᑭᖃᑦᑎᐊᖅᑐᒥᓪᓗ, 

ᓇᓗᓇᓐᖏᑦᑎᐊᖅᑐᒥᑦ ᐅᖃᐅᔾᔭᐅᓂᐊᕐᓂᕋᕐᓗᒋᑦ 

ᑖᓐᓇ ᖃᓄᖅ ᐱᓕᕆᐊᖑᒻᒪᖔᑦ, ᖃᓄᕐᓗ 

ᐊᑯᓂᐅᑎᒋᓂᐊᕐᒪᖔᑦ, ᖃᓄᕐᓗ 

ᐋᖅᑭᑦᑕᐅᓴᕋᐃᑎᒋᓂᐊᕐᒪᖔᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᓄᓇᓕᓐᓂ ᒐᕙᒪᓕᕆᔨᒃᑯᓐᓂ ᐱᔨᑦᑎᕋᒃᑎᑯᓐᓂᓪᓗ 

ᒥᔅᓴ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒥ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᒫᓐᓇ ᑕᐃᒪ ᓴᕕᒐᐅᔭᓕᕆᔨᓐᓂ 

ᑕᐃᑲᓂ ᓯᐊᕆᔮᕐᕕᐅ ᐃᓗᐊᓂ ᐱᓕᕆᔪᖃᕐᒪᑦ 

ᐅᓪᓗᒥᐅᔪᖅ ᒫᓐᓇ ᑕᐃᑲᓂ ᐱᓕᕆᔪᖃᖅᑐᖅ. 

ᑐᑭᓯᑦᑎᐊᕋᓱᑦᑐᖅ ᓲᖅ ᑕᐃᒪᓐᓇ ᐲᓐᓇᖃᑦᑕᕐᒪᖔᑦ, 

ᐆᑕᖃᑦᑕᕐᒪᖔ ᑕᐃᒃᑯᐊ ᖃᓪᓗᓈᑎᑐᑦ circuit 

breaker, ᐃᓱᒪᒋᔭᐅᓚᐅᖅᓯᒪᔫᒐᓗᐊᖅ ᑕᐃᒃᑯᓄᖓ 

ᐅᒃᑳᓄ ᐹᓕᐅᕈᑕᐅᕙᑦᑐᓄ ᖃᓂᓗᐊᕐᓂᖓᓄ 

ᑭᓯᐊᓂ ᑕᐃᒪᓐᓇᐃᑦᑑᒻᒪᖔ ᒫᓐᓇ ᓇᓗᒐᑉᑎᒍ. 

ᑕᐃᒪ ᒫᓐᓇ ᑕᐃᒃᑯᐊ ᓈᒻᒪᖏᓐᓂᕆᔭᖓᓂ 

ᑐᑭᓯᑦᑎᐊᓪᓚᑦᑖᕋᓱᐊᖅᑐᑕ ᐱᓕᕿᐊᖑᒻᒪᑦ ᒫᓐᓇ 

ᑐᑭᓯᔭᐅᑦᑎᐊᐸᓪᓕ ᐋᖅᑭᒍᑎᔅᓴᓪᓚᑦᑖᖓᓂ 

ᐋᖅᑭᑦᑕᐅᒋᐊᕈᒫᕐᒪᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᔭᐅᔪᖅ ᐃᖃᓗᐃᑦ 

ᓂᐊᖁᓐᖒᑦ. ᒥᔅ ᐊᖕᓇᑲᖅ. 

 

ᐊᐱᖅᑯᑦ 014 - 4(1): ᓄᓇᕗᒻᒥ 

ᐳᓚᕋᖅᑐᓕᕆᓂᖅ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᐊᐱᖅᑯᑎᒋᔭᕋ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕋᔪᓕᕆᔨᒃᑯᑦ ᒥᓂᔅᑕᖏᓐᓄ. 

 

ᓄᓇᕗᑦ ᒐᕙᒪᒃᑯᖏᑦ ᒫᓐᓇᓵᖑᓚᐅᖅᑐᖅ 

ᑐᓴᒐᒃᓴᖃᓛᐅᕐᒪᑕ ᐊᕐᕌᒍᑕᒫᖅᓯᐅᑎᓂ ᑮᓇᐅᔭᐃᑦ 

ᑐᓂᕐᕈᓯᐊᓂ ᐃᑲᔫᑎᓂᓪᓗ. ᓄᓇᕗᑦᒎᖅ 

ᐳᓚᕋᖅᑐᓕᕆᔨᒃᑯᖏᑦ $1.8 ᒥᓕᐊᓐ ᐅᖓᑖᓄ 

ᑮᓇᐅᔭᖃᖅᑎᑕᐅᒻᒪᑕ 2011-12 -ᒥ ᐊᕐᕌᒍᒥ. 

 

ᒫᓐᓇᓵᖑᓚᐅᖅᑐᖅ ᑐᓴᖅᑎᑕᐅᓚᐅᕋᑦᑕ ᓄᓇᕗᑦ 

ᐳᓚᕋᖅᑐᓕᕆᔨᒃᑯᖏᑦ $100,000 ᐅᖓᑖᓄ  



ᐅᓪᓗᑐᐃᓐᓇᖅ, ᒫᑦᓯ 7, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᖅᓯᒪᒻᒪᑕ ᑮᓇᐅᔭᓂ ᓲᕐᓗ ᓂᕆᑎᑕᐅᓪᓗᑎ 

ᕚᓐᑰᕗ ᐅᓕᒻᐱᒃᑯᓐᓂ ᐊᒻᒪᓗ ᐊᒥᐊᓕᑲᒃᑯᑦ 

ᑕᓚᕖᓴᓕᕆᔨᒃᑯᖏᑦ ᓴᖅᑭᔮᖅᑎᑦᑎᑎᓪᓗᒋᑦ. 

ᐊᐱᖅᑯᑎᒋᔭᕋ ᑖᒃᑯᐊ ᓱᓕᕚᑦ ᓱᓕᖏᐸᓪᓘᓐᓃᑦ 

ᑐᓴᖅᓯᔪᖓ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔨᐅᔪᖅ 

ᐱᕙᓪᓕᐊᔪᓕᕆᔨᒃᑯᓐᓂ ᒥᓂᔅᑕ. ᒥᔅᑕ ᖁᒃᓱᖅ. 

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒪᒥᐊᓇᖅ ᒪᓕᒐᓕᐅᖅᑎᐅᖃᑎᒐ 

ᐊᐱᕆᔾᔪᑎᒋᔭᖓ ᐅᖃᑦᑎᐊᑲᓐᓂᕆᐊᕐᓕᐅᒃ. 

ᖁᔭᓐᓇᒦᒃ. 

 

ᐅᖃᖅᑎ: ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᒐᕙᒪᒃᑯᑦ ᑐᓴᖅᑎᑦᑎᓚᐅᕐᒪᑕ ᐊᕐᕌᒍᑕᒫᖅᓯᐅᑎᓂ 

ᐅᓂᒃᑳᖅᓯᒪᔪᓂ ᐃᑲᔫᓯᐊᑦ ᑐᓂᕐᕈᓯᐊᓪᓗ ᑮᓇᐅᔭᑦ 

ᐱᓕᕆᕝᕕᓐᓄᑦ ᑖᒃᑯᐊ ᓄᓇᕗᒻᒥ 

ᐳᓚᕋᖅᑐᓕᕆᔨᒃᑯᑦ $1.8 ᒥᓕᐊᓂ ᐊᑐᓚᐅᕐᒪᑕ. 

 

ᒫᓐᓇᓵᖅ ᑐᓴᖅᑎᑕᐅᓚᐅᕋᑦᑕ ᐱᔭᓪᓕᐊᔪᑎᒍᑦ ᑕᐃᒪ 

ᓄᓇᕗᑦ ᐳᓚᕋᖅᑐᓕᕆᔨᒃᑯᖏᑦ $100,000-ᓂ 

ᓂᕆᕕᔾᔪᐊᑎᑦᑎᓪᓗᑎ Vancouver Olympic-ᑯᓐᓂ 

ᐊᒻᒪᓗ ᐊᑭᓕᐅᑎᖃᖅᖢᑎ ᐊᒥᐊᓕᒐᒃᑯᑦ 

ᑕᓚᕖᓴᒃᑯᑦ ᑕᑯᔅᓴᐅᑎᑦᑎᓪᓗᒋᑦ. ᑖᓐᓇ ᐊᐱᖅᑯᑎᒐ 

ᐃᓕᓐᓄᑦ. ᑖᒃᑯᐊ ᐅᓂᒃᑳᖅᑕᐅᓯᒪᔪᑦ ᓱᓕᕚᑦ 

ᓱᓕᖏᐸᓪᓘᓐᓃᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᓂᕐᒧᓪᓗ. ᒥᔅᑕ 

ᖁᒃᓱᖅ. 

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᐊᐱᖅᑯᑎᒋᔭᖓᓂ ᖁᔭᓐᓇᒦᒃ 

ᒪᓕᒐᓕᐅᖅᑎᐅᖃᑎᒐ. ᑖᒃᑯᐊ ᐱᕙᓪᓕᐊ)ᑎᒍᑦ 

ᐊᐱᕆᔾᔪᑎᒋᔭᑎᑦ ᓇᒪᐅᒪᖔᑖ ᓈᕼᐊᐅᑎᑦ  

ᑭᐅᔪᓐᓇᖏᓐᓇᒪ ᐱᕙᓪᓕᐊᔪᒃᑯᑎᒎᕐᓂᑯᓂᑦ 

ᑕᐅᑐᖏᓐᓇᒪ ᒫᓐᓇ. ᖁᔭᓐᓇᒦᒃ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪᓐᓇ ᐊᖏᖃᑎᒋᔭᕋᓗᐊᕋ ᓄᓇᕗᒥ ᑕᒪᓐᓇ 

ᐳᓛᕆᐊᖅᑕᐅᕆᐊᖃᑦᑕᕐᓂᖓ ᐱᒻᒪᕆᐅᒻᒪᑦ 

ᐳᓚᕋᖅᑐᓕᕆᔨᒃᑯᓐᓄᑦ ᐊᒻᒪᓗ ᐅᑉᐱᕈᓱᒃᖢᖓ 

ᑖᒃᑯᐊ ᒐᕙᒪᒃᑯᓐᓂ ᑮᓇᐅᔭᖅᑖᖃᑦᑕᖅᑐᑦ 

ᓵᑦᑕᐅᔪᒃᓴᐅᒋᐊᖃᕐᒪᑕ  ᐊᕕᑦᑎᐊᕋᓱᐊᕐᓗᑎᓪᓗ 

ᑮᓇᐅᔭᓂᑦ. 

 

ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᑲᒪᑦᑎᐊᕋᓗᐊᕐᒪᖔᑕ 

ᑖᒃᑯᐊ ᐊᖏᔪᖅᑲᐅᑕᐅᔪᑦ ᓄᓇᕗᒻᒥ 

ᐳᓚᕋᖅᑐᓕᕆᔨᒃᑯᓐᓂ ᒪᓕᑦᑕᐅᒋᐊᖃᖅᑐᓂ 

ᐊᑐᖅᑕᐅᒋᐊᖃᖅᑐᓂᓪᓗ ᑕᒪᒃᑯᐊ ᐊᑐᖃᑦᑕᕐᓂᖅ 

ᑮᓇᐅᔭᓂ ᐃᖏᕋᔪᓕᕆᓂᕐᒧᑦ 

ᑐᓐᖓᓱᑦᑎᑦᑎᓂᕐᒧᓪᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐳᓚᕋᖅᑐᓕᕆᓂᕐᒧᓪᓗ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, ᐅᖃᖅᑏ 

ᐊᒻᒪᓗ ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒐ 

ᑕᒪᔅᓱᒥᖓ ᐊᐱᕆᑎᓪᓗᒍ. ᑕᒪᓐᓇ 

ᐳᓚᕋᖅᑐᓕᕆᓂᖅ ᐱᔾᔪᑎᒋᓪᓗᒍ 

ᓇᒧᒃᑕᕆᐊᖃᕐᓂᖓ ᑕᒪᓐᓇ ᐱᕙᓪᓕᐊᑎᑦᓯᓂᖅ 

ᐳᓚᕋᖅᑐᓕᕆᓂᕐᓘᓐᓃᑦ ᐱᔾᔪᑎᒋᓪᓗᒍ 

ᑕᑯᑎᑕᐅᔭᕆᐊᖃᖅᑕᒪᑦ ᐊᔾᔨᒌᖏᑦᑐᓄᑦ 

ᐅᓂᒍᑎᕙᓪᓗᓂ ᐃᓛᓐᓂᓪᓘᓐᓃᑦ ᑲᓇᑕᐅᑉ 

ᓯᓚᑖᒨᕆᐊᖃᕈᓂ ᓯᓚᑖᓅᓗᐊᖅᑐᑦ. 

 

ᑭᓯᐊᓂ ᑕᒪᒃᑯᐊ ᑮᓇᐅᔭᖅᑐᕐᓃᑦ 

ᐊᖏᖅᑕᐅᓯᒪᑦᑎᐊᖅᖢᑎᒃ. ᑲᑎᒪᔨᑕᖃᖅᖢᓂᓗ 

ᑕᐃᒃᑯᐊ ᐱᕙᓪᓕᐊᔪᓕᕆᓂᕐᒧᑦ ᐳᓚᕋᖅᑐᓕᕆᓂᕐᒧᑦ 

ᑲᑎᒪᔨᑕᖃᕐᒪᑦ ᑕᐃᒃᑯᓄᖓ ᑕᒪᒃᑯᓂᖓ 

ᕿᒥᕐᕈᑕᖅᑐᓂᒃ ᑮᓇᐅᔭᑦ ᐊᑐᕐᓂᐊᒐᐃᑦ ᓱᓇᒧᑦ 

ᐊᑐᕐᓂᐊᕐᒪᖔᑕ. ᐊᖏᖅᑕᐅᓯᒪᔪᖃᑦᑎᐊᕌᖓᑕ 

ᑭᓯᐊᓂ ᑕᒪᒃᑯᐊ ᑲᔪᓯᑎᑕᐅᑕᔪᒻᒪᑕ ᐊᒻᒪᓗ ᐅᕙᒍᑦ 

ᒐᕙᒪᐅᔪᒍᑦ. 

 

ᐄ, ᐊᖏᖃᑎᒋᔭᒋᑦ ᐃᓚᖏᑦ ᐊᔾᔨᒌᖏᑦᑐᑦ 

ᐊᑭᑐᔫᑦᑕᖅᑐᑦ ᑭᓯᐊᓂ 

ᖃᐅᔨᓴᑦᑎᐊᕆᐊᒃᑲᓐᓂᕆᐊᖃᕐᓂᕐᒥᑦᑕᐅᖅ ᐅᕙᖓ 

ᒥᓂᔅᑕᐅᑎᓪᓗᖓ ᐊᖏᖃᑎᒋᑦᑎᐊᕋᒃᑭᑦ.  



ᐅᓪᓗᑐᐃᓐᓇᖅ, ᒫᑦᓯ 7, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᕙᒍᓗᑦᑖᖅ ᑕᒪᑦᑕ ᒐᕙᒪᓃᑦᑐᑎᒍᑦ. 

ᓇᓗᓇᐃᕈᐊᖅᐸᕋ ᑕᒪᓐᓇ ᐅᔾᔨᑐᑦᓯᐊᖅᖢᑕ 

ᑮᓇᐅᔭᖅ ᐱᕙᓪᓕᐊᔪᓕᕆᓂᕐᒧᓘᕝᕙ 

ᐳᓚᕋᖅᑐᓕᕆᓂᕐᒧᓘᕝᕙ ᐊᑐᖅᑕᐅᓂᐊᕌᖓᑦ 

ᑲᒪᑦᓯᐊᖅᖢᒋᑦ ᕿᒥᕐᕈᑦᓯᐊᖅᑐᒍ ᑭᓯᐊᓂ 

ᑲᔪᓯᒋᐊᑦᑕᔪᒻᒪᑦ. 

 

ᑕᒪᓐᓇ ᑐᑭᓯᑦᑎᐊᖁᕙᕋ ᑐᑭᓯᓇᑦᓯᐊᕐᓂᕈᒪ 

ᐊᐱᖅᑯᑎᒋᓐᓂᖅᐸᒍ ᑕᒪᓐᓇ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᖏᓕᐊᓂ 

ᐊᐱᖅᑯᑏᑦ, ᒥᔅ ᐊᖕᓇᑲᖅ. ᑭᖑᓪᓕᖅᐹᖅ.  

 

ᐊᖕᓇᑲᖅ: ᖁᔭᓐᓇᒦᒃ, ᐅᖃᖅᑏ. ᑭᐅᔾᔪᑎᒋᕋᑖᖅᑕᐃ 

ᐅᓇ ᐊᐱᖅᑯᑎᒋᒃᑲᓐᓂᕈᒪᓪᓗᒍ. (ᑐᓵᔨᑎᒎᓕᖅᑐᖅ) 

ᑕᐃᒪᓐᓇ ᑮᓇᐅᔭᑦ ᐊᑐᑦᑎᐊᖃᑦᑕᓕᕋᓗᐊᕐᒪᑕ 

ᒐᕙᒪᒃᑯᓐᓂ ᑖᒃᑯᐊ ᑐᓂᕐᕈᓯᐊᕆᔭᐅᖃᑦᑕᖅᑐᑦ 

ᐃᑲᔫᓯᐊᕆᔭᐅᖃᑦᑕᖅᑐᑦ ᓄᓇᕗᑦ 

ᐳᓚᕋᖅᑐᓕᕆᔨᒃᑯᖏᓐᓄᑦ. 

 

ᑕᐃᒪ ᒥᓂᔅᑕ ᐅᓂᒃᑳᕈᓐᓇᖅᐹ ᑖᒃᑯᐊ 

ᒥᓕᐊᓃᑦᑐᐋᓗᐃᑦ ᑮᓇᐅᔭᑦ ᑖᒃᑯᐊ 

ᑐᓂᔭᐅᖃᑦᑕᖅᑐᑦ ᐳᓚᕋᖅᑐᓕᕆᔨᒃᑯᓐᓄᑦ ᖃᓄᖅ 

ᐊᑐᖅᑕᐅᑦᑎᐊᖃᑦᑕᕋᓗᐊᕐᒪᖔᑕ?  

 

ᐅᖃᖅᑎ (ᑐᓵᔨᑎᒍᑦ): ᐳᓚᕋᖅᑐᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, ᐅᖃᖅᑏ 

ᐊᒻᒪᓗ ᒪ’ᓇᓪᓗᐊᕕᒃ ᑕᒪᓐᓇ ᐊᐱᖅᑯᑎᒋᒐᓐᓇ 

ᐊᐱᖅᑯᑎᑦᑎᐊᕙᐅᒻᒪᑦ. ᑕᒪᓐᓇ ᐱᔾᔪᑎᒋᓪᓗᒍ 

ᓇᓗᓇᐃᖅᑐᖅᓯᒪᑦᑎᐊᖅᑐᒥᒃ 

ᐅᑎᕐᕕᒋᔫᓪᓗᐊᕈᒫᖅᐸᕋ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᔅᓴᐃᑦ ᐅᖃᐅᓯᒃᑯᑦ. 

ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᓲᔪᖅ.  

 

ᐊᐱᖅᑯᑦ 015 - 4(1): ᖃᓄᐃᓕᖓᓂᖓ 

ᖃᐅᓱᐃᑦᑐᒥ ᓱᓪᓗᓕᖃᕐᕕᒃ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᒃᑲ ᑐᕌᖅᑐᑦ 

ᒥᓂᔅᑕᖓᓄᑦ ᓄᓇᓖᑦ ᒐᕙᒪᒃᑯᑦ ᐱᔨᑦᑎᕋᖅᑎᒃᑯᑦ. 

 

ᖃᐅᓱᐃᑦᑐᒥ ᓄᓇᓕᓐᓄᑦ ᐊᐅᓚᔾᔪᑏᑦ 

ᒪᑭᒪᐅᑎᖏᑕ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ ᓄᓇᓖᑦ 

ᐃᒪᖃᐅᑎᖏᓐᓄᑦ ᓱᓪᓗᖁᑎᖏᑦ ᐃᓱᒪᒋᔭᐅᓕᕐᒪᑕ 

ᓱᕋᑦᑎᐊᒻᒪᕆᓐᓂᐊᕋᓱᒋᔭᐅᓪᓗᑎᑦ. 

 

ᑐᓴᒐᔅᓴᖁᑎᖏᑦ ᓄᓇᕗᑦ ᒐᕙᒪᒃᑯᖏᑕ 

ᖃᕋᓴᐅᔭᒃᑯᑦ ᐅᖃᖅᓯᒪᒻᒪᑕ $22 ᒥᓕᐊᓐᓂᑦ 

ᑳᓐᑐᕌᓂᒃ ᑕᖅᑭᐅᓚᐅᖅᑐᒥ ᐱᓕᕆᕝᕕᖓᑦ 

ᓄᓇᓕᓐᓄᑦ ᒐᕙᒪᓄᓪᓗ ᐱᔨᑦᓯᖅᑎᒃᑯᑦ 

ᑐᓂᓯᓚᐅᕐᖓᑕ ᑕᐅᐊ ᐋᑎᒃ ᓕᒪᑎᒃᑯᓐᓄᑦ ᓄᑖᒥᒃ 

ᐃᒪᖃᐅᑎᖏᓐᓄᑦ ᑭᓈᓗᓐᓄᓪᓗ 

ᐊᐅᓚᔪᓐᓇᐅᑎᑖᖁᓪᓗᒋᑦ ᓄᓇᓕᓐᓂ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ 

ᒐᕙᒪᓕᕆᔨᒃᑯᑦ ᐱᔨᑦᓯᖅᑎᖏᓐᓄᑦ ᒥᓂᔅᑕ, ᒥᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᓐᓇ ᑕᐃᑦᓱᒪ ᖁᑦᓯᑦᑐᒧᑦ 

ᑲᑎᒪᔨᐅᔫᑉ ᐅᖃᐅᓯᕆᔭᖓ ᑐᑭᓕᓵᖏᒻᒪᑦ; ᐊᑯᓂ 

ᑕᒪᓐᓇ ᐱᓕᕆᐊᖑᓇᓱᒃᖢᓂ ᐱᒻᒪ. ᑖᒃᑯᐊ 

ᐱᓕᕆᔨᖁᑎᒋᔭᖅᐳᑦ ᖃᐅᓱᐃᑦᑐᒧᑦ 

ᐊᑕᐅᓰᓐᖏᒃᖢᑎᒃ ᑕᑉᐸᐅᓐᖓ 

ᑲᑎᒪᖃᑎᖃᖅᓯᒪᓕᖅᑐᑦ ᑕᐃᑲᓂ ᐋᒻᓚᓐᖑᔪᓂ. 

ᑕᒪᓐᓇ ᓱᓕ ᑲᔪᓯᒋᐊᕐᓗᒍ ᐱᓕᕆᐊᕆᓂᐊᖅᑕᕗᑦ. 

ᑕᐃᓐᓇ ᐅᖃᐅᓯᕆᔭᖓ ᑐᑭᓯᐅᒪᒐᑦᑎᒍ ᐃᓅᓯᕐᒧᑦ 

ᐊᑦᑐᐊᓂᖃᑦᓯᐊᕐᒪᑦ. ᑕᒪᓐᓇ ᐱᔾᔪᑎᒋᓪᓗᒍ ᑭᓯᐊᓂ 

ᐋᖅᑭᑦᓯᐊᒻᒪᕆᑉᐸᑦ ᓄᖅᑲᐅᑎᔪᒫᕋᑦᑎᒍ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ ᓲᔪᖅ. 



ᐅᓪᓗᑐᐃᓐᓇᖅ, ᒫᑦᓯ 7, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓲᔪᖅ: ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᖓᒃᑯᑦ 

ᑕᒪᓐᓇ ᓴᓇᔭᐅᒋᐊᕐᓂᐊᕐᒪᖔᑦ ᐱᒻᒪᕆᐅᔪᖅ 

ᐱᓕᕆᐊᒃᓴᖅ? 

 

ᐅᖃᖅᑎ (ᑐᓵᔨᑎᒍᑦ): ᐊᖏᔪᖅᑳᖅ ᒥᓂᔅᑕᐅᔪᖅ 

ᓄᓇᓕᓐᓂ ᒐᕙᑯᓪᓗ ᐱᔨᑦᓯᖅᑐᓕᕆᔨᖏᓐᓄᑦ, ᒥᔅᑐ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᓯᔨ. ᑕᒡᕙᓂ ᐊᐅᔭᐅᓂᐊᖅᑐᒥ 2014-ᒥ 

ᑕᒪᓐᓇ ᓴᓇᔭᐅᒋᐊᕐᓂᖓ ᐱᒋᐊᕐᓂᐊᖅᑐᖅ. 

ᖁᔭᓐᓇᒦᒃ. 

 

ᐅᖃᖅᑎ: ᑐᒡᓕᐊ ᐃᓚᒋᐊᕈᑦ, ᒥᔅᑐ ᓲᔪᖅ. 

 

ᓲᔪᖅ: ᕿᓂᕆᕝᕕᐅᑉ 2013-2014 

ᐊᑭᑑᔪᖅᑐᕈᑎᒃᓴᖏᑦ ᐊᖏᖅᑕᐅᓚᐅᖅᓯᒪᔪᖅ 

ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ 2012-ᖑᑎᓪᓗᒍ. 

ᐅᖃᐅᓯᐅᓚᐅᕐᒪᑕ ᒐᕙᒪᑐᖃᒃᑯᑦ 

ᐃᑲᔪᖅᓯᔾᔪᑎᒃᓴᖃᕐᒪᑕ ᑮᓇᐅᔭᓂᒃ ᖃᐅᓱᐃᑦᑐᒥ 

ᓱᓪᓗᓕᖏᓐᓄᑦ ᐱᓕᕆᔾᔪᑕᐅᓂᐊᖅᑐᓂᒃ. ᒥᓂᔅᑕ 

ᓇᓗᓇᐃᖅᓯᔪᓐᓇᐸ ᑳᓐᑐᕌᓂᒃ ᒐᕙᒪᑐᖃᒃᑯᑦ 

ᑐᓂᓯᓂᐊᕐᒪᖔᑕ ᑕᒪᑐᒧᖓ ᐱᒻᒪᕆᐅᔪᒧᑦ 

ᐱᓕᕆᐊᒃᓴᒧᑦ? 

 

ᐅᖃᖅᑎ: ᖁᔭᓐᓇᒦᑦ. (ᑐᓵᔨᑎᒍᑦ) ᐊᖏᔪᖅᑳᖅ 

ᒥᓂᔅᑕᐅᔪᖅ ᓄᓇᓕᓐᓂ ᒐᕙᑯᓪᓗ 

ᐱᔨᑦᓯᖅᑐᓕᕆᔨᖏᓐᓄᑦ, ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᓯᔨ. ᑕᐃᒪ ᒫᓐᓇ ᒐᕙᒪᑐᖃᒃᑯᓐᓂᒃ 

ᐊᖏᕈᑕᐅᓂᐊᖅᑐᒥᒃ ᑕᐃᒃᑯᐊ ᖃᐃᑕᐅᓂᐅᔭᖅᑐᑦ 

ᒐᕙᒪᑐᖃᒃᑯᓐᓂᑦ ᑕᒪᒃᑯᓄᖓ ᐃᒪᕐᓄᓪᓗ 

ᑯᕕᒃᑕᕐᓂᒧᓪᓗ ᐊᑦᑕᑯᓐᓂᕐᒧᓪᓗ ᐊᑐᖅᑕᐅᔪᒃᓴᐃᑦ 

ᐊᖏᕈᑎᑦ ᑕᐃᒃᑯᐊ ᐊᑎᓕᐅᕐᓂᐊᕋᑦᑎᒍᑕᒫᓂ 

ᑕᖅᑭᐅᓐᖏᑦᑐᕐᓘᓐᓃᑦ ᐅᑕᖅᑭᓂᐊᓕᖅᑐᒍᑦ. ᑕᐃᓐᓇ 

ᐊᖏᕈᑦ ᐊᑎᓕᐅᖅᓯᒪᓕᖅᐸᑦ ᑕᐃᒃᑯᐊ ᑮᓇᐅᔭᐃᑦ 

ᓴᖅᑭᕐᔫᒻᒥᔪᓐᓇᓐᓂᐊᕐᒪᑕ. ᖁᔭᓐᓇᒦᒃ. 

 

ᐅᖃᖅᑎ. ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ, 

ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒻᒧᑦ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 016 - 4(1): ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ ᓄᓇᕗᑦ 

ᒐᕙᒪᒃᑯᓐᓂ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃ 

ᑐᓵᔨᑦ, ᖁᔭᓐᓇᒦᒃ. ᓱᒃᑲᔪᐊᓗᒻᒥᒃ ᐅᖃᓪᓚᖃᑦᑕᕋᒪ 

ᑑᒪᔨᑦ ᖁᔭᓐᓇᒦᖅᑕᒃᑲ. 

 

ᐊᐱᖅᑯᑎᒋᓂᐊᖅᑕᒃᑲ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᓯᑎᐱᕆ 17, 2013-ᖑᑎᓪᓗᒍ ᒥᓂᔅᑕ 

ᓴᖅᑭᑦᓯᓚᐅᕐᒪᑦ ᓄᓇᕗᑦ ᒐᕙᒪᒃᑯᖏᑦᑕ ᐊᕐᕌᒍᑦ 

ᑎᓴᒪᐃᕋᕐᓗᒍ ᐅᓂᒃᑳᓕᐊᕆᕙᑦᑕᖏᓐᓂ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ. ᑖᒃᑯᐊ ᑐᓴᒐᒃᓴᐃᑦ 

ᑎᑭᓯᒪᓪᓗᑎᒃ ᐅᓪᓗᖓᓐᓄᑦ ᑎᓯᐱᕆ 2012-ᒧᑦ. 

 

ᐅᖃᖅᑎ, ᒫᓐᓇ ᒫᑦᓯ 2014-ᖑᓕᕐᒪᑦ ᒥᓂᔅᑕ ᖃᖓ 

ᒐᕙᒪᒃᑯᑦ ᐅᓂᒃᑳᖏᓐᓂᒃ 2013-ᓯᐅᑎᓂᒃ 

ᐅᓂᒃᑳᓂᒃ ᓴᖅᑭᑦᓯᔪᒫᖅᐸ? 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᓂᕐᒧᑦ ᒥᓂᔅᑕ, 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐊᒻᒪᓗᑦᑕᐅᖅ ᖁᔭᓐᓇᒦᖅᑕᕋ ᒥᔅᑕ ᕼᐃᒃᔅ 

ᐊᐱᕆᒻᒪᑦ, ᑖᓐᓇᑦᑕᐅᖅ ᐊᐱᖅᑯᑎᒋᕙᒃᓯᒪᒻᒥᔭᕋ 

ᐊᖏᔪᖅᑲᐅᑎᓄᑦ ᐃᖅᑲᓇᐃᔭᖅᑎᓄᑦ. 

ᒪᓕᒐᓕᐅᖅᑎᐅᖃᑎᒃᑲ 2013-ᒧᑦ 

ᐊᑐᐃᓐᓇᐅᓕᖅᑑᒐᓗᐊᑦ ᐅᓂᒃᑳᑦ. 

ᐱᓇᓱᐊᕈᓯᐅᓛᖅᑐᒥ ᓴᖅᑭᑦᑐᒫᖅᑕᒃᑲ. ᖁᔭᓐᓇᒦᒃ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᖅ ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

ᒐᕙᒪᒃᑯᑦ ᒫᓐᓇᓐᓂᓵᖑᔪᖅ ᐅᓂᒃᑳᓕᐊᕆᓯᒪᔭᖏᑦ 

ᐅᖃᖅᓯᒪᒻᒪ ᑎᑭᓪᓗᒍ ᑎᓯᐱᕆ 2012, 1,593 

ᓄᓇᑖᖃᑕᐅᓯᒪᔪᑦ ᐃᖅᑲᓇᐃᔭᖅᑎᒋᔭᐅᓯᒪᒻᒪᑕ, 

ᑖᒃᑯᐊ ᐊᕝᕙᓪᓗᐊᖏᑦ 50 ᐳᓴᒥᒃ. ᐅᓂᒃᑳᖅ 

ᐅᖃᖅᓯᒪᒻᒪᑕ 72 ᐳᓴᖏᑦ ᒐᕙᒪᒃᑯᑦ 1,600  



ᐅᓪᓗᑐᐃᓐᓇᖅ, ᒫᑦᓯ 7, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᓚᐅᐱᑲᓪᓚᑦᑐᑦ ᐃᓐᓄᑦᑕᐅᓯᒪᒻᒪᑕ 

ᓄᓇᕗᒻᒥ ᓄᓇᑖᖃᑕᐅᓯᒪᔪᓂᒃ. ᒥᓂᔅᑕ 

ᐅᓂᒃᑳᕈᓐᓇᖅᐹ ᖃᓄᐃᓕᖓᓕᕐᒪᖔᑕ ᑖᒃᑯᐊ 

ᐅᓪᓗᒥᐅᔪᖅ?  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, 

ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒪᕐᕉᓕᖅᑲᖓᒻᒪᑕ ᑖᒃᑯᐊ 

ᐃᖅᑲᓇᐃᔭᖅᑎᐅᓚᐅᐱᓪᓚᖃᑦᑕᖅᑐᑦ ᒐᕙᒪᒃᑯᓐᓄᑦ 

ᑲᑎᒃᖢᒋᑦ ᐃᖅᑲᓇᐃᔭᖅᑎᑕᐅᓚᐅᐱᓪᓚᖃᑦᑕᖅᑐᑦ 

ᐊᒻᒪ ᑭᖑᕝᕖᓯᒪᔪᑦ ᐃᒻᒪᖃ 2,000 ᐅᖓᑖᓃᒻᒪᑕ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᕼᐃᒃᔅ.  

 

Hᐃᒃᔅ: ᖁᔭᓐᓇᒦᒃ, ᐅᖃᖅᑏ. ᐅᓄᑲᓪᓚᑦᑐᑦ 

ᓂᕈᐊᖅᑎᒋᓯᒪᔭᒃᑲ ᐃᓱᒫᓘᑎᖃᖅᓯᒪᓕᕐᒪᑕ 

ᐊᐅᓚᑕᐅᖃᑦᑕᕐᓂᖏᓐᓂ 

ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᑦ ᒐᕙᒪᒃᑯᓐᓂ 

ᐱᖃᓯᐅᑎᓪᓗᒋᑦ ᑕᐃᒃᑯᐊ 

ᐅᖓᕙᕆᐊᖅᑕᐅᖃᑦᑕᕐᒪᑕ ᖄᒃᑲᓐᓂᐊᒍᓪᓗ 

ᐃᓱᓕᒃᑲᓗᐊᖅᖢᑎᒃ ᐃᖅᑲᓇᐃᔭᓚᐅᐱᓪᓚᓐᓂᖏᑦ 

ᐃᓕᔭᐅᒃᑲᓐᓂᕆᖃᑦᑕᕐᓂᕆᔭᖓ. ᐅᒃᐱᕈᓱᑦᑐᖓ 

ᑕᐃᒪᓐᓇ ᐊᑐᖅᑕᐅᑦᑎᐊᕈᑎ 

ᐃᖅᑲᓇᐃᔭᓚᐅᐱᓪᓚᑦᑐᑦ 

ᓇᓗᓇᐃᖅᓯᖃᑦᑕᕈᓐᓇᕐᒪᑕ ᓲᕐᓗ 

ᐃᓕᓐᓂᐊᖅᑎᑕᐅᓗᑎᑦ 

ᐃᖅᑲᓇᐃᔭᖅᑎᑖᕆᔭᐅᔪᓐᓇᕐᒪᑕ 

ᓄᓇᑖᖃᑕᐅᓯᒪᔪᖅ. 

 

ᑕᐃᒃᑯᐊ ᑲᑎᑕᐅᓯᒪᓕᕐᒪᑕ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓕᕆᕕᖓᑦ ᑮᓇᐅᔭᓕᕆᔨᒃᑯᓐᓄᑦ ᒫᓐᓇᓗ ᓄᑖᒥᒃ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖓ 

ᐊᑐᖅᑕᐅᓕᖅᖢᓂ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᐱᓕᕆᕕᒃ ᖃᓄᐃᑦᑐᓂᒃ ᐸᕐᓇᐅᑎᖃᕐᒪᖔᑦ 

ᐱᐅᓯᒋᐊᕈᑕᐅᓂᐊᖅᑐᓂᒃ 

ᐃᖅᑲᓇᐃᔭᖅᑎᐅᓚᐅᑲᐱᓪᓚᑦᑐᓂᒃ? ᖁᔭᓐᓇᒦᒃ 

ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ, 

ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒥᔅᑕ ᕼᐃᒃᔅ ᐊᐱᕆᒐᕕᑦ 

ᑖᔅᓱᒥᖓ ᐱᒻᒪᕆᐅᓗᒻᒧᑦ. 

ᐊᐱᖅᑯᑎᒋᖃᑦᑕᓚᐅᕐᒥᒐᒃᑯ ᑕᒪᓐᓇ 

ᐊᐱᖅᓱᖅᑕᐅᕈᓘᔭᖃᑦᑕᓚᐅᖅᓯᒪᒐᒪ ᑕᖅᑮᑦ 9-10 

ᐊᓂᒍᖅᓯᒪᓕᖅᑐᑦ ᐱᔾᔪᑎᖃᐅᕈᓘᔭᕐᒪᑕᐃᓛᒃ. ᒥᔅᑕ 

ᕼᐃᒃᔅ ᓇᓗᓇᐃᖅᓯᒪᓂᖓ ᒪᓕᒃᖢᒍ. 

 

ᐅᖃᐅᓯᕆᓯᒪᒻᒥᔭᕗᑦ ᒐᕙᒪᒃᑰᓪᓗᑕ 

ᓇᓗᓇᐃᖅᓯᒐᓱᑦᑐᒍᑦ ᑕᐃᒪᓐᓇ ᐊᔾᔨᒌᑦᑎᐊᖅᑐᒥ 

ᐱᓕᕆᖃᑦᑕᖁᓪᓗᒋᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᐱᓗᐊᖅᑐᒥ ᐃᖅᑲᓇᐃᔭᖅᑎᑖᖅᐸᓪᓕᐊᓕᖅᑎᓪᓗᒋᑦ. 

ᐃᖅᑲᓇᐃᔭᖃᑎᒋᔭᕗᑦ ᐃᓘᓐᓇᑦᑎᐊᖏᑦ 

ᐱᓕᕆᕕᐅᔪᑦ ᑕᐃᒪᓐᓇ 

ᐃᖅᑲᓇᐃᔭᖅᑎᑖᖃᑦᑕᖁᓪᓗᒋᑦ ᑐᓐᖓᕕᒋᓪᓗᒋᑦ 

ᐊᑐᐊᒐᖏᑦ ᐊᑐᖅᑕᐅᓗᑎᑦ ᒐᕙᒪᒃᑯᑦ ᐊᒻᒪᓗᑦᑕᐅᖅ 

ᐊᓃᒍᖅᑎᓚᐅᖅᓯᒪᒐᑦᑎᒍ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑏᑦ ᒪᓕᒐᖓ ᐅᑭᐊᔅᓵᖑᓚᐅᖅᑐᖅ 

ᐃᖅᑲᓇᐃᔭᖅᑎᑖᖃᑦᑕᕐᓗᑎ ᐱᔪᓐᓇᕐᓂᖏᑦ 

ᐊᔪᓐᖏᓐᓂᖏᑦ ᒪᓕᓪᓗᒋᑦ ᑕᐃᒪᓐᓇ 

ᐃᓚᐃᓐᓇᕐᒥᓂᒃ ᐃᖅᑲᓇᐃᔭᖅᑎᑖᖃᑦᑕᖏᓪᓗᑎᑦ. 

ᑕᒪᓐᓇ ᐊᓚᓐᖑᐊᖏᓐᓇᑦᑎᒍ ᐃᓚᐃᓐᓇᕐᒥᓂᒃ 

ᐃᖅᑲᓇᐃᔭᖅᑎᑦᑎᖃᑦᑕᕐᓂᖅ. 

 

ᑕᐃᒪᓐᓇ ᐱᓕᕆᕕᓕᒫᑦᑎᐊᓂ 

ᐃᖅᑲᓇᐃᔭᖅᑎᑕᐅᖁᓪᓗᒋᑦ ᐃᓚᖏᓪᓗ 

ᐅᑎᕐᔭᕆᐊᖅᑕᐅᖃᑦᑕᖅᖢᑎᑦ ᑐᓴᑦᑎᐊᖅᑰᓕᖅᑐᑦ 

ᓄᓇᕗᑦ ᒐᕙᒪᒃᑯᖏᑦ 

ᐃᖅᑲᓇᐃᔭᖅᑎᑖᖃᑦᑕᖁᓪᓗᒋᑦ ᐃᖅᑲᓇᐃᔭᕈᒪᔪᓂᒃ 

ᐊᔾᔨᒌᑦᑐᒥᓪᓗ ᐱᓂᐊᕐᓂᖃᕐᕕᐅᖃᑦᑕᕐᓗᑎᑦ 

ᐃᖅᑲᓇᐃᔭᖅᑖᕋᓱᑦᑐᑦ ᐅᐱᒋᔭᐅᑦᑎᐊᕐᓗᑎᓪᓗ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑎᔅᓴᐃᑦ. ᒪᓕᒐᓕᐅᖅᑎ 

ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  

 

ᐊᐱᖅᑯᑦ 017 - 4(1): ᑭᒻᒥᕈᒻᒥ ᖃᖓᑕᓲᒃᑯᕕᒃ 

(ᔪᐊᓇᓯ) 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒃᑲ  



ᐅᓪᓗᑐᐃᓐᓇᖅ, ᒫᑦᓯ 7, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᕌᖓᔪᑦ ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ. 

 

ᒥᓂᔅᑕᐅᔪᖅ ᑐᓴᐅᒪᔪᔅᓴᐅᒻᒪᑦ ᑭᒻᒥᕈᑎᐅᑉ 

ᒥᑦᑕᕐᕕᖓ ᐱᔭᕐᓂᓂᖅᐹᖑᖃᑕᐅᒻᒪᑦ 

ᑲᓇᑕᓕᒫᒥᐅᔪᔅᓴᐅᒻᒪᕆᑦᑐᖅ ᒥᒋᐊᖅᑐᕐᕕᒋᓗᒍ 

ᐃᓂᒋᔭᖓ ᑕᑭᓂᖓᓗ ᐱᔾᔪᑎᒋᑦᓱᒋᑦ.  

 

ᐅᖃᖅᑎᑦᑎᔩ, 2011-ᖑᑎᓪᓗᒍ ᐱᓕᕆᕕᒋᔭᖓ 

ᑭᐅᓚᐅᖅᓯᒪᒻᒪᑕ ᐊᐱᖅᑯᑎᒧᑦ ᑕᕝᕙᓂ 

ᑲᑎᒪᕕᑦᑎᓐᓂ ᐃᓱᒪᔅᓴᖅᓯᐅᕈᑎᖃᕐᓂᐊᕐᒪᑕᒎᖅ 

ᖃᐅᔨᓴᕈᑎᓂᒃ ᒥᑦᑕᕐᕕᖓᑕ ᒥᑦᓵᓄᑦ 

ᓅᑕᐅᒍᓐᓇᕐᒪᖔᖅ.  

 

ᒥᓂᔅᑕᐅᔪᖅ ᐱᓂᐊᕐᓂᕋᕈᓐᓇᖅᑲ ᑕᕝᕙᓂ 

ᐊᕐᕌᒍᑦᑎᓐᓂ ᖃᐅᔨᓴᕈᑎᖃᕐᓂᐊᕐᓂᕋᕐᓗᓂ ᑭᒻᒥᕈᑦ 

ᒥᑦᑕᕐᕕᖓ ᓅᑕᐅᒍᓐᓇᕐᒪᖔᖅ? ᐄ ᐅᕝᕙᓗ ᐋᒡᒐ?  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᒋᔭᐅᔪᖅ 

ᐱᕙᓪᓕᐊᔪᓕᕆᓂᕐᒧ ᐃᖏᕋᔾᔪᑎᓕᕆᓂᕐᒧᓪᓗ. ᒥᔅᑕ 

ᖁᒃᓱᖅ. 

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ. ᐊᒻᒪᓗ ᒪᓕᓕᐅᖅᑎᐅᖃᑎᒐ 

ᖁᔭᓐᓇᒦᖅᖢᒍ ᑖᑦᓱᒥᖓ ᐊᐱᕆᔾᔪᑎᒋᔭᖓᓂᒃ. 

ᐊᖏᕐᓗᖓᓘᕝᕙ no-ᓗᖓᓘᕝᕙ ᐅᑉᓛᖅ ᐊᔪᕋᒪ 

ᑭᓯᐊᓂ ᖃᐅᔨᒋᐊᕈᓐᓇᖅᑐᖓ, 

ᑕᑯᓂᐊᖅᑑᓪᓗᐊᖅᑐᖓ ᐱᓕᕆᕕᒐ ᑕᒪᓐᓇ 

ᐱᔾᔪᑎᒋᓗᒍ ᐊᐱᖅᑯᑎᒋᔭᖓ, ᑲᔪᓯᒋᐊᖅᑎᑐᓪᓚᒑᖅ 

ᖃᐅᔨᒋᐊᕐᔪᑎᒋᓚᐅᕐᓗᒍ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑑᔪᖅ 

ᖃᐅᔨᒪᔪᔅᓴᐅᒻᒪᑦ ᐸᓐᓂᖅᑑᒥᑦᑕᐅᖅ ᒥᑦᑕᕐᕕᖓᑦ 

ᓅᑕᐅᒋᐊᖃᕐᓂᖓᓂ ᐊᒻᒪᑦᑕᐅᖅ ᑮᓇᐅᔭᓂ 

ᐊᖏᖅᑕᐅᔪᖃᒪᐅᖅᓯᒪᕙᓪᓚᐃᒻᒪᑦ ᑖᓐᓇ 

ᓯᕗᒧᐊᒍᑎᒋᔭᐅᓂᐊᖅᑎᓪᓗᒍ. 

ᑭᒻᒥᕈᑦᑕᐅᖅ ᐊᔾᔨᒌᐸᓗᒻᒪᑕ ᐸᓐᓂᖅᑑᑉ ᒥᑦᑕᑯᖓ 

ᖃᓄᐃᓕᖓᓂᖓᓂ. ᒥᓂᔅᑑᔪᖅ 

ᓇᓗᓇᐃᔭᐃᒍᓐᓇᖅᑲ ᓱᒻᒪᑦ ᑮᓇᐅᔭᓂᑦ ᑭᒻᒥᕉᑉ 

ᒥᑦᑕᕐᕕᖓᑕ ᓅᑕᐅᒐᓱᐊᕐᓂᖓᓄ 

ᑐᒃᓯᕋᖅᑕᐅᓚᐅᖅᓯᒪᖏᒻᒪᖔᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ 

ᐱᕙᓪᓕᐊᔪᓕᕆᓂᕐᒧ ᐃᖏᕋᔾᔪᑎᓕᕆᓂᕐᒧᓪᓗ. ᒥᔅᑕ 

ᖁᒃᓱᖅ. 

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᖁᔭᓐᓇᒦᒃ. ᐅᖃᖅᑏ. 

ᑕᐃᓐᓇ ᐅᖃᐅᓯᕆᔭᖓᑕ ᐃᒪᖓ ᒥᑦᑕᕐᕕᓕᕆᓂᖅ 

ᐱᔾᔪᑎᒋᓪᓗᒍ ᐸᓐᓂᖅᑑᖅ. ᐄ, ᖃᐅᔨᒪᔭᕋ 

ᓅᑕᐅᕈᐊᖅᓯᒪᓂᖓᓗ ᐊᒻᒪᓗᑦᑕᐅᖅ 

ᐃᓗᐊᖏᓐᓂᖓ ᐃᓂᒋᔭᖓᑕ ᐱᔾᔪᑎᒋᓪᓗᒍ 

ᐅᖃᐅᓯᐅᓯᒪᔪᖅ, ᐊᒻᒪᓗ ᑖᓐᓇ ᐊᐱᖅᑯᑎᒋᔭᖓ 

ᑭᒻᒥᕈᒻᒧᑦ. 

 

ᐅᖃᖅᑏ, ᐊᔾᔨᒌᖏᑦᑐᓂ ᓄᓇᕗᑦ ᐃᓗᐊᓂ ᑕᒪᒃᑯᐊ 

ᒥᑦᑕᕐᕖᑦ, ᒥᕝᕖᓘᓐᓃᑦ ᐃᓂᒋᔭᖏᑦ ᐃᓚᖏᑦ 

ᐅᓗᕆᐊᓇᖅᑐᒦᑦᑐᑦ, ᐱᔾᔪᑎᒋᓪᓗᒍ ᒪᑯᐊ 

ᑭᓐᖓᖃᕐᓂᓘᓐᓃᑦ ᖃᖅᑲᖃᕐᓂᓘᓐᓃᑦ 

ᐃᓚᖏᓪᓘᓐᓃᑦ ᐅᕝᕙᓘᓐᓃᑦ ᐳᒃᑭᓗᐊᖅᑐᒥ 

ᓄᓇᓕᒻᒧᑦ ᐅᕝᕙ ᖃᓂᓗᐊᓕᖅᐸᓪᓕᐊᔪ 

ᐱᕈᖅᐸᓪᓕᐊᓂᖏᑦ ᓄᓇᓖᑦ ᐱᔾᔪᑎᒋᓪᓗᒋᑦ. 

ᐊᔾᔨᒌᖏᑑᒻᒪᑕ ᑕᒪᒃᑯᐊ ᐱᔾᔪᑕᐅᔪᑦ. 

 

ᐃᓱᒫᓘᑎᒋᔭᖓ ᑭᒻᒥᕈᒻᒥᐅᑦ ᒥᑦᑕᕐᕕᖓ 

ᐱᔾᔪᑎᒋᓪᓗᒍ ᑕᒪᓐᓇᐅᖅᑕᐅᖅ 

ᕿᒥᕐᕈᑕᐅᔪᓪᓘᑎᐊᕐᒪᑦ ᐱᓕᕆᕕᒋᔭᑦᑎᓐᓄᑦ 

ᑕᑯᒋᐊᖅᑎᑑᓪᓗᐊᕋᔭᖅᑕᕗᑦ. ᖁᔭᓐᓇᒦᒃ. 

 

ᐅᖃᖅᑎ: ᐃᓚᒋᐊᕈᑦ ᑐᒡᓕᐊ ᐊᒻᒪ ᑭᖑᓪᓕᖅᐹᖅ 

ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᖁᕐᒦᒃ ᐅᖃᖅᑎᑦᑎᔩ. ᐄ, ᓄᓇᕗᑦ 

ᒐᕙᒪᒃᑯᖏᑦ ᐸᕐᓇᓯᒪᔪᔅᓴᐅᒻᒪᑕ 

ᐊᖏᔪᕐᔪᐊᒻᒪᕿᐊᓗᓐᓂ ᒥᓕᐊᓐᑖᓚᒐᓴᕐᔪᐊᓂ ᑕᒫᓂ 

ᐃᖃᓗᐃᑦ ᒥᑦᑕᕐᕕᒃᓴᖓᓄ. ᒥᓂᔅᑑᔪᖅ 

ᐅᖃᐅᑎᔪᓐᓇᖅᐱᑎᒍ ᓱᒻᒪᓪᓕ ᐃᑲᔪᕈᒪᖏᓚᑦ 

ᐅᕝᕙᓘᓐᓃᑦ ᐃᑲᔪᕈᓐᓇᖏᓚᑦ ᑭᒻᒥᕈᑦ ᒥᑦᑕᕐᕕᖓ 

ᓅᑕᐅᒋᐊᖃᕐᓂᖓᓄᑦ? ᖁᔭᓐᓇᒦ, ᐅᖃᖅᑎᑦᑎᔩ. 



ᐅᓪᓗᑐᐃᓐᓇᖅ, ᒫᑦᓯ 7, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᒋᔭᐅᔪᖅ 

ᐱᕙᓪᓕᐊᔪᓕᕆᓂᕐᒧ ᐃᖏᕋᔾᔪᑎᓕᕆᓂᕐᒧᓪᓗ. ᒥᔅᑕ 

ᖁᒃᓱᖅ. 

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᖁᔭᓐᓇᒦᒃ. ᐅᖃᖅᑏ. 

ᐊᒻᒪᓗ ᖁᔭᓐᓇᒦᖅᑐᒍ ᐊᐱᖅᑯᑎᒋᔭᖓ 

ᐊᔾᔨᒌᖏᑑᒪᑕ ᓄᓇᕗᑦ ᐃᓗᐊᓂ ᒥᑦᑕᕐᕖᑦ 

ᐱᔾᔪᑎᒋᓪᓗᒋᑦ ᐃᓗᐊᖏᓕᐅᕈᑎᖏᑦ ᑕᒪᕐᒥᒃ 

ᑕᐅᑐᑦᑎᐊᖅᑕᐅᖏᓐᓇᕆᐊᖃᖃᑦᑕᕐᒪᑕ 

ᕿᒥᕈᔭᐅᑦᑎᐊᕐᓗᑎ ᐃᓗᐊᖏᓐᓂᖏᑦ ᐊᒻᒪᓗ 

ᑮᓇᐅᔭᖅᑐᓪᓗᓂ ᖃᓄᖅ 

ᐱᓕᕿᐊᕆᔭᐅᔭᕿᐊᖃᖅᐸᑦ ᑖᓐᓇᑐᐊ ᐅᖃᐅᓯᕿᔮ 

ᕿᒻᒥᕈᑦ ᑖᒃᑯᓇᓂ ᐃᓚᐅᖃᑕᐅᑦᑎᐊᕐᒪᑦ 

ᑕᕝᕘᓇᑐᐃᓐᓇᖅ ᑭᐅᔪᓐᓇᖅᐸᕋ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᒧ. ᒥᔅᑕ ᒥᑭᓐᖑᐊᖅ. 

 

ᐊᐱᖅᑯᑦ 018 - 4(1): 

ᓱᓪᓗᓕᖃᕐᕕᓕᐅᖅᐸᓪᓕᐊᓂᖅ ᖃᒪᓂᑦᑐᐊᕐᒥ 

(ᒥᑭᖑᐊᖅ) 

ᒥᑭᓐᖑᐊᖅ: ᒪ’ᓇᓪᓗᐊᕕ, ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᔭᕋ ᒥᓂᔅᑕᐅᔪᒧᑦ ᒐᕙᒪᓕᕆᓂᕐᒧᑦ 

ᓄᓇᓕᓐᓄᑦ. 

 

ᑕᐃᒫᒃ ᒪ’ᓈᕈᒪᓪᓗᒍ, ᖁᔭᒋᓪᓗᒍᓗ ᒥᓂᔅᑕᐅᔪᖅ 

ᓄᓇᓕᒋᔭᑉᑎᓐᓄᑦ ᖃᒪᓂᑦᑐᐊᕐᒧᑦ 

ᑎᑭᑦᑑᓪᓗᐊᓚᐅᕐᒪᑕ. ᓇᒻᒥᓂᕐᓗ 

ᑕᑯᔫᓪᓗᐊᑦᑎᐊᖅᑐᓂ ᐱᕙᓪᓕᐊᓂᕆᔭᖓᓂᑦ 

ᓄᓇᓕᒋᔭᑉᑕ. 

 

ᒥᓂᔅᑕᐅᔪᕐᓗ ᖃᐅᔨᒪᑦᑎᐊᖅᑐᓂ ᓄᓇᓕᒋᔭᑉᑕ, 

ᕼᐋᒻᓚᒋᔭᑉᑕ ᑲᑎᒪᔨᖏᑦ ᐱᒋᐊᖅᑎᑦᑎᓚᐅᖅᓯᒪᒻᒪᑕ 

ᑕᑉᐹᓂ ᖃᒪᓂᑦᑐᐊᕐᒥ ᑖᓐᓇ ᓄᓇᓕᒋᔭᖅᐳᑦ 

ᖃᐅᔨᓴᖅᑕᐅᖁᔨᓪᓗᑎᒃ ᕼᐅᑉᓗᓖᑦ ᐃᒪᕐᒧᑦ, 

ᕼᐅᑉᓗᓖᑦ ᒥᒃᓵᓄᑦ. ᒥᔅᑕᐅᔪᖅ 

ᓇᓗᓇᐃᔨᐅᓪᓗᐊᖅᑐᖅ ᐅᕝᕙᓘᓐᓃᑦ 

ᑭᐅᔫᓪᓗᐊᕋᔭᖅᐸ ᑕᒪᒃᕼᐅᒥᖓ ᒥᒃᕼᐋᓄᑦ ᖃᓄᖅ 

ᐱᓕᕆᕝᕕᒋᔮ ᐱᓕᕆᐊᖃᕐᓂᐊᕐᒪᖔᑦ? ᒪ’ᓇ, 

ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᓇᓕᓐᓄᑦ ᒐᕙᒪᓕᕆᔨᒃᑯᓄᓪᓗ 

ᐱᔨᑦᑎᕋᖅᑎᖏᓐᓄᑦ ᒥᓂᔅᑕ, ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪᐃᓛᒃ ᖃᒪᓂᑦᑐᐊᕐᒦᓵᓚᐅᕋᑦᑕ 

ᑕᐃᒃᑯᐊ ᐱᓕᕆᔨᖁᑎᒃᑲᓗ ᐱᖃᑎᒋᓪᓗᒋᑦ 

ᖃᒪᓂᑦᑐᐊᕐᒥᐅᓪᓗ ᕼᐋᒻᓚᒃᑯᖏᓐᓄᑦ 

ᑲᑎᒪᖃᑎᖃᓚᐅᖅᓯᒪᒐᑦᑕ ᑕᒪᓐᓇ 

ᐅᖃᐅᓯᐅᓚᐅᖅᓯᒪᒻᒪᑦ, ᐃᓛᒃ ᓴᖅᑭᑕᐅᓚᐅᖅᓯᒪᒻᒪᑦ. 

ᒫᓐᓇ ᐅᖃᕈᓐᓇᖅᑐᖓ ᑖᒃᑯᐊ ᐱᓕᕆᔨᖁᑎᒃᑲ 

ᖃᒪᓂᑦᑐᐊᕐᒧᑦ ᐅᑎᒃᑲᓐᓂᕐᓂᐅᔭᕐᒪᑕ ᑕᐃᒃᑯᓂᖓ 

ᕼᐋᒻᓚᒃᑯᓐᓂᑦ ᑲᑎᒪᖃᑎᖃᕆᐊᖅᑐᕐᓗᑎᒃ ᑕᒪᑐᒪ 

ᒥᒃᓵᓄᑦ ᖃᓄᖅ ᑕᒪᓐᓇ ᐋᖅᑭᑦᑕᐅᓇᔭᕐᒪᖔᑦ 

ᓱᓪᓗᓕᒃ ᐃᒪᐅᑉ ᐊᖅᑯᑎᒋᓇᔭᖅᑕᖓ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓴᒻᒧᖅᑐᖅ. 

ᓯᕗᓪᓕᖅᐸᖅ ᐃᓚᒋᐊᕈᑦ, ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᑭᓯᓯᒪᒐᒪ ᑖᒃᑯᐊ ᒐᕙᒪᑐᖃᒃᑯᑦ 

ᐃᑲᔪᖃᑦᑕᖅᓯᒪᒻᒪᑕ ᓄᓇᕗᑦ ᒐᕙᒪᒃᑯᖏᓐᓂᑦ 

ᑕᒪᐅᓇ ᑲᓇᑕᒥ ᐱᕈᖅᓴᐃᔾᔪᑎᔅᓴᐃᑦ 

ᑮᓇᐅᔭᖏᑎᒍᑦ ᐊᑭᓖᒍᑎᖃᕐᓂᐊᕐᓗᑎᒃ ᑖᒃᑯᓂᖓ 

ᐊᑭᓖᓂᕐᒥᒃ ᖃᐅᓱᐃᑦᑑᑉ ᓱᓪᓗᓕᖏᓐᓂᑦ. ᒥᓂᔅᑕ 

ᐅᖃᕈᓐᓇᖅᑳ ᑖᓐᓇ ᐱᓕᕆᕕᖓ 

ᐃᓱᒪᔅᓴᖅᓯᐅᕈᑎᖃᕐᒪᖔᑦ ᒐᕙᒪᑐᖃᒃᑯᓐᓄᑦ 

ᑐᔅᓯᕋᕐᓂᐊᕐᓗᑎᒃ ᐃᑲᔪᖅᓱᐃᒍᑕᐅᓂᐊᖅᑐᓂᑦ 

ᓄᑖᓂᒃ ᓱᓪᓗᓕᓕᐅᕋᓱᑦᑎᓪᓗᒋᑦ ᖃᒪᓂᑦᑐᐊᕐᒥ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᓄᓇᓕᓐᓂ ᐊᒻᒪᓗ ᒐᕙᒪᒃᑯᑦ ᐱᔨᑦᑎᕋᖅᑎᖏᓐᓄᑦ, 

ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᐅᔾᔨᒋᐊᕈᓐᓇᖅᑐᖓ 

ᒪᓕᒐᓕᐅᖅᑎᐅᖃᑎᓐᓂᒃ ᑭᖑᓪᓕᖅᐹᖏᓐᓂᑦ ᑕᐃᒪ  



ᐅᓪᓗᑐᐃᓐᓇᖅ, ᒫᑦᓯ 7, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᖃᓕᕋᑦᑕ ᒑᓯᒧᑦ ᑖᒃᓰᔭᐃᔭᕈᑎᓂᒃ ᐊᒻᒪᓗ 

ᑲᓇᑕᒥ ᐱᕈᖅᓴᐃᔾᔪᑎᔅᓴᖏᓐᓂᑦ ᑮᓇᐅᔭᖏᓐᓂᑦ 

ᐊᖏᖃᑎᒌᒍᑎᔅᓴᓄᑦ. ᑖᓐᓇ ᐊᖏᖃᑎᒌᒍᑎ 

ᐊᑎᓕᐅᖅᑕᐅᓯᒪᓕᖅᑲᑦ ᑕᐃᑲᓂ 

ᖃᐅᔨᒍᓐᓇᓛᖅᑐᒍᑦ ᖃᓄᑎᒋ 

ᐃᑲᔪᕈᓐᓇᓛᕐᒪᖔᑦᑎᒍ ᖃᒪᓂᑦᑐᐊᕐᒥᐅᑦ 

ᑖᔅᓱᒥᖓᓕᕆᑎᓪᓗᒋᑦ. (ᑐᓵᔨᒃᑰᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓴᒻᒧᖅᑐᖅ. ᐃᓚᒋᐊᕈᑦ, 

ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᒥᓂᔅᑕ ᖃᐅᔨᒪᒻᒪᑦ ᑕᐃᒪ ᑖᓐᓇ 

ᐱᓕᕆᕕᖓ ᐱᓕᕆᖃᑎᖃᖃᑦᑕᖅᓯᒪᓕᕐᖓᑦ 

ᓄᓇᓕᓐᓂ ᒫᓐᓇᒃᑰᓯᒪᔪᖅ ᓴᓇᒐᓱᑦᑐᑎᒃ 

ᑲᑎᓐᖓᔪᓂᑦ, ᑲᓱᖅᓯᒪᔪᓂᒃ ᓄᓇᓕᓐᓂ 

ᑲᔪᓰᓐᓇᕈᑎᔅᓴᐅᔪᓂᒃ ᐸᕐᓇᐅᑎᓂᒃ. ᖃᒪᓂᑦᑐᐊᑉ 

ᐸᕐᓇᐅᑎᖓ ᑖᓐᓇ ᓴᓇᔭᐅᓚᐅᖅᓯᒪᔪᖅ 2010-

ᖑᑎᓪᓗᒍ ᐱᖃᓯᐅᔾᔨᓯᒪᒻᒪᑦ ᐅᖃᐅᓯᖃᕐᓂᕐᒥᑦ 

ᓄᑖᒥᑦ ᐃᒥᕐᒧᑦ ᓱᓪᓗᓕᓕᐅᕋᔭᖅᑐᓂᒃ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᕕᖓ ᑖᔅᓱᒥᖓ 

ᐸᕐᓇᐅᑎᒥᑦ ᐃᓱᒪᒋᔭᖃᕆᐊᕐᓂᐊᕐᒪᖔᖅ 

ᐋᖅᑭᑦᑎᕆᓕᕈᑎᒃ ᐊᕐᕌᒍᑕᒫᑦ 

ᐊᑭᑐᔪᖅᑐᕈᑎᔅᓴᖏᓐᓂᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. 

ᒥᓂᔅᑕᐅᔪᖅ ᓄᓇᓕᓐᓄᑦ ᐊᒻᒪᓗ ᒐᕙᒪᒃᑯᑦ 

ᐱᔨᑦᑎᕋᖅᑎᖏᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᓐᓇ ᐱᓕᕆᓂᐅᔪᖅ 

ᒪᓕᒐᓕᐅᖅᑎᐅᖃᑎᒪ ᐅᖃᐅᓯᖓ ᓇᓗᓇᐃᖅᓯᔪᖅ, 

ᓇᓗᓇᐃᖅᑐᐃᓯᒪᔪᖅ ᖃᓄᐃᑦᑐᓂᒃ 

ᐱᒋᐊᖃᐅᕐᒪᖔᑕ ᓄᓇᓖᑦ ᐃᓛᒃᑯᑦ. ᑖᒃᑯᐊ 

ᑐᑭᓯᑲᓐᓂᕈᑎᔅᓴᕗᑦ ᐱᓲᕗᑦ ᖃᐃᑕᐅᖃᑦᑕᖅᑐᑦ 

ᑕᐃᒃᑯᐊᖏᓛᒃ ᐱᔭᐅᔭᕆᐊᖃᕐᓂᕋᖅᑕᐅᔪᐃᑦ 

ᒪᓕᑦᑐᒋᑦ ᐊᒻᒪ ᐊᑦᑕᓇᖅᑐᒦᑦᑕᐃᓕᒪᓂᖅ ᐊᒻᒪ 

ᐋᓐᓂᐊᖅᑕᐃᓕᕆᓂᕐᓗ ᐃᓱᒪᒋᒋᐊᖅᑐᒋᑦ. 

ᕿᒥᕐᕈᐊᕋᐃᒐᑦᑎᒍ ᑕᒪᒃᑯᐊ ᑐᒃᓯᕋᐅᑏᑦ 

ᕿᒥᕐᕈᐊᓚᐅᖅᑐᒋᑦ ᑕᒪᒃᑯᐊ ᑐᒃᓯᕋᐅᑏᑦ 

ᖃᐅᔨᒍᓐᓇᐸᑦᑐᒍᑦ ᖃᓄᖅ 

ᐱᓕᕆᐊᖑᒋᐊᖃᕐᓂᐊᕐᒪᖔᖅ. ᑕᐃᒪᐃᑦᑐᖏᓛᒃ 

ᑖᔅᓱᒥᖓ ᒪᓕᒐᓕᐅᖅᑎᐅᖃᑎᒪ 

ᐅᖃᐅᓯᕆᕋᑖᖅᑕᖏᑦ ᐊᔾᔨᖏᑦ.  

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. 

ᒪᓕᒐᓕᐅᖅᑎ (ᑐᓵᔨᑎᒍᑦ) ᐊᕐᕕᐊᑦ ᓂᒋᐊᓄᑦ, ᒥᔅᑕ 

ᓴᕕᑲᑖᖅ.  

 

ᐊᐱᖅᑯᑦ 019 - 4(1): ᖃᓄᐃᓕᖓᓂᖓ 

ᒫᒥᑑᐸ-ᓄᓇᕗᓪᓗ ᑭᓪᓕᓕᕆᓂᕐᒧᑦ 

ᐊᖏᖃᑎᒌᒐᓱᓐᓃᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲᓕ ᓯᕗᓕᖅᑎᒧᑦ ᑐᕌᖓᔪᑦ, ᑖᓐᓇ 

ᒐᕙᒪᓕᕆᔨᒃᑯᓐᓄᑦ ᒥᓂᔅᑕᐅᒻᒪᑦ. 

 

ᑖᓐᓇ ᐃᓱᒫᓗᓇᖅᑐᖅ ᑲᔪᓰᓐᓇᖅᑐᖏᓛᖅ ᐊᕐᕕᐊᓂ 

ᐃᓱᒫᓗᒋᔭᐅᖏᓐᓇᖃᑦᑕᖅᑐᖅ ᑖᓐᓇ 

ᖃᓄᐃᓕᖓᑦᑕᓕᕐᒪᖔᖅ ᑕᐃᒃᑯᐊ 

ᐊᖏᖃᑎᒌᒍᑎᖃᕋᓱᓐᓂᒋᔭᕗᑦ ᐃᖅᑭᓕᓐᓂ ᒫᓂᑑᐸ 

ᐅᑭᐅᖅᑕᖅᑐᖓᓂ ᐅᐊᓐᓇᖓᓂ ᐊᒻᒪᓗ 

Saskatchewan-ᒥ. ᑖᒃᑯᐊ ᐊᕐᕌᒍᑕᒫᖅᓯᐅᑎᓂ 

ᐸᕐᓇᐅᑎᓕᐊᕆᕙᑦᑕᖏᑦ ᒐᕙᒪᓕᕆᔨᒃᑯᑦ 

ᐅᖃᖅᓯᒪᒻᒪᑕ ᑖᒃᑯᐊᒎᖅ ᓄᓇᕗᑦ ᒐᕙᒪᒃᑯᑦ 

ᐱᖃᑕᐅᖃᑦᑕᕐᖓᑕ ᒐᕙᒪᑐᖃᒃᑯᑦ 

ᐊᖏᖃᑎᒌᒐᓱᐊᕐᓂᖃᖅᑎᓪᓗᒋᑦ ᑕᒪᒃᑯᓂᖓ 

ᖃᓕᕇᓐᓂᐅᖃᑦᑕᖅᑐᓂ ᑭᓪᓕᐅᔪᓂᒃ ᐊᒻᒪᑦᑕᐅᖅ 

ᓈᓚᑦᑎᑐᐃᓐᓇᐅᓪᓗᑎᒡᒎᖅ ᐱᖃᑕᐅᖃᑦᑕᕐᒥᔪᐃᑦ 

ᐃᓄᐃᑦ ᐱᖃᕐᓂᕆᓯᒪᔭᖏᓐᓄᑦ ᑕᐅᓇᓂ 

ᑭᕙᓪᓕᕼᐅᖅᑐᖅ ᓄᓇᑖᕐᕕᐅᓯᒪᔪᒥᒃ ᒫᓂᑑᐸᐅ 

ᐅᐊᓐᓇᖓᓂ.  

 

ᐅᖃᖅᑏ, ᑖᒃᑯᐊᓕ ᐊᕐᕕᐊᕐᒥᐅᑦ 

ᑐᑭᓯᓯᒪᒐᓗᐊᕐᖓᑕ ᑕᒪᒃᑯᐊ ᐊᖏᖃᑎᒌᒍᑏᑦ 

ᑕᐃᒪᐃᑦᑐᑦ ᑲᓐᖑᓇᖅᑐᒃᑰᖃᑦᑕᕆᐊᖃᕐᖓᑕ ᑖᓐᓇ 

ᒐᕙᒪᒃᑯᓪᓗ ᓇᓗᓇᐃᖅᑐᐃᑦᑎᐊᕆᐊᖃᕐᖓᑕ ᖃᓄᖅ 

ᐱᓕᕆᓂᖃᕆᐊᖃᕐᒪᖔᑕ. ᑕᐃᒪ ᓯᕗᓕᖅᑎ 

ᓇᓗᓇᐃᖅᑐᐃᒍᓐᓇᖅᑳ ᓄᓇᕗᑦ ᒐᕙᒪᒃᑯᖏᓐᓂ 

ᖃᓄᖅ ᑐᒑᕋᔅᓴᖃᕐᒪᖔᑕ ᑕᒪᑐᒧᖓ?  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ ᒥᔅᑕ 

ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪ ᒪᓕᒐᓕᐅᖅᑎ ᖁᔭᓐᓇᒦᒃ  



ᐅᓪᓗᑐᐃᓐᓇᖅ, ᒫᑦᓯ 7, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑎᕋᕕᑦ. ᓱᓕᑦᑎᐊᖅᑐᖅ ᐅᖃᐅᓯᑎᑦ ᑖᒃᑯᐊ 

ᓄᓇᓖᑦ ᐃᓱᒫᓘᑎᖃᖃᑦᑕᓪᓚᕆᔅᓯᒪᒻᒪᑕ 

ᐱᕙᓪᓕᐊᓂᕆᓯᒪᔭᖏᓐᓂ 

ᐱᕙᓪᓕᐊᖏᓐᓂᕆᓯᒪᔭᖏᓐᓂ 

ᐊᖏᖃᑎᒌᒐᓱᐊᕐᓂᐅᑉ. 

ᐊᖏᖃᑎᒌᒍᑎᑕᓕᐅᒐᓗᐊᖅ ᑕᐃᒃᑯᐊ 

ᐊᖏᖃᑎᒌᒐᓱᐊᕈᓐᓇᕐᓗᑎᑦ ᐊᒻᒪ 

ᑲᓐᖑᓇᖅᑐᓕᕆᓂᕐᒥᑦᑕᐅᖅ ᐱᖃᓯᐅᔾᔨᓯᒪᒋᓪᓗᑎ. 

ᐅᖃᐅᓯᖃᕈᓐᓇᖏᓐᓇᒪ ᒫᓐᓇ ᖃᓄᖅ 

ᐊᖏᖅᑎᑦᑎᒐᓱᐊᕐᓂᖃᕐᓂᐊᕐᒪᖔᑦᑕ, ᐅᖃᖅᑏ. 

ᖁᔭᓐᓇᒦᒃ.  

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᒧᑦ, 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐊᖏᖃᑎᒌᒐᓱᐊᕐᓂᖅ ᐊᕐᕌᒍᒐᓛᓗᓐᓂᒃ 

ᐃᖏᕐᕋᓕᕐᖓᑕ ᐊᒻᒪᑦᑕᐅᖅ ᐊᖏᔪᑲᓪᓛᓗᓐᓂᒃ 

ᓄᓇᓐᓂᑦ ᐱᔾᔪᑎᖃᖅᑐᑎ. ᑖᓐᓇ ᓯᕗᓕᖅᑎ 

ᓇᓗᓇᐃᖅᓯᒍᓐᓇᖅᑳ ᖃᓪᓕᓯᒪᓕᕐᒪᖔᑕ 

ᐊᖏᖃᑎᒌᒐᓱᐊᕐᓂᕐᒧᑦ?  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ ᐲᑕ 

ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓱᓕᑦᑎᐊᖅᑐᖅ ᑖᓐᓇ ᒪᓕᒐᓕᐅᖅᑎ. 

ᑖᓐᓇ 1871-ᒥ ᐱᒋᐊᓚᐅᖅᓯᒪᕙᓪᓚᐃᔪᖅ 

ᑕᐃᒪᓐᖓᑐᖄᓗᓂ. ᐅᖃᖅᑏ, ᒫᓐᓇ 

ᐅᖃᕈᓐᓇᖏᑦᑐᖓ ᖃᖓᒃᑯᑦ ᑖᒃᑯᐊ 

ᐊᖏᖃᑎᒌᒐᓱᑦᑐᑦ ᐃᓱᓕᓛᕐᒪᖔᑕ. 

ᐊᖏᖃᑎᒌᒍᑎᖃᖅᓯᒪᒐᑦᑕ ᑕᖅᑲᐅᖓ 

ᑐᓴᖅᑕᐅᓗᐊᖃᑦᑕᕆᐊᖃᕐᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᑭᖑᓪᓕᖅᐹᖅ, 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᔫᓂᐅᑎᓪᓗᒍ ᐊᕐᕌᓂ ᑖᒃᑯᐊ ᒐᕙᒪᑐᖃᒃᑯᑦ 

ᐊᖏᖅᓯᔪᒻᒪᑕ ᒥᓂᔅᑕᐃᑦ ᑲᑎᒪᔨᖏᑦ 

ᐊᑦᑎᒍᑕᐅᓂᐊᕐᓗᑎᑦ ᓄᓇᑖᕐᓂᐅᓯᒪᔪᓂᒃ 

ᐲᖅᓯᒍᒪᓐᓂᕐᖓᑕ ᓄᓇᐅᑉ  

ᑐᓂᐅᖅᑲᐅᑎᒋᔭᐅᔪᓐᓇᕐᓂᖓᓂ. ᐅᖃᖅᑏ, 

ᑐᑭᓯᓯᒪᒐᒪ ᑖᓐᓇ ᓄᓇ ᐅᖃᐅᓯᐅᔪᖅ 

ᐊᖏᓂᖃᕐᖓᑦ 21,000 sq/km-ᓂᑦ ᒐᕙᒪᑐᖃᒃᑯᑦ 

ᓄᓇᖁᑎᒋᔭᖓᓂᒃ ᑭᕙᓪᓕᐅᑉ ᓂᒋᖓᓂ 

ᐊᒻᒪᑦᑕᐅᖅ ᑖᓐᓇ 

ᐱᕙᓪᓕᐊᒋᐊᖃᓐᖏᑲᐃᓐᓇᓂᐊᕐᖓᑦ ᓄᓇ ᑕᒪᓐᓇ 

ᐱᔾᔪᑎᒋᓪᓗᒍ. 

 

ᑕᐃᒫᑦᑕᐅᖅ ᐅᖃᖅᑲᐅᒻᒥᒐᒪ ᓄᓇᕗᑦ ᒐᕙᒪᒃᑯᑦ 

ᐅᖃᖅᓯᒪᒻᒪᑕ ᐱᖃᑕᐅᖃᑦᑕᕐᖓᑕ ᒐᕙᒪᑐᖃᒃᑯᑦ 

ᐊᐃᕙᖃᑎᖃᖅᑎᓪᓗᒋᑦ ᑕᒪᒃᑯᓂᖓ ᑭᓪᓕᖏᓐᓂ 

ᖃᓕᕇᖅᓯᒪᔪᓂᒃ. ᑖᓐᓇ ᓯᕗᓕᖅᑎ 

ᓇᓗᓇᐃᖅᓯᒍᓐᓇᖅᑳ ᖃᓄᖅ ᑖᓐᓇ 

ᐋᖅᑭᑦᑕᐅᓯᒪᔪᖅ ᐃᑲᔪᕐᓂᖃᕐᓂᐊᕐᒪᖔᑦ ᑕᒫᓂ 

ᓄᓇᑖᕐᕕᐅᓯᒪᔪᒥᑦ ᐃᓂᓪᓚᐃᔪᖃᕋᓱᑦᑎᓪᓗᒍ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ ᒥᔅᑕ 

ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᓕᒐᓕᐅᖅᑎ ᖁᔭᓕᒻᒥᔭᕋ ᑕᐃᒫᒃ 

ᐊᐱᕆᒻᒪᑦ. ᑖᓐᓇ ᐊᖏᖃᑎᒌᒐᓱᐊᕐᓂᖅ 

ᐱᓕᕆᐊᖑᓂᖓᓗ ᑲᔪᓯᕙᓪᓕᐊᖏᓐᓇᖅᑐᖅ ᓱᓕ 

ᐃᓛᒃ, ᐊᖏᖃᑎᒋᒋᒃᑭᑦ ᐊᑯᓂᐊᓗᒃ ᑕᒪᓐᓇ 

ᐱᓕᕆᐊᖑᓯᒪᓕᕋᓗᐊᕐᒪᑦ, ᐱᕙᓪᓕᐊᓯᒪᒻᒪᑦ ᑭᓯᐊᓂ. 

ᑖᒃᑯᐊ ᑲᔪᓰᓐᓇᓐᖑᓱᑦᑐᑦ ᐃᓱᓕᒐᓱᐊᕐᓂᖓᓂ 

ᐊᖏᖃᑎᒌᓐᓂᕐᒧᑦ ᑎᑭᐅᑎᒐᓱᐊᕐᓂᓕᒫᖓᓂᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᒃᓴᐃᑦ. 

ᒪᓕᒐᓕᐅᖅᑎ ᐊᐃᕕᓕᒃ, ᒥᔅᑕ ᒪᑉᓴᓛᒃ.  

 

ᐊᐱᖅᑯᑦ 020 - 4(1): ᓇᐅᔮᓂ ᖃᖓᑕᓲᒃᑯᕕᒃ 

(ᒪᑉᓴᓚᒃ) 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᑕᕋ ᐃᖏᕐᕋᔪᓕᕆᔨᒃᑯᑦ 

ᒥᓂᔅᑕᖓᓐᓄᑦ. 



ᐅᓪᓗᑐᐃᓐᓇᖅ, ᒫᑦᓯ 7, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᓇᐅᔮᓂᑦ ᐅᑕᖅᑭᕕᖃᕋᑦᑕ 

ᓄᑕᐅᓐᖏᑦᑐᕐᔪᐊᕐᒥᑦ ᐊᒻᒪᓗ ᒥᑦᑕᕐᕕᓐᖓ 

ᓄᓇᓕᒻᒦᒃᑭᓪᓗᓂᑦᑕᐅᖅ, ᐊᒻᒪᑦᑕᐅ ᓇᐅᔮᕐᒥᐅᑕᑦ 

1,000 ᐅᖓᑎᑦᑎᐊᖓᓂ ᐃᓄᖃᓕᖅᑐᑎᒃ. 

ᐅᖃᖅᑎᑦᑎᔩ, ᐅᓗᕆᐊᓇᖅᑐᒦᓪᓚᕆᖃᑦᑕᖅᑐᑦ 

ᑎᒻᒥᓲᒧᑦ ᐊᐅᓪᓚᕆᐊᖅᑐᖅᑐᑦ, ᐱᓗᐊᖅᑐᒥᑦ 

ᐅᑭᐅᒃᑯᑦ ᐃᒃᑮᕐᓇᕕᔾᔪᐊᖅᑎᓪᓗᒍ. ᑖᓐᓇ 

ᐅᑕᖅᑭᕕᖓ ᐆᒥᖓᓘᓐᓃᑦ ᓂᕈᑭᓐᓂᖅᓴᐅᒻᒪᑦ 

1,000 ᐅᖓᑖᓂ ᐃᓄᖃᖅᑐᖅ. 

 

ᓯᓚᒥᓪᓘᓐᓃᑦ ᐃᓚᖏᑦ ᐅᑕᖅᑭᓕᖃᑦᑕᖅᑐᑦ ᐊᔪᕋᒥᒃ 

ᐃᓯᕐᓂᖅ ᐅᕝᕙᓘᓐᓃᑦ ᑎᒻᒥᓲᕐᒦᓐᖔᖅᑐᑦ 

ᐊᔪᓕᖃᑦᑕᖅᑐᑦ. ᖃᐅᔨᒪᔭᐅᖅᑰᖅᑑᒐᓗᐊᖅ ᑭᓯᐊᓂ 

ᑕᐃᒪᓐᓇᐃᑦᑑᓂᖓᓂ ᐊᐱᖅᑯᑎᖃᕈᒪᔪᖓ 

ᖃᑲᒍᓕᑭᐊᖅ ᑕᒪᓐᓇ ᑐᐊᕕᕐᓇᓪᓚᕆᒃᑲᓗᐊᕐᒪᑦ, 

ᓴᖅᑭᑎᑦᑎᔪᒫᖅᐸᑦ ᐅᑕᖅᑭᕕᒻᒥᑦ ᓄᑖᕐᒥᑦ 

ᓈᒻᒪᔾᔫᒥᔪᒥᑦ ᓇᐅᔮᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᔨᒃᑯᓐᓄᑦ, ᐃᖏᕐᕋᔪᓕᕆᔨᒃᑯᓐᓄᑦ 

ᒥᓂᔅᑕ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᑕᐃᓐᓇ ᖁᔭᓐᓇᒦᖅᑐᒍ 

ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᑦᑎᐊᕙᐅᒻᒪᑦ 

ᑕᒪᒃᑯᐊ ᐅᖃᐅᓯᕆᔭᑎᑦ. 

 

ᐃᓚᖏᑦ ᐊᒥᕼᐆᒻᒪᑕ ᑕᒫᓂ ᓄᓇᕗᑦ ᐃᓗᐊᓂ 

ᑕᒪᒃᑯᐊ ᑎᒻᒥᕼᐆᖃᕐᕕᐅᔪᑦ, ᑐᑦᑕᕐᕖᑦ ᐃᓚᖏᑦ 

ᓄᑕᐅᓐᖏᑦᑐᑦ ᐊᑐᖅᑕᐅᔪᑐᖃᐅᖏᓐᓇᖅᑐᑎᒃ 

ᐊᒻᒪᓗ ᐃᓚᖏᑦ ᐃᓂᑭᑦᑐᑦ ᓇᓗᓇᕈᓐᓃᖅᑐᑦ 

ᑕᒪᒃᑯᐊ ᐊᔾᔨᒌᓐᖏᑦᑐᑦ 

ᐊᒥᕼᐅᓂᖃᐅᓕᖅᑎᓪᓗᒋᓪᓘᓐᓃᑦ ᕼᐅᓕ 

ᑎᑭᑦᑕᖅᑐᓄᑦ ᓄᓇᓕᓐᓂᑦ. 

ᓇᐅᔮᑦ, ᐄ, ᐊᖏᖃᑎᒋᑦᑎᐊᖅᐸᒋᑦ ᑖᓐᓇ 

ᒥᑦᑕᕐᕕᖃᒃᑯᕕᖓ, ᑎᒻᒥᕼᐆᖃᕐᕕᖓ ᑕᐃᒃᑯᓇᓂ 

ᓄᑕᐅᓐᖏᓂᖅᕼᐊᓃᖃᑕᐅᒻᒪᑦ, ᑭᕼᐃᐊᓂ 

ᕿᒥᕐᕈᔭᕗᑦ ᒫᓐᓇ ᐱᓕᕆᕝᕕᕗᑦ ᑕᒪᒃᑯᓂᖓ 

ᐱᔭᕆᐊᖃᕐᓂᖅᐹᑦ ᒪᓕᓪᓗᒋᑦ ᐊᑐᕐᓂᐊᕐᒥᒻᒪᑕ 

ᓄᓇᓕᓐᓂᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᐅᖃᕐᒪᑦ 

ᑐᐊᕕᕐᓇᕐᓂᖅᐹᖅ, ᖃᓄᖅ ᑐᑭᓯᔪᒪᓐᓇᐅᒐᓗᐊᖅ 

ᖃᓄᖅ ᑐᐊᕕᕐᓇᖅᓯᑎᒋᓇᔭᖅᐸ? ᑕᐃᒪᓐᓇ 

ᐅᖃᐅᑎᓵᕋᒃᑯ ᓯᓚᒥ ᐅᑕᖅᑭᕙᑦᑐᑦ ᑎᑭᑦᑐᑦ ᐊᒻᒪᓗ 

ᐊᐅᓪᓚᕋᓱᓐᓂᐊᖅᑐᑦ. ᖃᓄᖅ ᑐᐊᕕᕐᓇᖅᓯᒐᔭᖅᐸ 

ᑕᐃᒪ ᑖᔅᓱᒥᖓ ᑐᐊᕕᕐᓇᖅᓯᒋᒐᔭᖅᑐᒥᑦ? 

ᑐᑭᓯᔪᒪᓐᓇᐅᒐᓗᐊᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᖏᕐᕋᔪᓕᕆᔨᒃᑯᓐᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

ᒥᓂᔅᑕ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᖅᐸᕋ ᑕᐃᓐᓇ 

ᒪᓕᒐᓕᐅᖅᑎᐅᖃᑎᒋᔭᕋ. ᑕᐃᒪ ᐅᖃᓚᐅᕋᒪ 

ᐅᕙᑦᑎᐊᖅ ᐊᒥᓲᒻᒪᑕ ᑕᒪᒃᑯᐊ ᓄᓇᕗᑦ ᐃᓗᐊᓂ 

ᑎᒻᒥᓲᖃᕐᕕᐅᔪᑦ, ᐃᓚᖏᑦ ᐃᓂᑭᓗᐊᓕᖅᑐᑦ 

ᐱᔾᔪᑎᖃᖅᑐᑎᒃ ᐃᓄᐃᑦ ᖁᐊᔭᕐᓂᖏᑦ ᑎᒻᒥᓲᑎᒍᑦ, 

ᑎᒻᒥᓲᓪᓗ ᐊᒥᓱᖑᕆᐊᖅᓯᒪᓕᕐᓂᖏᑦ ᑕᐃᕼᐅᒪ 

ᐃᓕᔭᐅᓚᐅᖅᑎᓪᓗᒋᑦ. ᑐᐊᕕᕐᓇᕐᓂᖏᑦ, 

ᐱᔭᕆᐊᖃᕐᓂᖅᐹᖏᑦ ᐊᒥᓲᒻᒪᑕ, ᐅᖃᓚᐅᕋᒪ, 

ᐊᑕᐅᓯᐅᓐᖏᒻᒪᑦ ᑖᒃᑯᐊ ᒥᑭᓗᐊᓕᖅᑐᑦ ᓄᓇᕗᑦ 

ᐃᓗᐊᓂ, ᐃᓚᒋᔭᐅᖃᑕᐅᓪᓗᓂ ᓇᐅᔮᑦ 

ᑎᒻᒥᓲᖃᕐᕕᖓ. ᑕᒪᒃᑯᐊ ᕿᒥᕐᕈᑦᑎᐊᕐᓗᒋᑦ 

ᓯᕗᓪᓕᐅᔭᕆᐊᖃᖅᑐᑦ ᑐᑭᖃᑦᑎᐊᖅᑐᒥ ᒪᓕᓪᓗᒋᑦ 

ᐱᕙᓪᓕᐊᓂᐊᕐᒥᒻᒪᑕ. ᖁᔭᓐᓇᒦᒃ. 

 

ᐅᖃᖅᑎ: ᐃᓚᒋᐊᕈᑦ ᑭᖑᓪᓕᖅᐹᖅ, ᒥᔅᑕ ᒪᑉᓴᓚᒃ. 



ᐅᓪᓗᑐᐃᓐᓇᖅ, ᒫᑦᓯ 7, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᑐᐊᕕᕐᓇᖅᑑᒻᒪᑕ ᐅᖃᖅᑲᐅᒐᒪ 

ᐅᓗᕆᐊᓇᖅᑐᒦᓪᓚᑦᑖᓕᕋᑦᑕ ᖃᓄᐃᓕᔪᖃᓂᖅᐸᑦ 

ᐃᓗᐊᓂ ᐊᓂᐊᓂ ᐊᔪᓕᕋᔭᖅᑐᑦ ᑕᒪᕐᒥ 

ᐃᓗᐊᓃᑦᑐᑦ. ᑖᓐᓇᖃᐃ ᒥᓂᑕ ᐊᖏᕈᓐᓇᖅᐳᖅ 

ᑖᓐᓇ ᓯᓄᓪᓕᐅᑎᓪᓚᑦᑖᕆᐊᖃᓱᖃᑕᐅᓗᓂᐅᒃ 

ᓯᕗᓪᓕᖅᐹᖑᓪᓚᕆᓪᓗᓂ 

ᐱᑖᖅᑎᑕᐅᒋᐊᕋᓱᒍᓐᓇᖅᐸᖓ ᐅᖃᖅᑭᕕᒻᒥ 

ᓇᐅᔮᓂᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑑᔪᖅ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕋᔪᓕᕆᔨᒃᑯᓪᓗ, ᒥᔅᑕ 

ᖁᒃᓱᖅ. 

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᖅᖢᒍᑦᑕᐅᖅ ᐊᐱᖅᑯᑎᒋᔭᖓ. ᐅᐊᑦᑎᐊ 

ᑕᐃᒪ ᑭᐅᒪᐅᕋᒪ ᑕᒪᒃᑯᐊ ᐊᔾᔨᒌᖏᑦᑐᓂ 

ᐱᔾᔪᑎᖃᖅᖢᑎ ᑐᐊᕕᕐᓇᖅᑑᓂᖏᑦ ᐊᔾᔨᒌᖏᒻᒪᑕ 

ᐃᓚᓂ ᐃᓂᑭᓗᐊᖅᑐᑦ ᐃᓚᖏᓪᓗ 

ᐋᓐᑭᐅᒪᖏᓂᐊᕐᓂᖏᓪᓘᓐᓃᑦ. ᓇᐅᔮᑦ ᑕᐃᒃᑯᓇᓂ 

ᓄᑕᐅᖏᓂᖅᓴᓂ ᒥᑦᑕᕐᕕᖁᑎᒋᔭᑉᑎᓐᓂ 

ᐃᒪᐅᖃᑕᐅᒻᒪᑦ ᑕᒪᒃᑯᐊ 

ᕿᒥᕈᓗᑦᑖᑎᐊᕆᐊᖃᕐᓂᐊᕋᑦᑎᒍ ᒐᑉᑎᒍᐃᓛᒃ. 

ᒥᑭᔫᑕᐅᔪᑦ ᒫᓐᓇ ᒥᑭᓗᐊᓕᖅᑐᑦ ᑕᕝᕘᓇ ᒫᓐᓇ 

ᑭᐅᔪᓐᓇᖅᐸᕋ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᖓᓕᐅᖅᑎ ᑕᓯᐅᔭᕐᒧᐊᒧᑦ. ᒥᔅᑕ ᕋᒻᐴᑦ. 

 

ᐊᐱᖅᑯᑦ 021 - 4(1): ᖁᓪᓕᒃ 

ᐆᒻᒪᖅᑯᑎᓕᕆᔨᒃᑯᑦ 

ᐊᑭᑦᑐᕆᐊᖅᑕᐅᔪᒪᓂᖓᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᒥᓂᔅᑕᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. 

ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᑖᒃᑯᐊ 

ᖁᓪᓕᖅ ᐆᒪᖅᑯᑎᓕᕆᔨᒃᑯᑦ 2014-2015 

ᓯᕗᓪᓕᖅᐹᒥ ᐊᐃᑉᐹᓂᓪᓗ ᐊᑭᑦᑐᕆᐊᕆᔪᒪᔾᔪᑎᖏᑦ 

ᑐᓂᔭᐅᓚᐅᖅᓯᒪᒻᒪᑕ ᒥᓂᔅᑑᔪᒧ ᐊᕐᕌᓂ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᖓᒃᑰᖅᑎᑕᐅᓯᒪᒻᒪᖔᑕ 

ᑖᒃᑯᐊ ᐊᑭᑦᑐᕆᐊᕈᑕᐅᔪᒪᔪᑦ, ᖃᖓᒃᑯᑦ 

ᐊᑐᓕᖁᔭᓕᐅᓲᖑᕙᑦ ᐊᑭᑦᑐᕆᐊᕆᔪᒪᔾᔪᑎᓂ 

ᑕᑯᒐᐃᒍᑎ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᓕᕆᐊᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ, 

ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑐᑭᓯᓯᒪᔪᖓ ᑖᓐᓇ 

ᕿᒥᕐᕈᔭᓐᓄᑦ ᕿᒥᕐᕈᔭᐅᖅᑳᕿᐊᖃᕐᖓᑦ 

ᐆᒻᒪᖅᑯᑎᓂ ᕿᒥᕐᕈᔩᑦ ᑲᑎᒪᔨᖏᓐᓄᑦ. 

ᑎᓯᐱᕆᒥᐅᕙᓪᓚᐃᓚᐅᖅᑐᖅ ᑕᒪᑐᒪ,ᓂ ᐊᕐᕌᒍᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᕕᕝᕗᐊᕆ 

2012-ᖑᑎᓪᓗᒍ ᒪᓕᒐᓕᐅᖅᑎᑦᒃᑯᑦ 

ᓇᓗᓇᐃᖅᓯᓚᐅᖅᓯᒪᔪᑦ ᑖᒃᑯᐊ ᖁᓪᓕᒃᑯᑦ 

ᐆᒪᖅᑯᑎᕐᓕᕆᔨᖏᑦ ᐊᑐᓕᖅᑎᑦᑎᕙᓪᓕᐊᓂᐊᕐᒪᑕ 

ᐊᑭᑦᑐᕆᐊᖅᐊᓪᓕᐊᔾᔪᑎᒋᔭᐅᓂᐊᖅᑐᓂ ᐃᐳᕈ 1, 

2014-ᒥ ᐊᑐᓯᒋᐊᕐᓗᓂ. ᑕᐃᒪᓘᕐᓂᐊᑎᓪᓗᒋᑦ 

ᐋᖅᑭᔅᓯᒋᐊᓂᐊᖅᑐᑦ ᓄᓇᓖᑦ 

ᐊᑭᓕᖅᓱᖃᑦᑕᖅᑕᖏᑦ ᓱᕋᓗᐊᕐᔭᐃᖅᑕᐅᓗᑎᑦ 

ᓄᓇᕗᑦ ᐃᓗᐊᓂ. ᑖᓐᓇ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ ᐊᑭᑦᑐᕆᐊᕐᓃᑦ 

ᐊᑐᓕᖅᑎᑕᐅᓪᓚᕆᓐᓂᐊᕐᒪᖔᑦ ᐃᐳᕈ 1-ᒥ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᖁᓪᓕᒃᑯᑦ  



ᐅᓪᓗᑐᐃᓐᓇᖅ, ᒫᑦᓯ 7, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐆᒪᖅᑯᑎᓕᕆᔨᖏᓐᓄ ᒥᓂᔅᑕᕆᔭᐅᔪᖅ, ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐋᒡᒐ, ᑕᒪᑐᒪᓂ 

ᕿᒥᕐᕈᓇᑦᑕᐃᓐᓇᕆᓚᐅᕐᓗᑎᒃᑯᑦ 

ᑭᓯᐊᓂᐅᓂᐊᖅᑐᒍᑦ. ᑕᐃᒪᐃᓘᕐᓂᐊᖅᑐᑕᓗ ᐊᕐᕌᒎ 

ᒪᕐᕉᒃ ᓈᓇᓱᓐᓂᖏᓐᓂ. (ᑐᓵᔨᒃᑰᕈᓐᓃᖅᑐᖅ) 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᕿᒥᕐᕈᓇᑦᑐᑎᒃᑯᑦ ᖁᓪᓕᒃᑯᑦ ᐆᒪᖅᑯᑎᓕᕆᔨᖏᑕ 

ᑐᒃᓯᕌᕆᓚᐅᖅᑕᖏᑦ ᑕᐃᒃᑯᐊ ᓄᑖᑦ 

ᐊᑭᑦᑐᕆᐊᕐᓂᕆᔭᐅᓂᐊᖅᑐᑦ ᐊᑐᕐᓂᐊᖅᑐᑦ 

ᐃᓚᖏᓐᓄᑦ ᓄᓇᓕᓐᓄ, ᐃᓚᖏᓪᓗ ᐊᒃᓕᒋᐊᕐᓗᑎ 

ᐊᓯᖏᓐ ᓄᓇᓕᓐᓃᑦᑐᑦ. ᑕᐃᒃᑯᐊ ᓄᓇᕗᒻᒥᐅᑕᐃᑦ 

ᐅᓄᖅᑐᑦ ᐊᑭᓕᖅᓱᐃᖃᑦᑕᖅᑐᑦ ᑕᖅᑭᑕᒫᑦ 

ᐱᔾᔪᑎᒋᓪᓗᒋᑦ, ᑖᓐᓇ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᒍᓐᓇᖅᐹ ᖁᓪᓕᒃᑯᑦ ᖃᓄᐃᒻᒪ 

ᐃᓚᖏᓐᓂ ᐊᑭᑦᑐᕆᐊᖅᓯᓪᓗᑎ  ᐃᓚᖏᓐᓂ 

ᐊᒃᓕᒋᐊᖅᑎᑦᑎᓗᑎ ᐱᓂᐊᖅᐸᑦ ᑭᓱᒥᓪᓕ 

ᐱᔾᔪᑎᖃᖅᖢᑎ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᖁᓪᓕᒃᑯᓐᓄ 

ᒥᓂᔅᑕᕆᔭᐅᔪᖅ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. (ᑐᓵᔨᑎᒍᑦ): 

ᕿᒥᕐᕈᓇᑦᑎᐊᕆᐊᖃᕐᓂᐊᖅᑕᕗᑦ ᑕᐃᒃᑯᐊ 

ᐃᓘᓐᓇᖏᑦ ᐊᑐᓕᖅᑎᑕᐅᓯᒪᔪᑦ ᖃᔅᓯᑖᓚᓂᓪᓗ 

ᐊᑭᓕᖅᓱᐃᖃᑦᑕᕐᒪᖔᑦ ᓄᓇᓕᓐᓂ. ᑲᑎᒪᔩᖏᒃᑯᐊ 

ᐱᓇᓱᐊᕈᓯᐅᓂᐊᖅᑐᒥ ᑲᑎᒪᖃᑎᒋᓂᐊᕋᒃᑭᑦ 

ᖃᓄᖅᑑᖃᑎᒋᓂᐊᖅᑕᕗᑦ ᑕᒪᓐᓇ ᖃᓄᖅ 

ᐋᖅᑭᓱᖅᑕᐅᓂᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐅᖃᐅᓯᐅᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒥᔅᑕ ᐃᓄᒃ.  

 

ᐊᐱᖅᑯᑦ 022 - 4(1): ᐋᓐᓂᐊᕕᓕᐊᕈᔾᔨᓂᕐᒧᑦ 

ᐊᑐᐊᒐᖅ ᒪᓕᒃᑎᓄᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐊᐱᖅᓲᑎᖃᕈᒪᔪᖓ 

ᐊᐱᖅᓱᕈᒪᔭᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓᑦ. 

 

ᐃᒃᐸᔅᓴᖅ ᑕᐃᒪ ᐅᖃᐅᓯᖃᓚᐅᕋᑦᑕ 

ᐋᓐᓂᐊᕕᓕᐊᕆᐊᖃᖅᑐᓄᑦ ᐊᒻᒪᓗ ᐱᓗᐊᖅᑐᒥ 

ᖃᓪᓗᓈᑎᑐᑦ ᐅᖃᕈᓐᓇᖏᑦᑐᑦ 

ᐃᓄᑑᖃᑦᑕᓕᕐᓂᖏᑦ ᐃᓛᓐᓂᒃᑯᑦ. 

 

ᐅᖃᖅᑏ, ᒐᕙᒪᒋᔭᕗᑦ ᑕᐃᒪᓐᖓᓕᒫᖅ 

ᐱᓕᕆᐊᖃᕆᐊᕌᖓᒥᒃ ᑭᓱᑐᐃᓐᓇᕐᒥᒃ 

ᖃᐅᔨᓴᕐᓂᒃᑯᑦ ᐅᕝᕙᓘᓐᓃᑦ ᖃᐅᔨᒪᔨᑕᕐᓂᑦ 

Consultants-ᓂᒃ ᐱᓕᕆᖃᑎᖃᓲᖑᒻᒪᑕ. 

 

ᑖᓐᓇ ᑲᑎᒪᔨᐅᖃᑎᒋᔭᒪ ᒥᔅᑕ ᕋᒻᐴᑦ 

ᐅᖃᐅᓯᕆᓚᐅᖅᑕᖓ ᑕᒪᓐᓇ ᐱᓕᕆᐊᖑᓚᐅᕐᓂᕐᒪᑦ 

ᓴᖅᑭᑕᐅᓪᓗᓂᓗ ᐊᓯᔾᔨᖅᑕᐅᓪᓗᓂᓗ. ᑕᐃᒪ 

ᖃᐅᔨᒪᔨᑕᒻᒪᕆᓐᓂᒃ ᐃᓚᖃᓚᐅᖅᑐᔅᓴᐅᒋᕗᑦ ᑖᒃᑯᐊ 

ᐱᓕᕆᕝᕕᖏᑦ Consultants-ᓂᑦ ᐃᒻᒥᓂᒃ 

ᐱᓕᕆᓚᐅᕈᑎᓪᓘᓐᓃᒃ. 

 

ᐅᓇ ᐊᐱᖅᑯᑎᒋᔪᒪᔭᕋ, ᐅᖃᖅᑏ, ᑕᒪᓐᓇ 

ᐊᓯᔾᔨᐸᓪᓕᐊᓂᐊᕐᒪᖔᑦ ᐱᓕᕆᐊᖑᑎᓪᓗᒍ, ᑭᒃᑯᑦ 

ᐅᖃᖃᑎᒋᔭᐅᓚᐅᖅᐸᑦ ᓄᓇᕗᒻᒥᐅᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᐅᓪᓛᒃᑯᑦ ᐊᒻᒪᓗ 

ᓇᑯᕐᒦᒃ ᑖᔅᓱᒧᖓ ᒪᓕᒐᓕᐅᖅᑎᐅᖃᑎᓐᓄᑦ 

ᐊᐱᕆᔭᐅᒐᒪ. ᑖᒃᑯᐊ ᑕᐃᓐᓇᐃᓛᒃ ᐱᖁᔭᐅᔪᖅ 

ᖃᐅᔨᓴᖅᑕᐅᓂᐊᓕᖅᑎᓪᓗᒍ ᑕᐃᒃᑯᐊ 

Consultants-ᖑᓂᕋᖅᑕᐅᔪᐃᑦ ᐊᑐᖅᑕᐅᓚᐅᖅᑐᐃᑦ 

ᐊᑎᖃᕐᒪᑕ DPRA Canada ᑕᐃᒃᑯᐊ  

ᐊᑐᖅᑕᐅᓪᓗᑎᑦ ᑕᐃᒪ ᑖᓐᓇ 

ᖃᐅᔨᓴᖅᑕᐅᓚᐅᖅᑐᖅ ᐊᒻᒪ ᑕᒫᓂ ᓄᓇᕗᒻᒥ 

Jurisdictional Review-ᖃᓚᐅᖅᑐᐃᑦ ᑖᒃᑯᐊ 

ᐊᑐᖅᑕᐅᓪᓗᑎᑦ. ᑕᐃᒪ ᐋᓐᓂᐊᕐᕕᓕᐊᖃᑦᑕᖅᑐᓂᒃ 

ᐃᓚᖏᓐᓂ ᐊᐱᖅᓱᓚᐅᖅᓱᑎᒃ 

ᐊᖏᔪᖅᑳᕆᔭᐅᔪᓂᓪᓗ ᐊᒻᒪᓗᑦᑕᐅᖅ ᐊᓯᖏᓐᓂ 

ᐃᖅᑲᓇᐃᔭᖅᑎᓂᒃ ᑖᒃᑯᐊ ᐊᐱᖅᓱᖃᑦᑕᓚᐅᖅᑐᐃᑦ 

ᐊᒻᒪᓗ ᐱᔭᕇᕐᒪᑕ ᑕᐃᓐᓇ 

ᐅᕙᑦᑎᓐᓅᖅᑕᐅᓚᐅᖅᓱᓂ ᐱᓕᕆᐊᕆᓚᐅᖅᑕᖓᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ 

ᐊᐱᖅᑯᑎᒧᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᖃᐅᔨᒪᔨᑎᒻᒪᕆᐅᓂᕋᓲᕗᑦ ᐊᐱᖅᓱᖅᑎᐅᓚᐅᖅᑐᑦ 

ᑭᒃᑯᓐᓂᒃ ᐅᖃᖃᑎᖃᓚᐅᕐᒪᖔᑕ ᐊᐱᕆᒐᒪ 

ᐅᖃᕋᕕᑦ ᐊᖏᔪᖅᑳᕆᔭᐅᔪᓂᒎᖅ 

ᐃᖅᑲᓇᐃᔭᖅᑎᐅᔪᓂᓪᓗ. ᑕᐃᒃᑯᐊᓕ 

ᐅᖃᖃᑎᒋᔭᐅᓇᓱᓚᐅᓐᖏᑎᐊᒻᒪᕆᑉᐹᑦ 

ᖃᓪᓗᓈᑎᑐᑦ ᐅᖃᕈᓐᓇᖏᒃᖢᑎᒃ 

ᐋᓐᓂᐊᕕᓕᐊᖃᑦᑕᓂᐊᖅᑐᑦ ᑕᒪᓐᓇ 

ᐃᓗᐊᕐᓂᐊᕋᓗᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᐅᖃᕋᑖᕋᒪ ᑕᐃᒃᑯᐊ 

ᐊᐱᖅᓱᖅᑕᐅᖃᑕᐅᖃᑦᑕᓚᐅᖅᑐᑦ Clients-

ᖑᓂᕋᖅᑕᐅᔪᑦ ᐋᓐᓂᐊᕐᕕᓕᐊᖅᐸᑦᑐᐃᑦ 

ᑭᒃᑯᑐᐃᓐᓇᐃᑦ. ᖃᓪᓗᓇᐅᔭᕋᓗᐊᖅᐸᑕ 

ᐃᓄᑦᑎᑑᕋᓗᐊᖅᐸᑕ ᑕᐃᒃᑯᐊ 

ᐃᓘᓐᓇᑎᐅᖏᑦᑑᒐᓗᐊᖅ 

ᐊᐱᖅᓱᖅᑕᐅᖃᑦᑕᓚᐅᖅᑐᐃᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐃᓚᒋᐊᕈᑦ ᑭᖑᓪᓕᖅᐹᖅ, ᒥᔅᑕ ᐃᓄᒃ.  

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐆᒥᖓ 

ᐊᐱᕆᓚᐅᕐᒪᖓ. ᖃᓪᓗᓈᑎᑐᑦ ᐅᖃᕈᓐᓇᖏᑦᑐᑦ 

ᐅᓄᖅᑑᓪᓗᑎ ᐋᓐᓂᐊᕕᓕᐊᖃᑦᑕᕐᒪᑕ, ᐊᒻᒪᓗ 

ᐃᓚᖏᑦ ᐃᑲᔪᖅᑎᖃᕆᐊᖃᕋᑎᒎᖅ 

ᐊᐃᑉᐸᖃᕆᐊᖃᕋᑎᒃ. 

 

ᐅᓇ ᐊᐃᑉᐸᖃᕐᓂᖅ ᐃᓱᒪᒋᖃᑦᑕᕋᒃᑯ 

ᐊᐅᓪᓚᖃᑎᖃᕐᓂᖅ 

ᐊᐃᑉᐸᖃᕈᒥᓇᑐᐃᓐᓇᕐᒨᓇᓱᒋᓴᒍ. ᐅᓇ 

ᐊᐃᑉᐸᕆᔭᐅᓲᓇᓱᒋᒐᒃᑯ ᑐᓵᔨᐅᔪᓐᓇᕐᓗᓂ, 

ᐃᓅᖃᑎᒋᔪᓐᓇᕐᓗᒍ, ᐅᖃᖃᑎᒋᔪᓐᓇᕐᓗᒍ 

ᑕᐃᒪᓐᓇ ᑐᑭᖃᕋᓱᒋᒐᒃᑯ. ᑲᓐᖏᒋᔭᒥᓐᓂᓪᓗ 

ᐅᖃᖃᑎᒋᔪᓐᓇᕐᓗᒍ ᐃᑲᔪᖅᑎᒋᓗᒍ ᑭᓱᑐᐃᓐᓇᕐᒧᑦ, 

ᐊᐅᓪᓚᖃᑎᒋᓇᓱᐃᓐᓇᓱᒋᖏᓇᒃᑯ ᐆᒻᒪᑎᒧᑦ 

ᐊᑦᑐᐊᓇᓱᒋᒐᒃᑯ ᐊᐃᑉᐸᕆᔭᖅ, ᖃᓂᒋᔭᖅ, 

ᐊᐅᓪᓚᖃᑎᒋᔭᖅ. 

 

ᐅᖃᖅᑏ, ᑕᒪᒃᑯᐊ ᐃᓐᓇᐃᑦ ᑭᓇᑐᐃᓐᓇᕐᓘᓐᓃᑦ 

ᖃᓪᓗᓈᑎᑐᑦ ᐅᖃᕈᓐᓇᖏᑦᑐᖅ ᐋᓐᓂᐊᕕᒻᒧᑦ 

ᐊᐅᓪᓚᕿᐊᖃᖅᐸᑦ. ᖃᐅᔨᒪᓪᓗᑕᓗ ᐃᓛᓂ 

ᖃᖓᑕᓲᑦ ᐅᐸᓐᓂᐊᖅᑕᒥᓐᓄᒥᓐᖏᒪᐅᓲᖑᒻᒪᑕ ᓯᓚ 

ᐱᓪᓗᒍ. ᑕᐃᒪᑦᑐᖃᖅᑎᓪᓗᒍ 

ᐃᓐᓇᖅᑕᖃᖅᑎᓪᓗᒍᓗ ᑕᕝᓄᖓ 

ᒥᕝᕕᒋᔾᔮᖅᑲᐅᖏᑕᒥᓐᓄᑦ ᒥᑦᑐᖃᖅᐸᑦ, 

ᒥᑦᑐᖃᓲᖑᒻᒪᑦ. ᑭᐊᓕ ᑖᓐᓇ ᑕᕝᕙ 

ᐸᖅᑭᓂᐊᓕᖅᐸᐅᒃ, ᑖᓐᓇ ᐋᓐᓂᐊᕕᓕᐊᕋᓱᑦᑐᖅ 

ᖃᓪᓗᓇᑎᑐᑦ ᐅᖃᕈᓐᓇᖏᒃᖢᓂᓗ ᐃᓄᑑᓪᓗᓂᓗ 

ᑭᐊᓕ ᐸᖅᑭᓂᐊᓕᖅᐸᐅᒃ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᖁᕐᒦᒃ ᐅᖃᖅᑏ. 

ᑖᓐᓇᐃᓛᒃ ᒪᓕᒐᖅ ᓄᑖᖅ ᑕᐃᒪ 

ᑐᓵᔨᖃᕈᓐᓇᕐᓂᐊᑐᐊᖅᐸᑕ ᑕᐃᑲᓂ ᐅᐸᑦᑕᖏᓐᓄᑦ 

ᑕᐃᒪᐃᓕᖓᒻᒪᑦ ᓴᖅᑭᑕᐅᓚᐅᖅᑐᖅ ᐊᔾᔨᒌᒥᑦ 

ᐱᓕᕿᐊᖑᖁᔭᐅᓪᓗᑎ ᐋᓐᓂᐊᕐᕕᓕᐊᖅᐸᑦᑐᐃᑦ. 

ᑖᒃᑯᐊ ᖃᓂᒪᖃᖅᑕᐃᓕᔪᓕᕆᔨᒃᑯᑦ ᐃᓘᓐᓇᖏᓐᓂ 

ᐋᓐᓂᐊᕐᕕᓕᐊᖅᐸᑦᑐᓂ ᐊᔾᔨᒌᑎᑦᑎᒍᒪᒻᒪᑕ. 

ᓯᓄᓪᓕᐊᐅᔾᔭᐅᖃᑦᑕᖅᑐᑦ ᐋᓐᓂᐊᕐᕕᓕᐊᕆᐊᓖᑦ 

ᑖᒃᑯᐊ patient care and services 

ᐃᓱᒪᒋᔭᐅᖅᑳᖃᑦᑕᖅᑐᑦ ᐊᒻᒪᓗᑦᑕᐅᖅ ᑕᓪᓕᒪᐅᒻᒪᑕ 

ᑕᕝᕙᓂ ᒪᓕᑦᑕᐅᔭᕆᐊᓖᑦ ᑐᓵᔨᖃᔾᔮᖏᑉᐸᑕ  

ᑕᐃᑯᖓ ᐅᐸᑦᑕᖓᓄᑦ ᐄ, ᒪᓕᑦᑎᖃᕆᐊᖃᕐᓂᖅ 

ᑖᓐᓇ ᐊᑐᖅᑕᐅᒋᐊᖃᕋᔭᖅᑐᖅ. 

 

ᐊᒻᒪᑦᑕᐅᖅ ᐃᓱᒪᑉᐸᑕ ᑖᒃᑯᐊ 

ᐋᓐᓂᐊᕐᕕᓕᐊᖅᐸᑦᑐᐃᑦ 

ᐊᑲᐅᖏᑐᒃᑰᖅᑎᑕᐅᓂᕐᒥᓂ ᐅᕝᕙᓘᓐᓃᑦ 

ᐱᑦᑎᐊᖅᑕᐅᖏᓐᓂᕐᒥᓂᒃ 

ᐱᓕᕿᐊᕆᔭᐅᑦᑎᐊᖏᓐᓂᕐᒥᓂ ᑕᐃᒃᑯᓄᖓ 

patient relations office-ᖑᓂᕋᖅᑕᐅᔪᒧᑦ 

ᐅᖃᕈᓐᓇᑎᐊᖅᑐᑦ 

ᖃᓄᖅᑑᖃᑎᒋᔭᐅᑦᑎᐊᕈᓐᓇᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᔅᓴᐃᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᒧᑦ, ᒥᔅᑕ ᒥᑭᓐᖑᐊᖅ. 

 

ᐊᐱᖅᑯᑦ 023 - 4(1): ᐊᑭᑐᓗᐊᓐᖏᑦᑐᓂᑦ 

ᓇᒻᒥᓂᖅ ᐊᖏᕐᕋᖃᕐᓂᖅ ᓄᓇᕗᒻᒥ 

(ᒥᑭᖑᐊᖅ) 

ᒥᑭᓐᖑᐊᖅ: ᒪ’ᓚᓗᐊᕕᒃ, ᐅᖃᖅᑎᑦᑎᔩ. 

ᐊᐱᕆᔪᒪᑉᓗᖓ ᑖᓐᓇ ᐊᐱᖅᑯᑎᒋᓂᔭᕋ, 

ᒥᓂᔅᑑᔪᒧᑦ ᐃᓪᓗᓕᕆᓂᕐᒧᑦ. 

 

(ᑐᓵᔨᑎᒍᑦ) ᐅᖃᖅᑏ, ᔪᒪᐃ 2012-ᖑᑎᓪᓗᒍ 

ᐃᓪᓗᓕᕆᔨᕐᒧᐊᒃᑯᑦ ᓇᓗᓇᐃᖅᓯᓚᐅᖅᓯᒪᔪᑦ 

ᓄᓇᕗᒻᒥ ᓇᒻᒥᓂᖅ ᐃᓪᓗᑖᕋᓱᑦᑐᓄᑦ ᑮᓇᐅᔭᓂ 

ᐃᑲᔫᑎᒃᓴᓂ ᐱᔪᓐᓇᖅᑕᖏᑦᑕ ᐋᖅᑭᔅᓯᒪᓪᓗᑎ 7.5 

ᐳᓴᒧ ᐋᖅᑭᔅᓯᒪᓪᓗᑎ ᐅᓄᓛᖏᑦ 30 

ᑕᐅᓴᓐᖑᓇᔭᖅᑐᑎᑦ ᑮᓇᐅᔭ ᐃᑲᔪᕈᑕᐅᒐᔭᖅᑐᑦ 

ᐊᒻᒪᓗ ᒪᕐᕉᓐᓄ ᐊᕐᕌᒎᓄ 

ᓄᓇᕗᒻᒥᐅᑕᐅᔭᕆᐊᖃᕐᓂᐊᖅᖢᑎ 

ᐃᑲᔪᖅᑕᐅᔪᓐᓇᕐᓂᐊᕈᑎ. ᓯᕗᓪᓕᖅᐹᖅ $400,000-

ᓂ ᓂᐅᕕᕐᓂᐊᕐᓗᑎ ᐃᒡᓗᒥ. 

 

ᐅᖃᖅᑏ, ᖃᐅᔨᒪᔪᐃᓐᓇᐅᔪᒍᑦ ᑕᒫᓐᓇ ᓄᓇᕗᒻᒥ 

ᐃᓪᓗᑖᕋᓱᑦᑐᑦ ᐃᓪᓗᒥ ᓂᐅᕕᕋᓱᒃᖢᓂ ᐊᒃᓱᐊᓗ 

ᐊᑭᑐᒻᒪᑦ, ᑕᑯᓐᓇᕐᓗᒍ ᑕᐃᒃᑯᐊ ᐱᖓᓱᓂᑦ 

ᐃᓪᓗᕈᓯᓖᑦ ᐊᑭᖃᕈᓐᓇᕐᒪᑕ $450,000-ᒥ $1 

ᒥᓕᐊᒧ ᑎᑭᓪᓗ. ᑖᓐᓇᖃᐃ ᒥᓂᔅᑕᕆᔭᐅᔪᖅ 

ᓇᓗᓴᐃᖅᓯᔪᓐᓇᖅᐳᖅ ᖃᓄᖅ ᑕᒪᒃᑯᐊ 

ᐃᑲᔫᑎᔅᓴᓐᖑᖅᑎᑕᐅᖃᑦᑕᖅᑐᑦ ᓄᓇᕗᒻᒥᐅᓂᑦ  

ᐃᑲᔪᕐᓂᖃᕐᒪᖔᖏᑦ ᖃᑦᑕᖅᓯᒪᒻᒪᖔᖏᑦ ᐃᓪᓗᓂ 

ᓂᐅᕕᕋᓱᑦᑎᓪᓗᒋᑦ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐱᕕᒋᔭᕗᑦ ᐃᓱᓕᒃᑲᓗᐊᕐᒪᑦ 

ᑲᔪᓯᑐᐃᓐᓇᕐᓂᐊᕋᑦᑕ ᖃᐅᔨᒪᓂᐊᖅᐳᓯ. 

 

(ᑐᓵᔨᑎᒍᑦ) ᐃᓪᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᒃ ᖃᒪᓂᑦᑐᐊᑉ ᒪᓕᒐᓕᐅᖅᑎᖓ 

ᐊᐱᖅᑯᑎᒋᔭᖓᓂᑦ. ᑖᓐᓇ ᐃᓪᓗᓂᒃ 

ᓇᒻᒥᓂᖃᕐᓂᕐᒧᑦ ᐃᑲᔫᑕᐅᔪᖅ 

ᐱᕚᓪᓕᖅᑎᑦᑎᔪᒪᓂᕐᒧᑦ ᖃᓄᖅ ᓇᒻᒥᓂᖅ 

ᑮᓇᐅᔭᕆᔭᕆᐊᖃᖅᑕᒥᓐᓂᒃ 

ᓈᒻᒪᑦᑑᓪᓗᐊᖅᑎᒋᐊᖅᑐᒍ ᑖᓐᓇ ᐃᓪᓗᑖᕐᓂᓗᑦᑐᖅ, 

ᐃᓪᓗᑖᕈᒪᔪᖅ, ᓇᒻᒥᓂᖅᑖᕈᒪᔪᖅ ᑕᒪᒃᑯᐊ 

ᑕᐅᑐᑦᑐᒋᑦ ᐱᑦᕼᐃᕆᐊᕐᓂᖅᐹᖑᓂᓗᑦᑐᒍ ᑕᕝᕗᖓ 

ᐃᓪᓗᑖᕐᓂᓗᑦᑐᒧᑦ, ᓇᒻᒥᓂᖅᑖᕈᐊᖅᑐᒧᑦ. ᑕᒪᒃᑯᐊ 

ᐋᖅᑭᒃᕼᐅᖅᕼᐃᒪᒻᒪᑕ ᐱᕚᓪᓕᕈᑎᐅᓂᖃᓚᐅᖅᑐᖅ 

ᓇᓗᓇᓐᖏᑦᑐᖅ ᐃᓚᖓᒍᑦ ᐃᒃᑯᓄᖓ ᑮᓇᐅᔭᓂᒃ 

ᐊᑐᖅᑐᐊᕆᐊᖃᖅᑕᔪᒻᒪᑕ ᐃᓚᖏᑦ ᒪᑯᓇᓐᖓᑦ 

ᑮᓇᐅᔭᒃᑯᕕᓪᓚᕆᐅᔪᓂᑦ ᖄᖓᒍᓪᓗ ᑕᒪᒃᑯᐊ 

ᑮᓇᐅᔭᑎᒍᑦ ᕿᑐᕐᖏᐅᕈᑎᖃᕐᓃᑦ ᐱᔾᔪᑎᒋᓪᓗᒋᑦ 

ᐊᑭᑐᓂᖅᕼᐊᐅᓗᐊᖅᑕᕐᒪᑕ ᑕᕝᕙ 

ᐋᖅᑭᑦᑕᐅᕼᐃᒪᓕᖅᑐᓂ. ᑕᒪᒃᑯᐊ ᐊᒥᕼᐅᑦ ᐱᔾᔪᑏᑦ 

ᐋᖅᑭᒃᕼᐅᖅᕼᐃᒪᔪᑦ ᐃᓪᓗᓕᕆᔨᕐᔪᐊᒃᑯᑦ ᐃᓗᐊᓂ 

ᐃᕼᐅᐊᖅᕼᐃᕚᓪᓕᕆᐊᖅᕼᐃᒪᔪᑦ ᑕᒪᓐᓇ 

ᐋᖅᑭᑦᑕᐅᕼᐃᒪᓕᖅᑎᓪᓗᒍ ᐃᑲᔫᑎᒧᑦ ᑐᕌᖓᔪᒥᑦ 

ᑕᒪᒃᑯᓄᖓ ᓇᒻᒥᓂᖅᑖᕈᐊᖅᑐᓄᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᒃᑭᓐᖑᐊᖅ.  

 

ᒥᒃᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᓄᓇᕗᒻᒥ ᑖᒃᑯᐊ ᐃᑲᔪᕈᒃᓴᐃᑦ ᑮᓇᐅᔭᑦ 

ᓄᓇᕗᒻᒥᐅᑕᐅᔪᓄᑦ ᐃᒪᓐᓇᓗ 

ᐊᑐᖅᑎᑕᐅᔪᓐᓇᕐᓂᖏᑦ $125,000-ᓂᒃ 

ᐊᓯᔾᔨᖅᑕᐅᓯᒪᓐᖏᒻᒪᑦ ᐊᑯᓂᐅᓕᖅᑐᖅ ᐅᑭᐅᓂᒃ. 

ᑖᒃᑯᐊ ᐊᑭᑐᔪᒻᒪᕆᐅᓂᖓᓄᑦ 

ᐊᖏᕐᕋᖅᑖᕋᓱᐊᕐᓗᓂ, ᐃᓪᓗᑖᕋᓱᐊᕐᓗᓂ 

ᐱᖁᑎᖃᕐᓗᓂ ᐃᒪᓐᓇ ᐃᒻᒥᓂᒃ 

ᐋᖅᑭᒃᓱᐃᒋᐊᖃᖅᑐᑦ ᐅᖅᑯᐊᓄᓪᓗ 

ᐊᑭᓕᖅᓱᖅᑕᐅᒋᐊᖃᖅᑐᑦ ᐃᒥᕐᒧᓪᓗ ᐊᒻᒪᓗ 

ᑭᓈᓗᓐᓄᑦ. ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ 

ᐃᓪᓗᓕᕆᔨᕐᔪᐊᒃᑯᑦ ᓱᒻᒪᑦ  



ᐅᓪᓗᑐᐃᓐᓇᖅ, ᒫᑦᓯ 7, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᑦᑐᕆᐊᖅᑎᑦᑎᓯᒪᓐᖏᑉᐸᑦ ᑖᒃᑯᓂᖓ 

ᐊᑭᓕᒃᓴᖅᑖᕈᓐᓇᖅᑐᑦ ᐅᓄᕐᓂᖅᓴᓂᒃ 

ᐱᑎᑕᐅᔪᓐᓇᖃᑦᑕᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ ᐅᖃᖅᑏ. 

ᑖᓐᓇ ᐊᐱᖅᑯᑎᒋᔭᖓ ᐃᓗᓕᓪᓚᕆᖏᑦ, 

ᑎᑎᕋᖅᓯᒪᓂᓪᓚᕆᖏᑦ ᐱᓯᒪᓐᖏᓇᒃᑭᑦ ᒫᓐᓇ 

ᑭᓯᐊᓂ ᑖᒃᑯᐊ ᐊᐱᖅᑯᑎᒋᔭᖏᑦ 

ᓇᓗᓇᐃᑦᑐᖅᓯᒪᑦᑎᐊᕐᓗᒋᑦ ᑭᐅᔫᓪᓗᐊᕈᒫᖅᐸᕋ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᑐᒡᓕᐊ, ᒥᔅᑕ 

ᒥᒃᑭᓐᖑᐊᖅ. 

 

ᒥᒃᑭᓐᖑᐊᖅ: ᒪ’ᓇᓪᓗᐊᕕ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᑕᐃᔅᓱᒪᓂᑐᖃᖅ 

ᓂᐅᕕᕈᓐᓇᓚᐅᖅᓯᒪᒐᒪ ᓇᒻᒥᓂᖅ ᐃᓪᓗᔅᓴᓐᓂᒃ 

HAP-ᖑᓂᕋᖅᑕᐅᔪᒥᒃ. 

 

ᕿᒥᕐᕈᓪᓗᒋᑦ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ 

ᖃᕋᓴᐅᔭᒃᑯᑦ ᑎᑎᕋᖅᓯᒪᔭᖏᑦ ᑕᑯᓚᐅᕋᒪ 

ᑕᒪᒃᑯᓂᖓ ᓇᒻᒥᓂᖅᑖᖃᑦᑕᖅᑐᓂᒃ 

ᐊᑐᖅᑕᐅᖃᑦᑕᖅᑐᓂᒃ, ᑭᓯᐊᓂ ᑕᐃᒪᓐᓇ 

ᐊᔾᔨᖏᓐᓂᑦ ᐱᓇᓱᐊᖅᑎᓪᓗᖓ ᐃᒪᓐᓇ 

‘ᐃᓪᓗᓕᕆᔨᒃᑯᑦ ᓄᓇᓕᓐᓂ ᑖᒃᑯᐊ 

ᑕᑯᒋᐊᕆᐊᖃᖅᑕᑎᑦ’, ᑕᐃᒪᐃᓕᔪᖃᑐᐃᓐᓇᓚᐅᕐᒪᑦ. 

 

ᑖᓐᓇ ᒥᓂᔅᑕ ᐅᖃᕈᓐᓇᖅᐹ ᖃᑦᑎᑦ 

ᓄᓇᕗᒻᒥᐅᑕᐅᔪᑦ ᑕᐃᒪᓐᓇ ᐃᑲᔪᖅᑕᐅᓯᒪᒻᒪᖔᑕ 

ᑖᒃᑯᑎᒎᓇ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᓕᕆᐊᖃᖅᑐᖅ 

ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᖅᐸᒋᑦ ᒪᓕᒐᓕᐅᖅᑏ  

ᖃᒪᓂᑦᑐᐊᕐᒧᑦ. ᐅᕙᑦᑎᐊᕈ ᐅᖃᐅᑎᕙᕋ ᑕᐃᒪ, 

ᑕᐃᒃᑯᐊᓗᑦᑖ ᐊᖅᑯᑎᒋᔭᖏᑦ ᑐᓂᔫᓪᓗᐊᕐᓂᖅᐸᑕ 

ᑎᑎᕋᖅᕼᐃᒪᔪᑦ ᓇᓗᓇᐃᖅᕼᐅᑦᑎᐊᖅᕼᐃᒪᖓᒃᑭᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᒃᓱᒃ. 

ᐊᐱᖅᓱᕐᓇᖅ ᐃᓱᓕᒻᒪᑦ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᒐᓗᐊᕋᒪ 

ᑕᕝᕙᓂ ᑲᑎᒪᔾᔪᑎᑦᑎᓐᓂᑦ, ᑲᑎᒪᔾᔪᑎᔅᓴᑦᑎᓐᓂ 

ᓈᓴᐅᑎᖓ 5 ᐅᑎᕐᕕᒋᓚᐅᑲᒍᒪᓪᓗᒍ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑕᐅᒍᒪᒻᒪᑦ 

ᐅᑎᕈᒪᓪᓗᓂ 5-ᒧᑦ. 5-ᒧᑦ ᐅᑎᕈᒪᒻᒪᑦ. 

ᐋᒡᒑᖅᑕᐅᕚ? ᐋᒡᒑᖅᑕᐅᖏᓐᓇᕕᑦ ᐊᑏ ᑲᔪᓯᒋᑦ, 

ᒥᔅᑕ ᐃᓄᒃ.  

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᒫᓐᓇ ᖁᕕᐊᓱᒃᑲᒪ 

ᐱᒃᑯᓪᓗᖓᓗ ᓄᓇᖅᑲᑎᓐᓂᒃ 

ᐃᓕᓴᖅᓯᒋᖃᑎᒋᒍᒪᓪᓗᓯ ᑐᓐᖓᓱᑎᑦᑎᔪᒪᓪᓗᓯ. 

ᑖᓐᓇ ᒥᑦᑎᒪᑕᓕᒻᒥ ᒪᐃᔭᒋᔭᕗᑦ ᐊᒻᒪᓗ 

ᐃᒃᓯᕙᐅᑕᕆᔭᐅᓕᕋᑖᖅᑐᕉᖅ ᕿᑭᑦᑖᓗᒻᒥ ᒪᐃᔭ 

ᑲᑐᔾᔨᖃᑎᒌᖏᓐᓄᑦ ᓵᓕ ᐃᓄᐊᕋᖅ, ᑐᓐᖓᓱᒋᑦ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 7. 

ᑎᑎᕋᖅᓯᒪᔪᑦ ᐊᐱᖅᑯᑎᔅᓴᐃᑦ ᐱᑕᖃᓐᖏᑉᐸᑦ. 8. 

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 9. 

ᑭᐅᔾᔪᑏᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ. 10. 

ᑐᒃᓯᕋᐅᑎᑦ ᐊᑎᓕᐅᖅᓯᒪᔪᑦ. 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑕᐅᓚᐅᖅᑐᓄᑦ. 12. 

ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᐱᖁᔭᒃᓴᓄᑦ ᐊᓯᖏᓄᓪᓗ. 13. ᓴᖅᑭᑎᑕᐅᓂᖏᑦ 

ᑎᑎᖅᑲᐃᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅᑕ ᒪᐃᒃ.  



ᐅᓪᓗᑐᐃᓐᓇᖅ, ᒫᑦᓯ 7, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 012 - 4(1): 

ᐊᕙᑎᓕᕆᓂᕐᒧᑦ ᐱᔪᓐᓇᐅᑎᓄᑦ ᒪᓕᒐᕐᒧᑦ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᔭᓐᓄᐊᕆ 1, 

2013-ᒥᒃ ᑎᓯᐱᕆ 31, 2013-ᒧᑦ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖁᕕᐊᓱᑉᐳᖓ 

ᓴᖅᑭᑎᑦᑎᒍᓐᓇᓂᐊᖅᐳᖓ ᐆᒪᔪᓕᕆᓂᕐᒧᑦ ᑖᓐᓇ 

ᐱᔾᔪᑎᒋᓪᓗᒍ ᔮᓐᓄᐊᕆ 14 ᑎᓯᐱᕆᒧᑦ ᑎᑭᓪᓗᒍ.  

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑎᑕᐅᓂᖏᑦ 

ᑎᑎᖅᑲᐃᑦ. ᒥᔅᑕ ᖁᒃᓱᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 013 - 4(1): 

ᐅᓯᔭᐅᕙᓐᓂᖏᑦ ᐊᑦᑕᓇᖅᑐᓄᑦ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 2012-2013 

(ᖁᒃᓱᒃ) 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᕝᕗᖓ ᓄᐃᑦᑐᔫᓪᓗᐊᕋᒪ ᑕᒪᓐᓇ 

ᐅᓗᕆᐊᓇᖅᑐᓕᕆᓂᕐᒧᑦ ᐃᖏᕐᕋᔪᓕᕆᓂᐅᑉ 

ᐃᓗᐊᓂ ᐅᓗᕆᐊᓇᖅᑐᓄᑦ ᐅᓂᒃᑳᖑᔪᖅ 

ᐊᕐᕌᒍᑕᒫᖅᓯᐅᑕᐅᓪᓗᓂ ᑖᒃᑯᓄᖓ 2012-13 

ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ):ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. 

ᐱᑕᖃᕈᓐᓃᕐᒪᑦ. 14. ᖃᐅᔨᒃᑲᐃᓂᖅ 

ᐱᖁᔨᕗᖔᕈᑕᐅᓂᐊᖅᑐᓂᒃ. ᐱᑕᖃᓐᖏᒻᒪᑦ. 15. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑕᐅᓂᐊᖅᑐᓂᒃ 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 

ᐱᑕᖃᓐᖏᒻᒪᑦ. 16. ᐱᖁᔨᕗᖔᖅ. ᐱᑕᖃᓐᖏᒻᒪᑦ. 

17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᐱᑕᖃᓐᖏᒻᒪᑦ. 18. ᑐᖏᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᐱᑕᖃᓐᖏᒻᒪᑦ. 

19. ᑲᑎᒪᑐᐃᓐᓇᕆᐊᓕᕐᓂᖅ ᒪᓕᒐᒃᓴᓂᒃ 

ᐊᓯᖏᓂᓪᓗ ᐱᓕᕆᐊᖃᕐᓂᐊᕐᓗᓂ. ᑲᑎᒪᔨᐅᔪᖅ 

ᑕᓯᐅᔭᕐᔪᐊᒧᑦ, ᒥᔅᑕ ᕋᒻᐴ  

 

ᐱᒋᐊᖅᑎᑕᖅ 010 - 4(1): ᓄᖅᑲᕐᓂᖅ (ᕋᒻᐴᑦ)  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 46 ᑖᓐᓇ 

ᒪᓕᒃᖢᒍ, ᐱᖁᔨᕗᖔᖅᐳᖓ ᑖᒃᑯᐊ ᓇᑦᓯᓕᒻᒥᐅᒧᑦ 

ᐊᐃᑉᐱᖅᑕᐅᓪᓗᖓ ᐅᓪᓗᒥ ᓄᖅᑲᕈᒪᓕᖅᓱᖓ.  

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᓈᒻᒪᑦᑐᖅ 

ᐱᖁᔨᕗᖔᕈᑕᐅᔪᖅ ᐊᐃᕙᐅᑕᐅᔪᓐᓇᖏᒃᖢᓂᓗ. 

ᐊᖏᖅᑐᓗᒃᑖᑦ? ᐊᖏᓐᖏᑦᑐᑦ? ᐱᖁᔨᕗᖔᖅ 

ᑲᔪᓯᕗᖅ. ᑕᐃᒪ ᑲᑎᒪᔾᔪᑎᔅᓴᓂᒃ 

ᐅᖃᓕᒫᖅᑐᖃᕐᓂᐊᓕᖅᐳᖅ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᖅᑲᐃᑎᔪᒪᓪᓗᓯ ᑲᑎᒪᓂᐅᓂᐊᖅᑐᓂᑦ ᐅᓐᓄᓴᒥ 

ᑎᑎᕋᖅᓯᒪᖁᑎᔅᓯᓐᓂ ᓇᓗᓇᐃᖅᓯᒪᔪᓂ. 

 

ᑲᑎᒪᔾᔪᑎᒃᓴᐃᑦ ᓇᒃᑲᔾᔭᒧᑦ ᒫᑦᓯ 10, 2014. 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑲᐅᓯᒪᔪᓄᑦ 



ᐅᓪᓗᑐᐃᓐᓇᖅ, ᒫᑦᓯ 7, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 02 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒫᓂᒃᐳᒍᑦ ᓇᒃᑲᔾᔭᒥ, ᒫᑦᓯ 

10, 1:30-ᒧᐊᖅᐸᑦ ᐅᓐᓄᓴᒃᑯᑦ. 

 

ᐃᖅᓱᒃᑏ. 

 

>>ᓄᖅᑲᖅᑐᑦ 11:01ᒥ



 

 

 


